
Seensa Waliigalaa    

“Those who apply the rule to particular cases must of necessity expound and interpret that rule.” 

(Chief Justice John Marshall)  

Yaadrimeewwan jijjiirama irratti hundaa‟an akka jedhanitti, beekumsi fi hiikkoon haalaa fi 

jijjiirama irratti kan hundaa‟an ta‟uu ibsu. Beektonni yaada kana leellisan kan dubbatan 

beekumsi fi hubannaan kan jedhamu hundinuu kan argamu amaleeffannaa fi waanta tokko irraa 

odeeffannoo dhufu tokkof hiikkoo kennuu irrattidha jedhu.
1
  Wantoota irraa odeeffannoo 

dhufuuf hiikkoo kennuu irratti beekumsi hundaa‟e akkasii yaaddama wantoonni hiikkoon isaanii 

murtaa‟e ykn hin jijjiiramne jira jedhu kan hambisu yommuu ta‟u; beekumsi hundinuu 

odeeffannoof hiikkoo kennuun kan argamudha hundee jedhu kan cimsu ta‟a. Haaluma kana 

fakkaatuun ogeessonni yaaddama jijjiiramaa kana leellisan hiikkoon seeraaf kennamus haalaa fi 

yeroo irratti hundaa‟uun kan jijjiiramaa deemu ta‟uu isaa ibsu. Kanaaf, adeemsi hiikkoo seeraaf 

kennuu fi hiikkoo ijaaruu dhimma xiyyeeffannaa argachuu qabu ta‟uu isaa ibsu. Kana irraa 

ka‟uunis adeemsi ijaarsa hiikkoo haalota jijjiirama hawwaasa keessatti mul‟atan, alseerummaa fi 

haqamalummaa haaraa mul‟atu, yaadrimeewwan (doctrines) turan fi mala dhahii fudhatamaa 

turan fudhachuun haaraan jijjiiruu fi sababa isaa bakka buusuun dirqama ta‟uu hubachuun 

barbaachisaadha.
2
 

Beekumsi seeraa banaa fi Sababawaa ta‟uu irratti hundaa‟uun isaa maalummaa fi 

barbaachisummaa seeraa irratti gaaffilee gurguddoo kaasuu danda‟a. Fakkeenyaaf gaaffiin seerri 

aangoo olaanaa fi dhumaa qaba kan jedhamuu fi hiikkoon  kennamuu danda‟u banaa fi garaagara 

ta‟uu danda‟uu isaa akkamitti walitti araarsuun danda‟ama kan jedhu; eenyuutu aangoo 

jechootaa fi yaadrimeewwan seera keessa jiran hiikuu fi lubbuu itti godhuu danda‟a kan jedhu; 

adeemsi seeraa fi yaadrimeewwan seera keessa jiran haala qabatama hawwaasa keessa jiruun 

akkamitti dhiibbaan irra gahuu akka danda‟u gaaffileen jedhan hiikkoo seeraa fi adeemsa hiikkoo 

seeraa waliin kallattiin dhimmoota wal ilaallatan ta‟u jechuudha. Itti dabaluunis gaaffileen kun 

                                                           
1
 Charles Sanders Peirce, Collected Papers (Cambridge: Harvard University Press, 1931-1935), Vol. II, at 34. 

2
 See for an analysis of the dynamics of law and legal interpretation Roberta Kevelson‟s seminal work, The Law as a 

System of Signs (New York: Plum Press, 1988). 

rakkoo hiikkaa seeraa (interpretation) fi adeemsa hiikkaa kennuu (construction of meaning) 

keessatti mul‟atu kan agarsiisu ta‟u jechuudha.  

Moojulii kana keessatti rakkoowwan hiikkoo seeraa (legal interpretation) waliin walqabatanii 

jiran kaasuun kallattiin yaadrimeewwan (theoretical prespective) kan ilaalamu yommuu ta‟u, itti 

dabaluunis hubannaan abbootii seeraa hiikkoo irratti qaban akka cimuuf hiikkoo seeraa waliin 

walqabatee gaheen isaanii maal akka ta‟ee irratti yaadrimeewwan jiran kan xiinxalaman ta‟u. 

Walumaagalatti, moojilichi boqqonnaa afuritti qoodamee kan qophaa‟e yoo ta‟u, boqonnaa 

tokkooffaan maalummaa fi yaad-rimee hiikkoo seeraa kan ilaalu ta‟a. Boqonnaa lammaaffaa jalatti 

ammoo, amaloota fi qajeeltoowwan hiikkoo heeraa fi seeraa bal‟inaan kaasuun kan ilaalaman ta‟a. 

Boqonnaa sadaffaa jalattis, qajeeltowwaan ijoo hiikkoo seeraa maal fa‟a kan jedhu kaafamuun 

kan ilaalamaniidha. Boqonnaa inni dhumaa waa‟ee adeemsaa fi hojiiwwan seera hiikuu akka 

biyyaa fi naannoo keenyatti maal fakkaata kan jedhu kan xiinxalaman ta‟u.  

Kaayyoo moojulii kanaa  

ü Leenjifamtoonni leenjii kana booddee hiikkoo seeraa irratti hubannoo gahaa ta‟e ni 

qabaatu.  

ü Leenjifamtoonni leenjii kana booddee yaadrimeewwan fi maalummaa hiikkoo seeraa 

jiran adda baafachuun hojiirra ni oolchuu.  

ü Leenjifamtoonni leenjii kana booddee qajeeltoowwanii fi tooftaawwan seera hiikuu 

hubachuun hojiirra ni oolchuu. 

ü Leenjifamtoonni leenjii kana booddee garaaagarummaa hiika seeraa fi hiika heeraa 

gidduu jiru ni hubatu. 

ü Leenjifamtoonni leenjii kana booddee rakkoowwan hiika seeraa biyya keenyaa 

hubachuun furmaata isaa ni kaa‟uu. 

ü Leenjifamtoonni leenjii kana booddee rakkoolee dhimmoota qabatamaa keessatti 

mul‟ataan adda baasuun qajeeltoowwanii fi tooftalee hiikkoo seeraa fi heeraa sirrii hojii 

irra ni oolchu. 

BOQONNAA TOKKO 

1. MAALUMMAA FI YAAD-RIMEE HIIKKOO SEERAA 

1.1. SEENSA 

Seeronni adda addaa qaamolee garaa garaatiin tumaman kan barreeffamanii fi kanneen hin 

barreeffamne dabalatee kaayyoo isaan bahaniif galmaan gahuu kan danda‟an qaama aangoo 

qabuun sirnaan yoo hiikamani dha. Seenaa dhufaatii hiikkaa seeraa yeroo kaafnu, 

dhufaatiidhuma seera baasuu mataa isaatiin kan walqabatu ta‟uu himama.
3
 Dhimmi seera baasuu 

guddina siyaas-diinagdee biyya tokkoof baay'ee barbaachisaa fi murteessaa akka ta'e ni beekama. 

Imaammata mootummaa hojii irra oolchuuf, seerota misoomaa fi guddina waliigalaa biyyaa fi 

naannoo mirkaneessuuf tajaajilan tumuuf, nageenyaa fi tasgabbii hawaasaa eegsisuuf seerota 

barbaachisan hojii irra oolchuuf seera raawwatamuu fi qulqullina qabu qabaachuun barbaachisaa 

dha. 

Seerri meeshaa hawaasni tokko akka waldanda‟ee wajjiin jiraatu taasisu dha. Keessattuu, biyya 

uummanni ilaalcha siyaasaa, fedhii, amantaa fi kkf garaa garaa qaban keessatti akka waliin 

jiraataniif seeronni adda addaa isaan qajeelchuu fi too‟achuu danda‟an jiraachuun barbaachisaa fi 

dirqama dha. Seerri haala kana bulchu hin jiru taanaan waldhabbii isaan gidduutti uumamu 

furmaata kennuuf jecha qajeeltoo fi gocha dhuunfaa isaanii irratti kan hundaa‟amu ta‟a. Kun 

immoo jeequmsaa fi lola hawaasa keessatti uumuun jireenyi hawaasaa akka diigamuuf carraa 

kan banu dha.  

Kaayyoo guddaan mootummaan seera tumus, murteewwan imaammata mootummaa rakkoo 

hawaasummaa, diinagdee fi fedhii siyaasummaa galmaan gahuufi. Karaa birootiin kaayyoon 

mootummaan seera baasuuf imaammata baafatee jiru akka galma barbaadame irra gahuufi. 

Kanaaf, seerri dhimma kana galmaan gahuuf bahu qulqullina barbaachisu qabaachuu qaba.
4
 

Seerri bahu tokko gahumsa qaba kan jennu kaayyoo qabame galmaan gahuuf ifaa fi qulqullina 

kan qabu ta‟ee haala salphaan kan hubatamuu fi jufunfula kan hin taane, baay‟ee barbaachisaa, 

                                                           
3 J.Vasanth Adithya (2005).  Interpretation of statutes. 
4
 &Ȣ6Ȣ (Á×ËÉÎÓȟ Ȱ/Î ÔÈÅ 0ÒÉÎÃÉÐÌÅÓ ÏÆ ,ÅÇÁÌ )ÎÔÅÒÐÒÅÔÁÔÉÏÎȟȱ ς *ÕÒÉÄȢ 3ÏÃȭÙ 0ÁÐÅÒÓ 298, 
307 (1860). 

madaalawaa, itti gaafatamummaa, dhaqqabummaa, hirmaachisummaa, dhimma waliigalaa 

haguuguu, tilmaamamummaa qajeeltoowwan kana yoo bu‟uureffate dha.  

Seerri bahu kaayyoo fi ulaagaa armaan olitti ibsamee jiru kana galmaan gahuu fi ulaagaalee kana 

hunda guutuu dhabuu danda‟a. Rakkoon jiru gama tokkoon seera baastotni dhimmoota hunda 

irratti qixa barbaadamuun gahumsa dhimmichi barbaadu goonfachuu dhabuu danda‟u. Gama 

birootiin immoo, seera baastotni dhimmoota seerri irratti bahu sana ilaalchisee gahumsa 

barbaadamu yoo qabaatanis adeemsa jijjiirrama yeroo irraa kan ka‟e, seerri yeroo tokko bahee 

jiru dhimmoota yeroo irratti hundaa‟uun jijjiirraman hoogganuu dhabuu yookiin immoo qaawwa 

qabaachuu mala. Akkasumas, jechoonni seera baastotni fayyadamanis kallattii adda addaatti 

hiikamuu danda‟u.  

Akka waliigalaatti, qaamni seera baasu nama ta‟uu isaanii irraa kan ka‟e hanqina qabaachuu 

danda‟u. Hanqina xixiqqaa irra deddeebiin mul‟atu sirreessuuf jecha yeroo yeroon seera baasuun 

baasii adda addaaf kan saaxiluu fi yeroo dheeraa illee kan fudhatu dha. Kanaaf, hanqinaalee 

kanneen furuuf seera hiikuun barbaachisaa dha. 

Boqonnaa kana keessatti dhimmoonni akka seenaa dhufaatii hiikkaa seeraa, maalummaa hiikkaa 

seeraa fi barbaachisummaan hiikkaa seeraa ilaalamanii jiru. Dalataanis qaamni seera hiikuu 

danda‟u eenyu akka ta‟ee fi gosootni hiikkaa seeraa boqonnaa kana jalatti bal‟inaan ilaalamanii 

jiru. 

1.2. Seenaa Dhufaatii Hiikkaa Seeraa  

Hiikkaa seeraa dhufaatiin isaa seeruma mataa isaa waliin akka walqabatu seenaan ni ibsa.
5
 

Seeraa fi hiikkaan isaa seenaa dhufaatii walfakkaataa akka qabanii fi yeroo dheeraa lakkoofsisee 

akka jiru dha.  Seenaa dhufaatii hiikkaa seeraa waliin walqabatee guutummaatti biyya kanaa 

eegalee biyyoota birootti babal‟ate kan jedhu kan ibsu ragaa guutuu fi qabatamaan yoo 

dhabameyyuu haala dhufaatii hiikkaa seeraa yeroo kaafamu biyyi adda durummaan caqafamtu 

kan jiru ta‟uu isaati.
6
 Seenaa dhufaatii hiikkaa seeraa yeroo kaafamu adda durummaan akka 

fakkeenyaatti kan ka‟u seenaa kan biyya Faransaayi. Bara durii jechuun warraaqsa Faraansaayiin 

                                                           
5
 E.W. Patterson, “The Interpretation and Construction of Contracts,” 64 Colum. L. Rev. 833 (1964). 

6
 Miil-jalee olii. 

dura hiikkaan seeraa qaama namaa hiikkaan seeraa barbaadu sana hubachuun gaggeeffama ture. 

Bara sana keessa biyya Faransaayitti qoqqooddiin aangoo seera baastuu, seera hiiktuu fi seera 

raawwachiiftuu jedhamee adda bahe waan hin jirreef olaantummaan Mootiitu aangoo hiikkaa 

seeraa qaba ture. 
7
 

Aangoon hiikkaa seeraas mootiif kan kennameef, seera hiikuuf gahumsa yookiin beekumsa 

yookiin ogummaa addaa dhimmichaaf barbaachisu waan qabuuf osoo hin taane, sababa seera 

baasuuf aangoo qabuuf akka kennameef seenaan ni ibsa.
8
 Gabaabumatti, seera kan baasus seera 

kan hiikus mooticha jechuu dha. Kana jechuun garuu yeroo sana biyya Faransaay keessatti 

manni murtii hundaa‟ee hin jiru jechuu miti. Qabatamaan manni murtii of danda‟e biyya 

Faransaayi keessa „parlemete
9
‟ hundaa‟ee jira. Manni murtii of danda‟ee hundaa‟e yoo 

jiraateyyuu seera akka hin hiikneef sababa dhorkamee jiruuf akka waliigalaatti aangoo seera 

hiikkuu hin qabu ture. Manni murtii kun aangoo seera hojiirra oolchuu qofa qaba ture.
10

 

Biyyi Faransaay daangaa aangoo seerota mana murtii fi Mootiin hiikaman adda baasuu danda‟u 

kaa‟atanii turan.
11

 Mootiin hiikkaa seeraaf aangoo seera irratti hundaa‟e yookiin seeraan 

mirkanaa‟e kan qabuu fi manni murtii immoo aangoo seera hiikuu kan hiikkaa seeraa 

doktiriinaalii ta‟e qofaa qaba. Hiikkaa doktiriinaalii kana keessatti, manni murtii hiikkaa seeraa 

inni kennu seera raawwatiinsa qabaatu adda baasuu, dhimmoota beekumsaa fi ogummaa 

waliigalaa kennan qofaa ilaala.
12

  Murtii manni murtii kun kennu baay‟ee gabaabaa yoo ta‟u, 

baay‟inaan fuula tokko yookiin immoo fuula lama kan hin caalle ture.  

Abbootiin seeraa murtii isaanii keessatti haalli isaan itti barreessuun seeraaf hiikkaa kennan 

hanqina iftoomina kan qabu dha. Hiikkaa seeraa manni murtii kun kennu hubachuuf baay‟ee kan 

nama rakkisu dha. Qabiyyeen murtii manni murtii kun kennu kanneen haammatu maqaa 

gareewwanii, guduunfaa hundee dubbii fi argannoo mana murtii qofaa ture. Manni murtii murtii 

dabarse keessatti wantoota yaada guduunfaa irra akka gahamuuf isa dandeessise sababa isaa 

                                                           
7
 Simeneh Kiros Assefa, Methods and Manners of Interpretation of Criminal Norms, MIZAN LAW REVIEW, Vol. 

11, No.1 September 2017,p.92 
8
Miil-jalee olii. 

9
 Miil-jalee olii. 

10
 Miil-jalee olii. 

11
 Miil-jalee olii. 

12
 Miil-jalee olii. 

murtii kenname keessatti ibsuu fi barreessuun kan baratame miti. Murtiiwwan manneen murtii 

kanaan kennaman „Law Reportsô kan jedhamu irratti maxxanfamu.  Kaayyoo guddaan maxxansa 

kanaas, ogeessonni seeraa fi abbootiin seeraa barreeffama maxxanfame kanatti gargaaramuun 

waa‟ee qajeeltoo hiikkaa seeraa irratti hubannoo akka argatan taasisuu dha. 
13

 

Murtiiwwan manneen murtii Faransaay kanaan kennamanii „Law Reportsô irratti maxxanfaman 

kun amala dirqisiisaa kanneen qaban miti.
14

 Adeemsa keessa murtiiwwan maxxanfaman kun 

hafuun kuusaa jechootaa (dictionaries) bakka buufaman. Kuusaawwan jechoota kun dhimmi 

ilaalatu irratti haala yaa‟iinsa isaanii eeggateenii fi guutuu ta‟een kan barreeffamani dha. 

Kuusaan jechootaa kun guddina saayinsii seeraa yookiin qajeeltoo seeraaf gumaacha 

taasisaaniiru.  Maxxansa kuusaa jechootaa kun seeronni sirnaan akka gurmeeffaman gochuun 

seeronni akka kurfeeffamaniif haala mijataa uumee jira.
15

 Hiikkaan seeraa kun biyya Faransaayii 

keessatti eegalee biyyoota Addunyaa adda addaa keessatti amala garaa garaa qabaachuun kan 

ittiin hojjetamaa turee fi sadarkaa ammaa kana irra akka gahee jiru seenaan ni hima. 

1.3. Maalummaa Hiikkoo  Seeraa 

Kuusaan jechoota adda addaa jecha hiikkoo (interprete) jedhuuf hiikkaa kennuuf yaalanii jiru. 

Kuusaan Hiikkoo jechoota Afaan Ingiliffaa Oxfoordi jedhamu akka hiikaa kenneetti: óinterpret-

means expound the meaning of (abstruse or foreign words, writings, terms etc) make out the 

meaning of, bring out the meaning of, explain, understand, in specified manner” jechuun ibsee 

jira.
16

 

Kuusaan Hiikkoo jechootaa Balaaks Lawu jedhamus, hiikkoo kenneen óInterpretation is the 

process of determining what something, esp. the law or a legal document, means; the 

ascertainment of meaning to be given to words or other manifestations of intentionô jechuun 

kaa‟ee jira.
17

 

                                                           
13

 Miil-jalee olii. 
14

 Miil-jalee olii. 
15

 Miil-jalee olii, fuula 93. 
16

 Oxford Advanced Dictionary, 6
th

 ed., 2000 
17

 Black's Law Dictionary (8th ed. 2004) , Page 2399 

Seera keessatti „hiikkoonô hiikkaa walfakkaataa ta‟e akka hin qabne kuusaa jechoota armaan olii 

kana irraa hubachuun kan danda‟amu dha. Sababa kanaaf, jechi hiikkoo jedhu mataa isaatiin 

hiikkaa sirriin kennamuufii akka qabu akeeka. Akka waliigalaatti, kuusaa jechoota armaan olii 

kana irraa hubachuun kan danda‟amu, hiikkoo seeraa jechuun adeemsa hojmaata keessatti sababa 

gahaan deeggaruun seera barreeffamee jiruuf hiikaa sirrii ta‟e itti kennamu jechuu dha. Hiikkoon 

seeraa gochaa ogeessotaa ta‟ee ergaa seera barreeffamee jiru irraa madde yookiin kaayyoo 

seerichi barreeffameef beekuuf kan tajaajilu dha. Kaanaaf, hiikkoon seeraa mala seerri karoora 

qophaa‟eef galmaan gahuuf sirna ittiin bocamu dha jechuun ni danda‟ama. 

Hiikkoo seeraa keessatti wantootni adda addaa ogeessaan hiikamuu akka danda‟ani dha. 

Dhimmoonni akka waliigalaatti hiikamuu danda‟an kanneen akka Heeraa, Seerota qaama 

mootummaan tumaman, dhimmoota (cases), aadaa, waliigaltee yookiin immoo dhaamoo ta‟uu 

danda‟u. Seerronnis ta‟ee heeronni hiikkoo barbaadaman kan barreeffamaas ta‟ee kan hin 

barreeffamne kan akka dhaamoo afaaniin taasifamee ta‟uu danda‟u.
18

 

Gama birootiin hiikkoo armaan olitti kennamee jiruun alatti qaamolee adda addaa fi 

barreeffamoota garaa garaa keessatti kaan bal‟isuun kaan immoo dhiphisuun yeroo hiikkoo 

seeraaf hiikaa kennan ni mul‟ata. Hiikkoo seeraaf dhiphisaanii qaamonni hiikan, seera hiikuun 

kan barbaachisu yeroo seeronni iftoomina hin qabne qofaa akka ta‟eetti kaasu.
19

 Seeronni 

qaamolee adda addaatiin tumamanii jiran iftoomina kan qaban taanaan hiikkoon seeraa akka hin 

barbaachifnee fi qajeeltoo fi tooftaaleen hiikkaa seeraatiif tajaajilan hojiirra ooluu akka hin qabne 

dha. Gabaabumatti, seeronni iftoomina qabaateera yookiin ifa ta‟eera taanaan seera hiikuun akka 

hin barbaachifne dha. Haala kanaan, hiikkaa seeraatiif iddoo xiqqaa kennameef kana qaamoleen 

adda addaatiin yeroo qeeqamu in mul‟ata. Qaamoleen yaada kana qeeqan haala kanaan hiikkoo 

seeraa dhiphisanii ilaaluun yaada seera baastotaa hiikkoo seeraatiin akka bira hin gahamne 

daangessuu fi kaayyoo seericha dhugoomsuu irratti rakkoo mataa isaa akka qabaatu kaasu. 
20

 

                                                           
18

 What is a legal interpretation? 

https://www.google.com/url?sa=t&rct=j&q=&esrc=s&source=web&cd=&cad=rja&uact=8&ved=2ahUKEwj1-

Mnpmu7vAhXOiVwKHRxNByMQFjAIegQIIRAD&url=http%3A%2F%2Fassets.press.princeton.edu%2Fchapters

%2Fs7991.pdf&usg=AOvVaw3qg-eQQEhGYV-0rJvHlovM 
19

 Miil-jalee olii.   
20

 Miil-jalee olii.   

https://www.google.com/url?sa=t&rct=j&q=&esrc=s&source=web&cd=&cad=rja&uact=8&ved=2ahUKEwj1-Mnpmu7vAhXOiVwKHRxNByMQFjAIegQIIRAD&url=http%3A%2F%2Fassets.press.princeton.edu%2Fchapters%2Fs7991.pdf&usg=AOvVaw3qg-eQQEhGYV-0rJvHlovM
https://www.google.com/url?sa=t&rct=j&q=&esrc=s&source=web&cd=&cad=rja&uact=8&ved=2ahUKEwj1-Mnpmu7vAhXOiVwKHRxNByMQFjAIegQIIRAD&url=http%3A%2F%2Fassets.press.princeton.edu%2Fchapters%2Fs7991.pdf&usg=AOvVaw3qg-eQQEhGYV-0rJvHlovM
https://www.google.com/url?sa=t&rct=j&q=&esrc=s&source=web&cd=&cad=rja&uact=8&ved=2ahUKEwj1-Mnpmu7vAhXOiVwKHRxNByMQFjAIegQIIRAD&url=http%3A%2F%2Fassets.press.princeton.edu%2Fchapters%2Fs7991.pdf&usg=AOvVaw3qg-eQQEhGYV-0rJvHlovM

Yaada birootiin. hiikkoon seeraa kan hiikamuu qabu bal‟ifamee ta‟uu akka qabu kaasu. 

Qaamonni hiikkoon seeraa bal‟ifamuun ilaalamuu qaba jedhan seerri kamuu kan barreeffames 

ta‟ee kanneen hin barreeffamne hundinuu hiikaan akka barbaachisu kaasu. Seerri iftoomina 

qabaachuun yookiin immoo ifaa ta‟uun seerichi akka hin hiikamne taasisa jechuu miti. Iftoomina 

qabaachuun seeraa akka hiikamuu dhabuuf sababa akka hin taanee fi iftoomina qabaachuun 

seericha mataa isaatiin bu‟aa hiikkoo seeraa akka ta‟eetti kaafama.
21

 Seerri hiikkaa isaarratti 

waldhabbiin hin kaane mataa isaa hiikamuu akka qabuu fi hiikkaa irratti sababa waldhabbiin 

dhabamuun isaa bu‟aa hiikkoo seeraa akka ta‟eetti ibsama. Sirna hiikkoo seeraa keessaa tokko, 

seerri kaayyoo yaada seera baastotaa galmaan akka gahu gochuu fi kaayyoo adda baafamee jiru 

akka galmaan gahu kan taasisu dha.
22

 Kanaaf immoo, seerri iftoomina qabaates qabaachuu 

baates hiikamuu akka qabu kaasu. Akka waliigalaatti hiikkoo seeraaf akka armaan gadiitti ibsu. 

Interpretation, as applied to written law, is the art or process of discovering and expounding the 

intended signification of the language used, that is, the meaning which the authors of the law 

designed it to convey to others.
23

 Legal interpretation is the process or activity of using legal 

materials to ascertain what the law is, or, more precisely, to ascertain legal obligations, powers, 

rights, privileges, and so on. 
24

 

Kanaaf, seerri kan barreeffamee jirus ta‟ee kanneen hin barreeffamne iftoomina qabaates 

qabaachuu baatees, kaayyoo isaa galmaan gahuu kan danda‟u hiikkaan isaa yoo kennameefiif 

akka ta‟e dha. Seerri bahee jiru iftoomina qabaachuu fi dhiisuun isaa qajeeltoo fi tooftaalee 

hiikkoo seeraa jalaa bahuu akka hin dandeenye dha. 

Hiikkoon seeraa adeemsa yookiin gochaa wantoota seeraa kanneen akka seera qaama 

mootummaan bahu, Heera, waliigaltee, dhaamoo fi kkf fayyadamuun dirqamoota seeraa, aangoo, 

mirgootaa, mirgoota addaa (privileges) fi kkf jiraachuunii fi hojiirra oolmaan isaanii ittiin 

mirkaneeffamani dha. Abbootiin seeraa yeroo seerota kana kanneen akka Heera, seera qaamota 

adda addaatiin bahan, qajeelfamoota, dambiiwwan, waliigaltee, dhaamoowwanii fi kanneen 

biroof hiikkoo seeraa kennan dirqamoota seeraa murteessaa kan jiran ta‟uun isaa ifaa dha. 

Faallaa kanaatiin immoo abbootiin seeraa walabummaa waan tokko murteessuu danda‟aniin 

                                                           
21

 Miil-jalee olii. 
22

Miil-jalee olii.   
23

 Henry Campbell Black, Handbook on the Construction and Interpretation of the Laws 
24

 Mark Greenberg, UCLA, Principles of Legal Interpretation, p.3 

(discretionary decision) akka fakkeenyaatti; dhimmoota yakkaa qajeelfamni adabbii hin baaneef 

daangaa kaa‟ame keessatti adabbii kennuu kan isaan dandeessisu yookiin immoo dhugaa 

argachuu (fact finding) keessatti dhimmoonni hojjetaman yookiin murteewwan dabarfaman akka 

hiikkoo seeraatti kan ilaalaman yookiin immoo kan ibsaman miti.
25

 

Barreeffamoonni tokko tokko immoo ka‟umsa madda jechichaa irraa ka‟uun yeroo hiikkoo 

kennan ni mul‟ata. Maddi jecha Afaan Ingiliffaan interpretation jedhu jecha afaan Laatinii yoo 

ta‟u jecha „interpretariô jedhamu irraa kan fudhatame dha.
26

 Interpretari jechuun immoo ibsuu, 

hubachiisuu yookiin hiikuu jechuu akka ta‟e dha. Kanaaf, hiikkaan adeemsa ittiin seerotni kamuu 

ibsaman, hubachiifamanii fi hiikamani dha. Hiikkaan kunis adda durummaan kan irratti 

xiyyeeffatu jecha yookiin afaan sirrii seerota keessatti haammatamanii jiran soquuni. Seerotaaf 

hiikkaa kennuun, seericha sirnaan hubachuu dha. Adeemsi akkanaa kun adda durummaan 

manneen murtiitiin yaada dhugaa seera baastotaa adda baasuuf kanneen fayyadamani dha. 

Kaayyoo guddaan manneen murtii seerota qofaa isaanii dubbisuun hojiirra oolchuu osoo hin 

taane haala rogummaa qabuun seerota bahanii jiran akkaataa dhimmoota waliin deemuu 

danda‟uun hojiirra oolchuu dha.  Kun immoo yaada dhugaa seera baastotaa mirkaneessuu kan 

gaafatu dha. Kaayyoo guddaan hiikkaa seeraa bira jiru jechoota seera keessatti dhimmoota ifaa 

hin taane ifaa gochuu dha.
27

 Akka Salmond tti „Interpretation is the process by which the court 

seeks to ascertain the meaning of the legislature through the medium of authoritative forms in 

which it is expressed‟
28

 jechuun ibsee jira. Akka ogeessa kanaatti hiikkaan seera dhimma yeroo 

tokko raawwatu osoo hin taane, adeemsa itti seerri hiikkaan isaa inni sirrii ta‟e ittiin 

barbaadamuu danda‟u akka ta‟etti kaa‟ee jira. 

Hiikkaan seeraa yeroo seerri hanqina iftoominaa qabutti, hiikkaa isaa isa dhugaa barbaaduu dha. 

Seeronni qaama aangoo qabaniin tumaman kaayyoo qabatee jiru galmaan gahuuf, iftoomina 

gahaa qabaachuu fi sababaawaa ta‟uu akka qaban beekamaa dha. Iftoominni seerotaa kunis, 

ogeessota seeraa qofaa akka haammatuuf osoo hin taane, nama kamuu ogummaa seeraa hin 

qabneef illee iftoomina qabachuu akka qabu dha. Haalli kun yoo jiraateyyuu seeronni bahan 

                                                           
25

Mark Greenberg, UCLA, Principles of Legal Interpretation, p.3 
26

 Subodh Asthana, Interpretation of Statutes and its Rules, June 26, 2019. 
27

 Miil-jalee olii. 
28

 Miil-jalee olii. 

yeroo hunda iftoomina qabu jechuu miti. Dhimmoonni yookiin jechoonni tokko tokko kanneen 

hiikkaa barbaadan jiraachuun isaanii hin oolu. Hiikkaan adeemsa gaaleen yookiin jechoonni 

seeraa ittiin hiikkaa sirrii argatani dha. Gama biraatiin hiikkaan seeraa sirna seerri ittiin qabatama 

ta‟u dha.  Sababa kanaaf hiikkaa seeraa “Interpretation is the art or process of discovering and 

expounding the intended signification of the language used, that is, the meaning which the 

authors of the law designed to convey to others” jechuun yeroo ibsamu illee ni mul‟ata.
29

 

Gabaabumatti hiikkaan seeraa sirna seera bahee jirutti lubbuu itti horatu taasisuu dha. 

1.4. Barbaachisummaa Hiikk aa Seeraa    

Seeronni qaama kamuunu bahan akkasumas sirna kamuu yoo hordofan hiikkaa seeraa kan hin 

barbaachifne hin jiru. Sirna koomaan lawuus ta‟ee, civil lawuu keessatti seeronni qabatamaan 

kaayyoo bahaniif akka galmaan gahaniif hiikkamuu akka qaban falaasama seeraa (legal 

jurisprudence) kan ibsu dha. 
30

 

Seeronni yeroo bahan jechoonni faayidaa irra oolan yaada qaama seera baastuu ibsuuf kan 

gargaarani dha. Amaluma isaatiin jechoonni qaama tokkoon yeroo sanatti fayyadamaman yeroo 

biraa immoo qaama birootiin yeroo ilaalaman carraa hubatamuu dhabuu fi hanqina iftoominaaf 

(ambiguity fi vagueness) saaxilamuu bal‟aa qabu. Hanqinni akkanaa jiraachuun isaa immoo 

muummee seeraa keessatti hojiin hiikkoo seeraa qaama isa adda hin baane ta‟eeti ilaalama. 

Kanaan walqabsiisee akka „Cooley‟ barreessetti: 

óThe deficiencies of human language are such that, if persons skilled in the use of 

words prepared written instruments carefully, we shall still expect to find their 

meaning often drawn in question or at least to meet with difficulties in their practical 

application. But when [draftspersons] are careless or incompetent, these difficulties 

are greatly increased and they multiply repeatedly when the instruments are to be 

applied not only to the subjects directly within the contemplation of those who 

framed them but also to a great variety of new circumstance which could not have 

been anticipated but which must nevertheless be governed by the general rules which 

                                                           
29

 Tesfaye Abate, Introduction to Law and the Ethiopian Legal System, 2009 
30

 Federaal Justice Organs Proffessionals Training Center, Interpritations of Law and Constitution, Pre service 

Training Mojule, 2009 

the instruments establish. Moreover, [there could be] different points of view from 

which different individuals regard these instruments themselves. All these 

circumstances tend to give to the subject of interpretation and construction great 

prominence in the practical administration of law
31
ô jechuun ibsee jira. 

Qajeeltoo seeraa keessatti iftoominni jira kan jedhamu, adeemsa seera baasuu fi 

murtiiwwan seeraa darban keessatti qaamoleen adda addaa kan hirmaatan yoo ta‟ee fi 

waa‟ee hirmaannaa isaanii ilaalchisee odeeffannoo yoo qabaatani dha.  Akkasumas, seerri 

tokko iftoomina qaba kan jennu salphaatti qaamolee seera baasan, rawwachiisan, hojiitti 

hiikanii fi seericha irraa kallattiinis ta‟ee al-kallattiin fayyadamoo ta‟aniin yoo hubatame 

dha. Adeemsa wixineessa seeraa keessatti qaamolee dantaa qaban kamuu mariisisuu fi 

hirmaachisuun iftoominni gama seera bahuun akka jiraatuu fi hubannoo seericha bahaa 

jiruu hawaasni dursee akka beekuuf kan gargaaru dha.
32

  Dabalataan, seerri bahu tokko 

qajeeltoo iftoominaa guutee baheera taanaan, loogummaan hawaasicha keessaa jiru akka 

xiqqaatuuf gahee qaba. 

Hiikkoon seeraa jechoota iftoomina hin qabne yookiin jufunfulaa ta‟an haala kaayyoo isaa 

galmaan gahuun akka hiikamu taasisuu cinaatti yaada seera baastotaa argachuuf illee kan 

taajaajilu dha.  Dhimmoota tokko tokko irratti hammuma kamuu, jechoota haala ogummaa 

qabuun filachuun kan fayyadaman yoo ta‟eyyuu, jechoonni fayyadamaman turtii yeroo 

boodaa yookiin amaluma isaatiin yaada seera baastotaa sirnaan ibsuu hin danda‟an. Yaada 

seera baastotaa argachuun gama sanaan seera hiikuun immoo kaayyoo seerichaa galmaan 

gahuuf gahee guddaa qaba. Yaada seera baastotaa calaqqisuu danda‟u kanas, tooftaalee fi 

qajeeltoo adda addaatti gargaaramuun hiikuun barbaachisaa dha. 
33

 

Akkuma beekamu daangaa beekumsa dhala namaa baay‟ee kan murtaa‟e dha. Beekumsi 

seera baastotaas kana irraa kan adda ta‟e miti jechuu dha. Dhimmoonni adda addaa yeroo 

seerri bahu hawaasa keessa hin jirre yookiin taateen haaraan seeraan hoogganamuu qabu 

yeroo seerri bahu kan hin haammatamne muudachuu ni danda‟a. Haalli kun hojiirra 

oolmaa seerotaaf qaawwa mataa isaa uumuu waan danda‟uuf, rakkoon yookiin hanqinni 

                                                           
31

 Miil-jalee 25
ffaa

 
32

 Support to the legislative Assembly in Liberia, toora interneetii: http://www.handbook_parliament-liberia_mar06.  
33

 Miil-jalee 25
ffaa

gama kanaan jiru furamuu kan danda‟u seera bahee jiru kaayyoo waliigalaa isaa irraa 

ka‟uu yoo hiikame qofaa dha.
34

 Qaawwa guddaa akka kanaa yeroo irratti hundaa‟uun 

uumaman duuduu kan danda‟u mala hiikkoo seeraatiin akka ta‟e hubatamuu qaba. 

Amala seeraa keessaa tokko hunda galeessummaa (generality of law) dha. Kana jechuun, 

seerri hawaasa tokko akka qajeelchuuf tumamu dhimmoota haguuguu qabu tokko tokkoon 

haala bal‟ina qabuun tarreessee baha osoo hin taane, haala waliigalaatiin kan tumamu dha.  

Hunda galeessumaan seeraa kunis seerichi qaama irratti raawwatu, yeroo fi bakka kan 

dabalatu dha. 

Seerri dhimma hoogganu, qajeelchuu, eeyyamuu fi dhorku ilaalchisee namoota irratti 

raawwatiinsi qabaatu hunda galeessa ta‟uu qaba. Seera baastotni hojmaata garee tokkoo 

adda baasuudhaan (hiikkaa itti kennuudhaan) namoota hojii sana keessatti haammatamaniif 

akka ta‟utti tumuu qabu. Kana jechuun seerri kan raawwatiinsa qabaatu amala yookiin 

gochaa namni tokko agarsiisu irratti osoo hin taane amala hawaasni naannichaa akka 

waliigalaatti qabu kan bu‟uureffate ta‟uu qaba. 
35

 

Amalli hunda-galeessummaa seeraa kan biro, itti fufiinsa qabaachuu seeraa taateewwan 

yeroo tokko keessatti ta‟aniiti. Guyyaan hojiirra oolmaa seera tokkoo seera baastotaan 

ifaan taa‟e guyyaa sana gidduutti wantootni raawwataman kamuu seerichaan 

hoogganamuu qabu.
36

  Yeroo tokko tokko, seera baastotni guyyaa hojiirra oolmaa seera 

bahee osoo hin ibsiin irra darbuun hanga seerichi haqamuutti kan ittiin hojjetamaa jiruu 

dha. Kun immoo qajeeltoo hundagaleessummaa seeraa kan cabsu dha. Seerri bahu tokko 

naannoo beekamaa yookiin addaa tokko irratti raawwatiinsa akka qabaatuuf yoo 

tumameyyuu, naannoo sana keessatti akka waliigalaatti raawwatiinsa qabaachuu qaba. 

Karaa birootiin, seerri naannoo tokkoof bahe haala hunda galeessa ta‟e jechuuf hunda 

haguuguu danda‟uun raawwatiinsa kan qabaachuu danda‟u ta‟a.
37

 Amala 

hundagaleessummaa seeraatiin, seerri qaama seera baastuutiin tumaman dhimmoota hunda 

tokko tokkoon kan tarreeffamu miti. Dhimmoonni seerichaan ifatti hin tarreeffamne garuu 

                                                           
34

 Miil-jalee 25
ffaa

 
35

 TIMOTHY  ENDICOTT, The Generality of Law, toora interneetii, http://www.SSRN-id2086630. pdf 
36

 Miil-jalee olii. 
37

 Miil-jalee olii. 

kaayyoo seerichaan haguuggii argatanii jiran kan bira gahamuu kan danda‟amu seericha 

hiikuudhaani. 

Akka waliigalaatti, barbaachisummaa hiikkaa seeraatiif barreeffamni tokko yeroo ibsu „the 

primary object of the interpretation of statutes is to discover the true intention of the 

Legislature; and where the intention can be indubitably ascertained the courts are bound 

to give effect to it regardless of their opinion about its wisdom or folly. The phrase 

"Interpretation of Statutes" implies the judicial process of determining, in accordance with 

certain rules and presumptions, the true meaning of the Acts of the Parliament. In this 

context, the phrase would mean a process or manner that conveys one's understanding of 

the ideas of the creator, or understand as having a particular meaning or significance, 

explanation, explication or a clarification for a particular statute or law
38
ô jechuun ibsee 

jira. 

Akka ogeessotni seeraa jedhanitti, hiikkaa seeraa biyyoonni sirna kamuu yoo hordofan 

hambisuu akka hin dandeenye dha. Biyyoonni tokko tokko hiikkaa seeraa hambisuuf jecha 

seerota isaanii bal‟inaan tarreessanii yoo kaa‟an mul‟ata. Akka fakkeenyaatti; biyya 

Jarman yoo fudhanne seerota isaanii yeroo baafatan jechoonni fayyadamaman kannneen 

waliigala ibsan osoo hin taane tarreeffamaan kan bahani dha.
39

 Kanas, kan godhaniif 

seeronni isaanii dhimmoota hunda akka haammatu gochuudhaaf. Sanas ta‟ee garuu rakkoo 

hunda hiikuuf yoo shaakalanuu seeronni isaanii hiikkaa seeraa jalaa bahuu akka hin 

dandeenye barreeffamni dhimma kana ilaalchisee bahe kan mul‟isu dha.
40

 Gabaabumatti 

biyyi kun seeronni isaanii hiikkaaf akka hin saaxilamne yookiin immoo akka hin hiikamne 

gochuuf jecha dhimmoota adda addaa bal‟inaan yoo kaa‟anis hiikkoo seeraa jalaa bahuu 

akka hin dandeenye hubachuun ni danda‟ama. 

Seeronni yeroo bahan qorannoo gahaan gaggeeffamee, marii bal‟aan taasifamee fi falmiin 

gaggeeffamee kan bahu akka ta‟e beekamaa dha. Dabalataan, ogeessonni seera 

wixineessan jechoonni isaan fayyadamaman kanneen hiikkaaf hin saaxillee fi iftoomina 

qaban gargaaramuu akka qaban dirqamni ogummaa isaan irra kaa‟amee kan jiru dha. 

                                                           
38

 The Institute Of Company Secretaries Of India, Jurisprudence, Interpretation And General Laws, 2019 
39

 Miil-jalee 26
ffaa

, fuula 6. 
40

 Miil-jalee olii. 

Seeronni yeroo bahan adeemsa kanneen keessa yoo darbanuu, guutummaan guutuutti 

guutuu ta‟anii kanneen hiikkaa seeraa irraa bilisa ta‟an miti. Ammallee, dhimmoonni 

iftoomina hin qabaanne akkasumas iftoomina qabaatanii haala qabatama jijjiirrama 

hawaasaa waliin kan hin adeemne adeemsa yeroo keessatti qunnamuu ni danda‟u. Qaawwa 

akkanaa duuchuuf immoo yeroo yeroon yookiin dhimmoota xixiqqaaf ammaa ammaa 

seera baasu irra kanneen bahanii hojiirra jiran sirnaan hiikkaa seeraa sirrii itti kennuun 

furmaata laachuun barbaachisaa ta‟a.
41

 

Waliigalatti, hiikkaan seeraa sababoota armaan gadiitiif barbaachisaa dha: 

× Seera baastotas ta‟ee, qaamni seera wixineessu uumamuumaan waan yaadame 

hunda seeraan haguuganii yookiin haammachiisaanii baasuu irratti hanqina 

uumamaa qabu. Taateewwan seerri akka bahuu kakaase hundi seera bahee jiru 

keessatti haammatamuu dhiisuu danda‟u. Kanaaf, haala qabatama jiru 

giddugaleessa godhachuun seerri maal jechuu akka barbaade beekuun barbaachisaa 

ta‟a. 

× Olaantummaa seeraa mirkaneessuu keessatti seerri tilmaamaawaa ta‟uun isaa 

barbaachisaa dha. Seerri tilmaamawaa ta‟e hin jiraanne taanaan, hawaasni dhimma 

isaanii haala qabatamaa jiruun gaggeessuu waan hin dandeenyeef, jireenya isaanii 

keessatti rakkoo tasgabbii uumuu danda‟a.  Kaayyoo guddaan Heeraa fi seerota 

bahanii hawaasaaf eegumsa gochuu dha. Hawaasnis wantoota seera qabeessaa fi 

seera qabeessa hin taane adda baasee beekuun jireenya isaaf murtii dhama qabeessa 

fudhachuu danda‟a. Kanaaf, kaayyoo guddaa kana galmaan gahuuf, seerotni bahan 

haala ilaalcha uummataa qabatamaan yeroo sanatti mul‟atan akkasumas gara 

fuulduraatti maaltu ta‟uu qaba kan jedhu akkasumas bu‟aa fi miidhaa geessisuu 

danda‟u tilmaamuun kan bahamu ta‟uu qaba.  Garuu, sababa hawaasummaa, 

diinagdee fi siyaasaatiin dhimmoonni yeroo yeroon jijjiirramaa kan adeemani dha. 

Dhimmoonni seera sanaan haguugamuu qaban yeroo turtii booda uumamuu 

danda‟u. Qaamni seera baasu namaa ta‟uu isaa irraa kan ka‟e, dhimmoonni sababa 

jijjiirramaan dhufan haala haguuguu danda‟u karoorsuun guutummaatti seera 

keessa kaa‟uun hin danda‟amu. Ammas qaawwaa kana duuchuuf seera hiikuun 

barbaachisaa ta‟a. 

× Seera baastotni dhimmoota hunda haguuguu fi gara fuulduraatti illee dhimmoota 

raawwatamuu danda‟an karoorsanii yoo seera baasanuu haalli itti fayyadama 

Afaanii fi jechoonni itti fayyadamaman yaada isaanii guutummaatti ibsuu dhiisuu 

danda‟a.  Yaada seera baastotaa argachuun qaawwa kana duuchuun kan danda‟amu 

seera hiikuudhani. 

× Qaamonni seera baasanis ta‟ee, ogeessonni seera wixineessan yeroo jechoota 

fayyadaman ofeeggannoo guddaa taasisuun isaanii akkuma eegametti ta‟ee, 

jechoonni yookiin gaaleewwan hiikkaa adda addaa qabaatan seera keessatti 

qaamolee haqaa quunnamuu danda‟u. Yeroo akkasii seerri kaayyoo baheefii jiru 

akka galmaan gauuf hiikkaa itti kennuun barbaachisaa ta‟a. 

× Tumaawwan seeraa dhimmoota waliigalaa kan haammatani dha. Tumaawwan 

hundaaf tarreeffamni seeraa kan bahu miti. Akkasumas, dhimmoota tokko tokko 

ifaa gochuu dhiisuun manni murtii ofii isaatiif haala qabatama naannoo 

giddugaleessa gochachuun hiikuu akka danda‟u akeekuu danda‟a. Haalli akkasii 

yeroo quunnametti seera hiikuun barbaachisaa ta‟a jechuu dha. Akka waliigalaatti 

sababoota armaan olitti eeramanii jiraniif hiikkaan seeraa barbaachisaa akka ta‟e 

hubachuun ni danda‟ama. 

1.5. Gosoota Hiikkaa Seeraa fi Qaama Seera Hiikuu 

Seerri yeroo bahu hirmaannaa qaamolee adda addaa kan barbaachisu, marii baldhaa kan 

gaafatuu fi yeroo dheeraa kan fudhatu dha. Dhimma namoota hedduun yeroo dheeraa 

fudhachuun yaada kallattii adda addaatiin kennamuun marii bal‟aan yaada irra gahamee 

jiru iftoomina dhabee yeroo hiikamu yaada isaanii jalqabaa argachuun baay‟ee ulfaata. 

Dhamaatii fi ogummaa kan gaafatu dha. Keessattuu, dhimma tokko irratti yeroo seerri 

bahu baasii fi yeroo itti kennuun tumame jiru irratti yaada seera baastotaa bira gahuun 

daraan kan ulfaatu ta‟a.   

Seera baastotni dhimmoota hunda bal‟inaan haguuguuf yeroo gahaa kan hin qabnee fi 

dhimmoota hunda irratti seera baasuuf gahumsa barbaachisu kan goonfatan miti. 

Keessattuu, dhimmoonni yeroo sanatti hin beekamne gara fuulduraatti ni dhufa jechuun 

tilmaamuu irratti hanqinni jiraachuu danda‟a. Qaamni seera bahee jiru kana akka hiikuuf 

aangoon kennameefii jiru garuu sababa kana kaasuun kanneen seeraan osoo hin 

haguugamiin hafanii jiran irra darbuu akka hin qabne dha.
42

 

Hiikkoo seeraa keessatti gaaffii guddaan ka‟u, qaamni seera tumamee jiru akka hiikuuf 

aangeffame eenyu isa jedhu dha. Qaamni seera akka hiikuuf kennameef gosa hiikkoo 

kennamu irratti hundaa‟uun garaagarummaa akka qabu dha. Qaamni seera akka hiikuuf 

aangoon kennameefii gosa hiikkaa seeraa gaggeessu irratti hundaa‟a jechuu dha. Gosootni 

hiikkoo seeraa kunneenis bakka saditti kan qoodamaan yoo ta‟u; Isaanis: - 

i. Hiikkaa Doktirinaalii (Doctrinal Interpretation) 

ii. Hiikkoo Seeraa Mana Murtiin Kennamu fi 

iii. Hiikkoo Seeraa Seera Baastotaan Kennamu 

i. Hiikkaa Doktirinaalii  (Doctrinal Interpretation)  

Hiikkoon seeraa gosa kanaa baay‟inaan beektota seeraatiin kanneen raawwatamani dha. 

Hiikkaan kunis barreeffamaan yookiin immoo afaaniin ta‟uu danda‟a.  Hiikkoon kunis 

bifoota adda addaa kanneen akka beektotni daree keessatti barattootaaf ibsa yeroo kennan, 

miidayaalee adda addaa irratti waa‟ee seeraa ilaalchisee ibsa kennan, kitaabota 

barreessuun, joornaalota irratti waa‟ee dhimmootaa barreessuun maxxansuu fi barruulee 

adda addaa irratti barreessuun xiinxala kennuu kan dabalatu dha. Hiikkoon beektotaa 

maloota adda addaa ibsaman kanaan kennamu akka galteetti fudhatamuun qaamoleen 

murtii kennan irratti dhiibbaa uumuun ala hiikkoon isaan kennan akka dirqisiisaatti kan 

fudhatamu miti. Hiikkoon qaama kanaan kennamus seerotaa fi xiinxala mana murtiitiin 

kennamee jiru qeequu, seerota walfakkaatanii fi waliin deemuu hin dandeenye iddoo 

tokkotti kurfeessuu fi kkf illee dabalachuu ni danda‟a. Hiikkoon seeraa beektotaan 

kennamu abbootiin seeraa yookiin qaamni biroo akka seera hiikanif aangoon seeraan 

                                                           
42

 Frank H. Easterbrook, Legal Interpretation and the Power of the Judiciary, University of Chicago Law School, 

Harvard Journal of Law and  

Public Policy [Vol. 7], 1984,p.88 

kennameefii jiru yeroo dhimmi qabatamaa isaan quunname haala kamiin seericha hiikuun 

furmaata kennuu akka danda‟aniif kan gargaaru ta‟a.
43

 

ii. Hiikkoo Seeraa Mana Murtiin Kennamu  

Manni murtii waldhabbii dhimmoota dhuunfaa seera irratti qaban kan hiiku seera giddugaleessa 

godhachuun akka ta‟e beekamaa dha. Manni murtii dhimma kana irra kan gahus seerota kanneen 

qaama birootiin tumaman kanneen akka labsii yookiin dambii yookiin qajeelfamoota adda addaa 

akkasumas xiinxala murtiiwwan kennamanii giddugaleessa godhachuun hiikkaa kan kennu dha.44 

Seerota hiikuu keessatti abbootii seeraa biratti iddoo guddaan kan kennamuuf keessaa 

olaantummaa argachuu seera baastotaati. Kana jechuun akka yaadama kanaatti manni murtii 

yeroo seera hiiku kaayyoo seera baastotaa sana galmaan gahuu qaba yaada jedhu dha. Akka 

ilaalcha kanaatti abbootiin seeraa kaayyoo seera baastotaa galmaan gahuuf akka bakka bu‟aa 

amanamaa isaaniitti kan fudhatamu dha. 
45

 Akkasumas, manni murtii haala bilisa ta‟een yaadaa 

fi immaammata isaanii seera seera baastota kanaan bahee jiruun bakka buusuu akka hin 

dandeenye dha. Gabaabumatti seera bahee jiru haala kaayyoo isaa galmaan gahuu danda‟uun 

hiikuu akka qabani dha. Kunis haala qoqqoodiinsa aangoo heera irraa fi seerota birootiin 

haguuggii argatee jiruun kan walsimachuu danda‟u dha. 

Waldiddaa yookiin waldhabbii hawaasa keessatti uumamu hiikuuf manni murtii gahee 

guddaa kan qabu ta‟uun isaa beekamaa dha. Dhimmoonni gara mana murtiitti yeroo 

dhiyaatan gaaffii seerri bahee jiru dhimma falmiif ka‟umsa ta‟e haguuguu fi dhiisuu isaa 

irratti gaaffiin ka‟uu mala. Akkaumas dhimma falmiif ka‟umsa ta‟eef seerota rogummaa 

qaban adda baasuun kan gaafatu ta‟uu mala. Abbootiin seeraa dhimmicha ofitti fudhuun 

yeroo keessummeessan seerota dhimmichaaf rogummaa qaban adda kan baafatani dha. 

Manni murtii seerota rogummaa qaban kana kan ittiin adda baafatu seerota jiraniif hiikkaa 

                                                           
43

 Miil-jalee 25
ffaa

, fuula 139. 
44

 Congressional Research Service,  Statutory Interpretation: Theories, Tools, and Trends, available at: 
http://www.crs.gov , April 5, 2018, p.4 
45 Miil-jalee olii. 

http://www.crs.gov/

kennuun akka ta‟e ifaa dha.
46

 Haalli akkasii kun immoo, hiikkoo seeraa mana murtiin 

kennamu jedhamuun kan beekamu dha. 

iii. Hiikkoo Seeraa Seera Baastotaan Kennamu 

Gosti hiikkaa seeraa kun hiikkaa seera qaama seera tumuuf aangoon kennameefiin kan 

raawwatamu dha. Bara durii biyya Faransaay keessatti Mootii qofaatu seera hiika ture. 

Sababni Mootiin qofaan seera akka hiikuuf eeyyamameef bara sana keessa abbootiin 

seeraa seerota hiikkaaf saaxilaman yookiin immoo hanqina iftoominaa qaban hiikuu irraa 

akka of qusatan sirni dirqisiisu waan jiruuf ture. Aangoon isaanii daanga‟ee jira jechuu 

dha.
47

 Abbootiin seeraa yeroo dhimmoota isaanitti dhiyaate ofitti fuudhanii 

keessummeessanitti, seerri dhimmicha hoogganuuf bahe hanqina iftoominaa yookiin 

immoo hanqina kan qabaatu ta‟uu isaa yeroo hubatan dhimmicha keessummeessuun murtii 

kan dabarsan miti.  

Yeroo ammaa kana garuu abbootiin seeraa sababa hanqina seeraatiif yookiin immoo seerri 

qaawwa qaba jechuun dhimma ofitti fudhuun keessummeessuu diduun dhorkaa akka ta‟e 

beekamaa dha. Seeronni yeroo dhimma isaanitti iftoomina dhaban yookiin immoo hanqina 

qaba jechuun dhimmoota ofitti fuudhuu dhiisuun carraa yakkan illee adabsiisuu kan 

qabaatu dha. Akka fakkeenyaatti, seerayyakkaa Federaalawaa Dimokiraatawaa Rippablika 

Itoophiyaa bara 1996 fooyya‟ee bahe fudhachuun ni danda‟ama. Akka seera yakkaa 

keewwata 420 (1) jalatti ibsamee jirutti hojjetaan mootummaa kamiyyuu dirqama gahee 

hojiisaa akkaataa barbaadamuun raawwachuu hafuu isaatiin faayidaa mootummaa, 

ummataa yookiin nama dhuunfaa irratti miidhaa geessiseera yoo ta‟e, adabbii maallaqaa 

qarshii kuma tokko hin caalleen yookiin hidhaa salphaa ji‟a jaha hin caalleen ni adabama 

jedhu jalatti kufuu danda‟a. Bu‟uuruma kanaan manni murtiis dhimmoota hiikkaa seeraa 

barbaadan ofitti fuudhee keessummeessuu kan didu taanaan seeraan itti gaafatamummaa 

akka hordofsiisuu danda‟u dha. 

 

                                                           
46

 Miil-jalee olii. 
47

 Miil-jalee olii. 

Gaaffiilee Marii 

1. Maalummaa fi yaad-rimee hiikkoo seeraa bal‟inaan kaasuun irratti mari‟adhaa! 

2. Seerri iftoomina yoo qabaate hiikkoon ni barbaachisa jettanii yaadduu? Maaliif? 

Daangaan hiikkoon seeraa maal ta‟uu qaba? Bal‟inaan irratti mari‟adhaa! 

3. Labsii fi dambiiwwan adda addaa sadarkaa Federaalaattis ta‟ee sadarkaa naannootti 

bahaa jiran keessatti keewwanni lama jechoota labsii yookiin danbii keessatti 

fayyadamamaniif hiikkoo jechootaa kennee kan jiru dha. Hiikkoowwan keewwata 

lama jalatti ibsamanii jiran kana akka hiikkoo seeraa seera baastuun kennameetti 

fudhachuun ni danda‟amaa? Maaliif? 

4. Hiikkaan seeraa dhimmoota adda addaatiif akka barbaachisu kaafamee jira. Malli 

hiikkoo seeraa ittiin hambisuun danda‟amu jira jettanii yaadduu? Akkamiin?  

 

 

 

 

 

 

 

 

 

 



20 

 

BOQQONNAA LAMA 

2. TOFTAALEE HIIKKOO SEERAA: MUXXANNOO BIYYOOTA SIRNA SEERA 

COMMON LAW FI CIVIL LAW KEESSATTI 

2.1. Seensa 

Abbootiin Seeraa hojii hiikkaa seeraa isaanii keessatti jalqaba kan isaan qunnamu jechootaaf 

hiikkaa kennuu dha. Kuni immoo, seera raawwachuu jechuu dha moo seera barbaaduu dha(find) 

kan jedhu akka eeggametti ta'ee, guyyaa dhaa guyyaatti gaaffileen seeraa keenya haala kanaan 

deebii argatu jechuu dha. Seera shakkisiisaa, seera ifa hin taane, yookiin kan walfaalleessu kan 

fakkaatu yeroo nama qunnamu haala walfakkaatuun seerri ni hiikkama. Gama biraatiin, dhimma 

dhiyaate irratti deebii kennuudhaaf kan dandeessisu seerri kan hin jiraanne yoo ta'e afuura seeraa 

akka waliigalaatti fi amala bu'uuraa sirna haqaa biyya keenyaa hubachuudhaan seera hiikuun 

barbaachisaa dha. Seerri guutumaa guutuutti banaa yoo ta'e yookin seerri jiru sirna amma jirru 

waliin kan wal hin simne yoo ta'e, abbootiin seeraa seericha mataa ofiitiin akka guddisan 

eeggama. Gama kanaan sirni haqaa biyya keenya keessattuu qaamni abbaa seerummaa gaheen 

taphatu ifatti hin mul‟atu. Seerri guutuu yoo ta'uu baate seeraa fi qajeeltoo tarree /self-

sufficiency/ kan qabu waan ta'eef raawwatiinsa akka argatan gochuudhaan qaawwi uumamees 

cufamuu danda'a. Gama biraatiin seera baasuudhaan otoo hin ta'iin seera guddisuudhaan 

raawwatamaa waan jiruufis fakkaata.48 

Haa ta'u malee, sirni bulchiinsi haqaa hariiroo hawaasaa keenya hiikkaa seeraa barbaaduudhaan 

seera raawwachuun barbaachisaa ta'ee yoo argamu qajeeltoo haaguggii seeraa /basic principles 

of the legal order/ qorachuudhaan abbootiin seeraa hojii kalaqaa /creative action/ raawwachuu 

akka qaban ni eeggama. Fakkeenyaaf, sirna seeraa waliigalaa kisaaraa akka kaffalchisu ni 

agarsiisa. Qaamni falmiirra jiru tokko qaama falmii keessa jiru isa biraa otoo miidhee kisaaraa 

kaffalu akka danda'u seerrii deemsa falmii baasii kisaaraa ilaalchisee tume irratti beekkamtii 

kenneefii jira. Dhimma falmiirra jiru tokko yeroo fudhachuudhaan garee falmii keessa jiru tokko 

midhuudhaaf taasifame yoo jiraate abbootiin seeraa hanga danda'ametti adeemsa dhamaatii hin 

                                                           
48

 Asfaw Kaliilee, Heera Mootummaa Federaalaawa Dimokraataawa Ripaablika Itoophiyaa Kutaa Lammaffaa, 

(Moojulii Leenjii Hojiin Duraa, ILQSO) 2005, fuula 72. 

malle uumuun deddeebiin akka jiraatu godhu, kan yeroo fixuu fi miidhaa bifa kamiyyuu garee 

isa biraa irratti akka qaqqabu taasisu hanbisuu qabu. Qaamni falmiirra jiru haqni yeroo 

raawwatamu qofa ilaalu kan qabu otoo hin taane, haqnis jira; yeroo raawwatamuus argeera 

jedhee amanuu qaba. Abbootiin seeraa haala armaan olitti ibsameen haqa mirkaneessuu kan 

danda‟aan qajeeltowwanii fi toftaalee hiikkoo seeraa beekkamaan hojii irra oolchuun yoo ta‟u, 

armaan gaditti gama adeemsa seera hiikutiin muxannoon biyyoota sirna seera waliin fi sirna 

seera dhuunfaa hordofaan maal fakkaata kan jedhu ni ilaalla.  

2.2. Tooftaawwan Seera Hiikuu Sirna Seera Common Law Fi Sirna Seeraa 

Civil Law  Keessatti  

Addunyaa kana irratti, keessattuu biyyoota Dhihaa jedhamaan keessattti sirnoonni seeraa bakka 

lamatti qoodamuudhaan dhiyachuu danda‟u. Isaanis, sirna seera koomanii Loow fi sirna seera 

siviil Loow jedhamu. Hiikkoo seeraa ilaalchisee sirnoota lamaan gidduu garaagarummaan jiru 

salphaatti kan ilaalamu miti. Gama hiikkoo seeraa common law ilaalchisee yaadni jiru erga 

biyyoonni biyya Ingilizii ammaa walitti dabalamanii booddee seera walitti qabame; seera 

“common law” jedhamuun buluu jalqabani.
49

 Kan birootii fi inni ijoon immoo West Ministeeritti 

kan hundaa‟e mana murtii mootiiti (crown court). Manni murtii kun sana dura dhaddacha mootii 

fi gorsitoota dhihoo isaatiin ijaarame waan ta‟eef dhimmoota xixiqqaa hin ilaalu ture. Mana 

murtii kanatti dhimmoonni ilaallaman kan Abbootii taayitaa ol‟aanaa ilaallatanii fi kan 

Nageenyaa fi tasgabbii biyyattii ilaallatanii dha. Aangoon mana murtii kanaa garuu yeroo gara 

yerootti bal‟ataa kan dhufe ture. Barri 1066-1485 bara seerri “common law” seerota barmaatilee 

kan biroo bakka itti bu‟uu danda‟ee dha. manni murtichaa seera barmaatilee biyyatti qorachuun 

biyyattiif ni tolu yookiin ni fayyadu jedhanii itti amanan seera akka ta‟an fi manneen murtii 

mana murtii kana jala jiranis murtii keessatti dambii seeraa (ratio descidendi) caqasame kana 

gara fuulduraatti dhimmoota walfakkaatan irratti akka fayyadaman (stare decisis) godhaniiru
50

.  

Guddina sirna seeraa “common law” tiif bu‟uura kan ta‟e sirnoota “stare decisis” yookiin 

“precedence” tiin manneen 12qmurtii aangoo seera baasuu gonfachuu yookiin argachuu isaaniiti. 

                                                           
49

 Wiirtuu Leenjii Ogeessota Seera Federaalaa; Moojulii Leenjii Hojiin Duraa Hiikkoo Seerata fi Heera 

Mootummaa, Fuula 31 
50

 Zweigest-Kotz. An Introduction to comparative law (3rd ed.; 1994) , page 260 

Hojiimaata manneen murtii yemmuu ilaallu, Abbaa Seeraa tokko dhimmi tokko yoo dhiyaatuuf 

falmiiwwanii fi ragoota qorachuun dhimmicha furmaata ni ta‟a kan jedhee itti amane dambiin 

seeraa maal ta‟uun akka qabu ni murteessa.
51

 Haala kanaan, dhimmichaaf furmaata laata. 

Manneen murtii jalaas dhimmoota walfakkaatan irratti fulduraaf raawwachuuf ni dirqamu. 

Dambiin dhimma dhihaate tokko irratti raawwatiinsa qabaachuu danda‟u barbaadamee yoo 

argame dhimmicharratti raawwatiinsa kan qabu yoo ta‟e, hojirra ni oola. Dhimmoota lamaan 

jidduu garaagarummaan firii dubbii gahaan yoo argame, murtiin dhimma harkaa qaburratti kennu 

kan duraatiin adda kan ta‟ee dha. Murtii duraatiif yaadni sababa bu‟uura ta‟e (Ratio descidendi), 

falmii dhimma ammaa kan hin haguugne ta‟ee yoo argame abbaan seeraa murtii sanaan adda ta‟e 

ni kenna. Murtiin duraa kan ammaatiin irraa sababa adda itti ta‟es ni ibsu. Hanga bara 1932 

Abbaa seeraa sirna kanaa hojii A/Seerummaa fi seera baasuu walicinaatti dhuunfachuun 

(monopolize) hojjachaa turanii, sana booda biyya Ingilizitti seeronni paarlamaan tumaman 

(statutes) bahuu jalqaban. Seerota paarlaamaan bahan kun sirna common law hambisuuf jecha 

kan baahanidha jedhanii kan yaadan waan ta‟eef raawwii isaanii dhiphisuuf jecha abbootiin 

seeraa sirna hiikkoo “seeronni jecha jechaan (literal) hiikamuu qabu yaadni seera baaftuu 

madduu kan qabu barreeffama seerichaa dubbisuun qofa ta‟uu qaba”. 
52

 

Seerri Ardii Awurooppaa karaa fi kallattii faallaa isa gubbatti ibsamee kan qabatee dha. Biyya 

Faransaay akka fakkeenyaatti yoo fudhanne, hanga bara warraaqsa Faransaay guddootti 

seeroonni turan iddootii iddootti garaagarummaa kan qabanii fi kutaalee biyyatti heddu keessatti 

kan wal hin fakkaanne turan. Abbootiin Seeraas akkuma naannoo isaanitti hojjatu waan ta‟eef, 

akka biyya Ingiliizi sirna walfakkaatu biyyatti keessatti diriirsuu hin dandeenye. Yemmuu 

warraaqsa Faransaay Abbootii seeraatiif aangoo guddaa hangana gahu kennuufiin aangoo siyaasa 

Mootichaaf sodaa guddaa waan tureef akka kooman lowuutti aangoo kennuufii irra aangoo 

abbootii seeraa text (koodii)‟n daangessuu yaalee ture.
53

 Kana qofa miti, dhimmoota bulchiinsa 

siyaasaan wal-qabatan guutummaatti akka abbaan seeraa hin ilaalle taasisuun manni murti 

bulchiinsaa dhimma siyaasaa ilaaluu danda‟u akka hundaa‟u ta‟eera. Kanaaf, jabana sanatti biyyi 

Faransaay seera hammayyoome qabaachuun barbaachisaa ta‟ee waan argameef filannoon jiru 

                                                           
51

 Akkuma yaadannoo olii 
52

 David, Rene & Briarley John fuula 259 
53

 Asfaw Kaliilee, Heera Mootummaa Federaalaawa Dimokraataawa Ripaablika Itoophiyaa Kutaa Lammaffaa, 

(Moojulii Leenjii Hojiin Duraa, ILQSO) 2005, fuula 49 

qaama aangoo seera baasuu qabuun seerota haaraa baasuu qofa ture. Sababa kanaaf fakkaata 

seerri hariiroo hawaasaa “kood Napooliyoon” yookiin “kood sivil” jedhamu koodiin seeraa 

qophaa‟ee akka labsamu taasifamee jira.
54

  

Akka ilaalcha Roomaanoo-Jarmanitti koodiin tokko kan yaadamu tumaalee dhimmoota 

qabatamaa (cases) akka haguugan gochuuf yaaluun barbaachisaa miti. Kan yaalamuu qabu 

qabamu dhimmoota ka‟uu danda‟an hundaa hanga danda‟ameen haala salpha ta‟een furmaata 

akka argatan kan godhuu danda‟an tumaalee haala waliigalaatiin gurmaa‟an (bocaman) 

diriirsuudha.  

Kana irraa ka‟uun sirna haqaa biyya keenyaa yemmuu ilaallu, sirni haqaa keenya amaloota sirna 

haqaa sivil loow fi sirna haqaa kooman loow kan of-keessa qabu ta‟uu hubachuun ni danda‟ama. 

Kunis, sirna lamaanuu irraa qajeeltooleen fudhataman jiraachuu kan argisiisaan biyya keenya 

keessatti madda seeraa ta'ee kan tajaajilu seerri seera baastuun baasuu kan horoofnu waan ta'eef 

sirna seeraa siviilii jechuu ni danda‟ama. Gama biraatiin, sirni seera ragaa keenya fakkeenyaaf 

yoo fudhanne akka sirna siviilitti sanada tokkoo keessatti walitti qabame kan hin dhiyaannee 

waan ta‟eef abbootiin seeraa yemmuu murtii kennan yookiin ogeessoonni seeraa kan baratanii fi 

leenjii kan argataniin hogganamu.
55

  Kana malees, falmiin yeroo taasifamu kan hogganamu, 

falmiitoonni yookiin abbootiin alangaa fi abukaatoowwan gahee ol'aanaa kan taphatan waan 

ta'eef amalli akkanaa kun amala sirni 'advarsarii' kan biyyoota sirna haqaa koomaan loow 

keessatti beekamuudha. Haa ta'u malee, abbootiin seeraa haala adda addaatiin hirmaannaa hoo'aa 

akka taasiisan tumaaleen eeyyaman jiraachuun isaa sirna Inkuziitooriyaal akka of keessaa qabu 

ilaaluu ni dandeenya.
56

 

Tumaa HMRDFI kewt. 20(3) fi 19(5) jalatti tumamee kan argamu yemmuu ilaallu himatamaan 

ragaadhaan hanga irratti mirkanaa'uutti akka nama qulqulluu ta'eetti kan tilmaamamu yoo ta'u, 

akkasumaas ofirratti akka ragaa hin baane kan hin dirqamne ta‟uu tumaalee jiran yeroo ilaallu 

qajeeltoo sirna kooman loow irraa fudhataman akka ta'e ni hubatama. Itti dabaluun, labsiileen 

yeroo ammaa sadarkaa federalaa
57

 fi naannootti
58

 bahaa jiran murtiin dhaddacha ijjibaataan 

murtaa'an amala dirqisiisaa akka qabaatan godhamee seeraan beekkamtii argachuun isaa sirna 

amaloota sirna seera kooman loow kan agarsiisaniidha. Akkasumas sirni 'plea bargaining' 

jalqabamuun isaas, kan hin hafne akka ta'e sagantaa fooyya'iinsa sirna haqaa irraa hubachuun kan 

danda'amu yoo ta'u, kunis sirna seeraa koomanii waliin kan walitti dhufeenya qabu ta'uusaa 

agarsiisa. 

Sirna seeraa koomanii keessatti manneen murtii seera, qaama seera baastuudhaan bahe hin 

raawwachiifnu jechudhaan aangoo haaquus akka qabanii fi gama biraatiin sirna 

seeraa siviilii keessattii ammoo, manneen murtii aangoo kana akka hin qabne ilaaluu dandeenya. 

Haa ta'u malee biyya Jarmanii fi biyyoota biroo keessatti dhimmoota heera mootummaa ilaalatan 

manni murtii addatti hundaa'ee jira. Biyya keenya keessatti manneen murti seeroota manneen 

maree hin raawwachiifnu jechuu hin danda'an. Mana maree kanaaf jedhamee hundeeffame 

jechuun mana maree federeeshiniitti adeemu. Akkaataa kanaan muuxxannoon biyyi keenya 

qabdu biyyoota biroorraa adda kan ta'ee dha. 

Sirni seeraa biyya keenyaa namoonni falman, dhimma hariiroo hawaasaa ilaalchisee seera 

amantii yookiin aadaa bu'uura godhachuudhaan akka dhimma isaanii ilaalamu tumameera. 

Kanaafuu, sirni seeraa biyya keenyaa, sirnoota addunyaa irratti beekkamaa ta'an lamaan irraa kan 

liqqeeffate akkasumaas amala addaa ofiis kan qabu ta‟uu ni hubatama.
59

 

2.3. Tooftaalee Hiikkoo  Seeraa 

Tooftalee hiikkoo seeraa afur ni jiru. Isaanis
60

;- 

1. Hiikkoo seer-lugawwaa (grammatical interpretation) 

2. Hiikkoo Loojikalawwaa (logical interpretation) 

3. Hiikkoo seenawwaa (historical interpretation) 

4. Hiikkoo kayyoo irratti xiyyeeffate (teleological or purposive interpretation) 

60 Peter Benson Maxwell, „INTERPRETATION OF STATUTES‟ (12

th
 Edn., LexisNexis Butterworths Publications, 

2.3.1. Hiika Seer -Lugaaawaa (Grammatical Interpretation)  

Hojii hiikkoo seeraa keessatti dambiin sadarkaa jalqabaatti hordofamuu qabu dambii kana yoo 

ta‟u, kunis barreeffamni seeraa yemmuu ifa ta‟ee argamutti seericha akkuma jirutti hojii irra 

oolchuu kan barbaachisu ta‟uu kaa‟a. Kana jechuun, kayyoon hiikkoo seeraa yaadni seera baaftu 

maal akka ta‟e hubachuun hojii irra oolchuu qofa yoo ta‟u, yaadni kunis kan argamuu danda‟amu 

barreeffamu seerichaa dubbisuun hiikkoon dasibaa barreeffamichaa akkuma yaada seera baaftuu 

ta‟eetti fudhatamuu qaba yaada jedhu irraa kan madduudha.
61

 Kanaaf, sababa seera hiikuu 

jedhuun yaada seera baaftuu irraa maquun seera haaraa akka baasutti kan lakkaa‟amu waan 

ta‟eef, yeroo barreeffamni seerichaa ifa ta‟ee jirutti seerichaaf hiikkoo kennuun fudhatama kan 

qabuu miti jechuudha. 

Barreefamni seeraa yemmuu dubbifamu tokkoon tokkoo jechoota seericha keessatti argamuuf 

hiikkoon seer-lugawwaa ta‟e kennamuufi qaba.
62

 Qabiiyyee jechaa jechuma seerichaa dubbisuun 

hubachuun, hiikkoo jechoota seericha keessa jiran sanaaf laachuun qabiyyee seerichaa 

hubachuun hiikuu jechuudha. Dhimma kanaan wal-qabatee Abbaa Seeraa Mana Murtii Waliigala 

Ameerikaa kan ta‟an Profeessar Firaankfartar akka jedhanitti namni seera dubbisu qajeelfamoota 

sadi hordofuu qaba jedhanii kaa‟u: isaanis; - 1ffaa dubbisuu, 2ffaa dubbisuu, fi 3ffaa dubbisuu 

(reading repeatedly) dha63. 

Kanaaf, seera hiikuu barbaadne tokko dirqama irra deddeebi‟uun dubbifamuu qaba. Hiika 

dasiiba (ordinary meaning) jechoota fi gaalewwan hima sana keessatti qabanii fi iddoo isaan 

qaban dambiiwwan seerlugaa fi Xin-himaatiin (grammer and syntax) hordofuun dura addaan 

baasanii beeku. Jechoonni teeknikaawaan yoo jiraatan hiikkoon laatamu akkaataa hiikkaa 

jechoota teeknikaawaa kanaatiin malee tokkoon tokkoon jechaatiin ta‟uu hin qabu. Seerota yeroo 

dubbifnu jechootatti yeroo hunda hiikkaa daasiba kennuun rakkisaa ta‟a, Yeroo tokko tokko 

yeroo isaan hiikkaa tekinikaa qabaataan waan jiruuf gadi qabnee ilaaluun barbaachisaa ta‟a. 

Jechoota tumaalee hiikamaa jiru keessa jiran hundumaaf jecha jechaan dubbisuun hiika kennuun 

barbaachisaadha. Irra deddeebii fi kan hin barbaachifnedha jechuun tilmaamuun sirrii miti. 

Jechootaaf hiika daasiba (ordinary) ta‟e kennuun yeroo hunda akka qajeeltootti fudhatamuu hin 

qabu. Sababiin isaas yeroo keessa jechootaaf hiikkaan garaagaraa fooyya‟aa ta‟e kennamuu ni 

dandaa‟a waan ta‟eef. Jechoota itti dabaluun yookiin hir‟isuun hiikuun hin dandaa‟amu. Kun kan 

ta‟u yeroo hiika seeraa karaa seer-lugaawaan raawwannu qofa ta‟uun isaa dagatamuu hin qabu. 

Tumaan seeraa ifa yoo ta‟e, yaada fi fedhiin qaama seera baaftuu sanuma akka ta‟etti 

guduunfuun (conclude) tumicha hojirra oolchuun barbaachisaadha
64

.  

Toofta kana waliin wal-qabatee yemmuu waliigalteen hiikamu sirni hordofamuu qabu maal ta‟uu 

akka qabu SHH kewt. 1733 jalatti tumamee argama. Kunis, “waligalteen ifa yoo ta‟e, isa kanaraa 

fagaachuun fedhii garee waliigaltichaa maal akka ture barbaaduuf jecha Abbootiin Seeraa hiika 

hin taane laachuu hin danda‟an” jedha, Jecha isa “waliigaltee” jedhu jecha “Seera” jedhuun yoo 

bakka buufne hiikkoo tooftaa seera hiikuu seer-lugaawaa kan nuuf kennu ta‟a. Abbootiin Seeraa 

jechootaaf hiika dasiiba kennuu qaban qajeeltoo jedhuun walqabatee hiikni jechoota yeroodha 

yerootti jijjiiramuu ni mala, ni danda‟as waan ta‟eef hiikni gaafa seerichi tumamu qabaniif, kan 

gaafa hiikkoof dhiyaatan qaban adda ta‟uu ni danda‟a. Kanaaf, gaaffiin ka‟uu danda‟u 

“Abbootiin Seeraa kan hordofuu qaban hiikkoo jechoonni sun gaafa seerrichi tumamu qaban 

moo? Kan gaafa tumaan seerichaa hiikaaf dhiyaateeti?” kan jedhuudha.  

Dhimma kanaan wal-qabatee, biyyoota sirna seeraa “common law” hordofanitti dambiin hiika 

jechichaa kan gaafa seerichi tumame qabu kennuufii qabna jedhu madaalli kan kaasu ta‟ee 

argama. Ogeessonni dambii kana morman seerri kan bahu guyyaa tumamera jalaqabee 

fulduraafis raawwatiinsa akka qabaatuuti; yeroo wajjiinis walsimuun tarkaanfatuu waan qabuuf 

hiikni jechootaa gaafa dhimmichi dhiyaatee fudhatamuu qaba jechuun falmu. 
65

 

Waa‟ee hiikkoo seeraa yoo dubbannu duran dursee dhimmi dubbisa seeraa baay‟ee murteessaa 

ta‟uu beekkamuu qaba. Kana malees, yeroo waa‟ee hiikkoo seeraa dubbannu walitti dhufeenya 

hiikkoo seeraa fi hiikkoo waliigaltee hubachuun barbaachisaadha. Sababni isaas, seerota biyya 

keenyaa keessatti dhimma hiikkoo seeraa ilaalchisuun tumaalee seeraa hariiroo hawaasaa 

keessatti adeemsa sirna hiikkoo waliigaltee ilaallatuun ala qajeeltoon taa‟e waan hin jirreef yeroo 

dhimma hiikkoo seeraa ilaallu sirna hiikkoo waliigaltee tumamee jiru waliin ilaaluun gaarii ta‟a. 

Adeemsa hiikkoo seeraa keessatti tarkaanfiin jalqabaa dubbisa seericha ta‟uu armaan olitti 

ilaaluuf yaallee jirra. Haa ta‟u malee, wanta barreeffame dubbisuu bira darbuun hiikkoon 

kennamu gochaa seera baasuti jechuun namoonni falmaan ni jiru. Kanaaf, dubbisni seeraa 

yemmuu raawwatamu daangaan jiraachuu akka qabu ni kaa‟u. Abbaan seeraa tumaa seeraa 

tokkoof hiikkoo kenneef yemmuu dubbisu of-eegannoo olaanaa gochuudhaan irra deddeebi‟ee 

dubbisuutu irraa eeggama. Kunis, kan raawwatamu jechoota fi gaalewwan barreeffamicha 

keessatti ibsamaniif tokko tokkoon hiikkoo sirrii itti kennuun seer-luga himichaa waliin hiikkoo 

waliigalaa kennuun ta‟a. Bu‟uura kanaan, yaadni seera baastu maali kan jedhu ilaalcha keessa 

galchuu osoo hin barbaachisiin barreeffamicha irratti qofa hundaa‟uudhaan hiikkoo kennuu kan 

jedhuudha.
66

 

Haaluma walfakkaatuun, SHH kewt.1733 jalatti waliigalteewwaan yemmuu ifa ta‟an sababa 

yaada waliigaltootaa bira gahuuf jedhuun wanta waliigalticha keessatti barreeffame irraa maquun 

abbootiin seeraa hiikkoo kennuu kan hin dandeenye ta‟uu tumameera. Akkaataa qajeeltoo 

hiikkoo kanaatiin, jechootaa fi gaalewwaan seericha keessatti ibsamaniif hiikkoo dasibaa 

(“Ordinary Meaning) isaanii kennuun dubbifamuu qaba. Haa ta‟u malee, seeronni yeroo hunda 

jechoota dasibaa qofa fayyadamuun hin tumaman. Kana jechuun, seeronni yeroo tokko tokko 

dhimmoota ogummaa addaa ilaallataan irratti yemmuu bahan jechoota teeknikaa fayyadamuun 

bahuu waan danda‟aniif yeroo akkasii jechootaaf hiikkoo idilee osoo hin taane hiikkoo ogummaa 

addaa yookiin teeknikaa sana kennuun dirqama ta‟a. 

Walumaagalatti, dambiin hiikkoo seer-lugawwaa /grammatical interpretation or literal 

interpretation/ sirna hiikkoo sadarkaa jalqabaatti hojii irra oolu qabu yoo ta‟u, yeroo hunda garuu 

dambii kana qofatu raawwatiinsa qabaata jechuu miti. Kunis, sababoota adda addaatiin 

barreeffamni seeraa yommuu ifa ta‟uu dhabu yookiin seerichi guutuu yoo hin taane yookiin 

bu‟aa hin barbaachifne kan hordofsiisu yoo ta‟e dambii seera hiikuu isaan biroo fayyadamuun 

barbaachisaa ta‟a. Dambiiwwan seera hiikuu kunneenis dambiin seera hiikuu seer-lugawwaa 

hojii irra ooluu kan hin dandeenye yoo ta‟e, sadarkaa lammaffaa irratti kan tajaajilaniidha. 

Dambiiwwaan kanneenis tokko tokko haala armaan gadiitiin kan ilaallu ta‟a. 

2.3.2. Hiikkoo  Loojikalawwaa  (Logical Interpretat ion)  

Akkuma armaan olitti ilaalle yeroo hiika seeraa seer-lugaawaa fayyadamnu gudunfaa sadii irra 

gahuu ni dandeenya. Kunis, hiikkoo ifa ta‟e argachuu, yookin jechoota hiikkoo lamaa fi isaa ol 

qaban (kan karaa garaagaraatiin hiikamuu dandaa‟an) yookiin hubachuuf nama rakkisan (vague) 

ta‟e argachuu, yookin hiikkoo dhimma harkaa qabnuuf furmaata ta‟uu hin dandeenye argachuu 

ta‟uu danda‟a.
67

 

Gudunfaa jechoota hiikkoo lamaa fi isaa ol qaban yookiin hubachuuf nama rakkisan (vague), 

yookin hiikkoo dhimma harkaa qabnuuf furmaata ta‟uu hin dandeenye irra kan geenyee yoo ta‟e, 

hojii irra oolchuuf rakkisaa waan ta‟uuf tooftaa hiikkoo seeraa biroo fayyadamuun dirqama ta‟a. 

Yeroo akkanaa dursinee kan hordofuu qabnu tooftaa hiikkoo seeraa loojikaawaa ta‟uu qaba. 

Tooftaan kunis tumaan seeraa ifaa yoo hin taane yookiin quubsaa (gahaa) yoo ta‟uu baate, hiika 

dasiiba tumichaa keessaa bahuun sirni seera biyya tokko tumaalee haammate hundumaa 

fayyadamuun fi walbira qabanii qorachuun haala loojikaawaa ta‟een hiikaa ifaa fi gahaa ta‟e irra 

gahuuf yaaluudha.
68

 

Tooftaalee seera hiikuu kanneen yeroo fayyadamnu gosoonni seera garaagaraa tooftaalee 

garaagraa kan gaafatan ta‟uu isa dagachuu hin qabnu. Fakkeenyaaf, Seerri yakkaa fi gibiraa 

sababa hiikkoo seeraatiin yakkii fi gibirri haaraan akka uumamu hin barbaadamu waan ta‟eef 

dhiphifamee ilaalamuu qaba. Gama biraatiin, seeronni hariiroo hawaasaafi bulchiinsaa ammoo 

tooftaa loojikaawaatiif carraa bal‟aa kan kennanidha. Kanaafuu, dursinee qoodinsa seerotaa 

hubachuun sadarkaa lamaaffaatti gara filannoo tooftaa hiikkootti darbuu qabna jechuudha. 

Dambiiwwaan tooftaa seera hiikuu loojikaawaa warra taa‟an kanneen armaan gadii akka 

fakkeenyaatti ilaaluun ni danda‟ama. Isaanis; -  

A. Jechoota Waliigaltee Wal-simsiisuun (Tokko Isa Kaaniin) Hiikuu 

Bu‟uura waliigalteetiin jechoota hundaafuu hiika barbaachisoo kennuun jechoota waliigatee 

hundumaa kutaan tokko haala hiika kutaa birootiin hiikama. Jechoota hiika lama qabaniif 

dhimma waliigaltichaatiif caalmatti mijaa‟aa haala ta‟een hiikamuu qaba. Dambiin kun tumaa 

seeraa tokkoo fi tumaalee serichaa hunda jidduu walitti dhufeenyi jiraachuu isaatiif tokkichi 

hunduma waliin hundumtuu immoo tokkicha sana waliin walsimiinsi jiraachuu isaa kan labsuu 

dha. Bu‟uura SHH kewt. 1736 (2) tiin akka ibsametti fi ogeessonni seeraas akka jedhanitti, jechi 

tumaa seeraa ifa kan hin taane ta‟ee yoo argame hiikni jechicha tumaa sanaaf kennamu hiika 

jechichaaf tumaalee seerichaa kan biroo keessatti kennameen haala loojikaawa ta‟een walsimuu 

qaba. 

Dambii kanarraa qaphxiilee lameen tokko hubachuun barbaachisaadha. Sadarkaa jalqabaatti, 

seera baaftuun tumalee hiika hin qabne akka hin tumne kan agarsiisu yoo ta‟u, inni lammaffaan 

immoo tumaa seeraa tumaalee birootiin wal faallessu yookiin tumaalee seerichaa tumaa biraatiin 

wal hin simne labsuun fedhii seera baaftuu akka hin ta‟in amannee fudhachuu akka qabnu 

hubatamuu qaba.  

B. Hiika Bu’aa Qabu Hordofuu/Positive Interpretation/ 

Waliigalteen tokko hiika lamaa fi sanaa oliitiif kan saaxilame yemmuu ta‟u, firiin dubbii 

fudhatamuu qabu isa waliigalticha bu‟a dhabeessa godhu irra, haala waliigalticha bu‟a qabeessa 

taasisuun ta‟uu qaba.
69

Akka waliigalaatti hiikni loojikaawaa kennamu qabiyyee seerichaa hunda 

waliin akka walsimuutti taasifamee yoo ta‟u, kunis kan mul‟isu tumaalee seeraa tokkoo fi 

tumaalee seerichaa waliigalaa gidduu walitti dhufeenyi kan jiru ta‟uu isaati. 

Tumaan seeraa tokko qofaa isaa kan hiikamu osoo hin taane; qabiyyee seerichaa waliin akka 

waliigalatti qoratamuu qaba. Tooftaan kun seerota bifa koodiitiin gurmaa‟an hiikuun baayee 

gaariidha. Wanti dagatamuu hin qabne, abbootiin seeraa hiikkoon seerichaa ifaa ta‟ee osoo jiruu 

tooftaa kanaan fayyadamu jechuu miti. Sadarkaa tooftaa hiika seeraa kanarratti garuu dubbisa 

barreefama seera sanaa keessaa bahuun barbaachisaa miti. Yommuu hiikkaa seeraa raawwannu 

qabiyyee seerichaa waliin tooftaa walsimu sirriitti filachuu qabna. Seerota bifa koodiitiin 

qindaa‟an bifa loojikaawaa ta‟een hiikuuf maaliif fi akkamitti mijaa‟aa akka ta‟e akkaataa itti 

aanutti ibsuu ni dandaa‟ama.  

 

                                                           
69

 SHH kewt.1737 



30 

 

C. Tumaa Sirrii Ta’e Yookiin Raawwatiinsa Qabu Barbaaduun Argachuu 

Akkaataaan gurmaa‟insa bifa koodiii seerota haala salphaadhaan barbaadanii argachuuf 

mijataadha. Sababiin isaas haala waliigalaa irraa hanga tumaa qeenxeetti kan gurmaa‟e waan 

ta‟eefidha. Akka fakkeenyaatti seera yakkaa fudhachuun ilaaluun ni danda‟ama. Seerri kun of-

eegannoon bifa koodiitiin kan qindaa‟ee qophaa‟ee dha. Kutaa waliigala irra hanga tumaa 

qeenxee tokkotti gulantaadhaan kan gurmaa‟ee dha. Fakkeenyaaf, Nama ajjeechaa lubbuu 

raawwate jedhamee irratti keewwata raawwatiinsa qabu baasuuf: 

Sadarkaa jalqabaa irratti baafata irraa argachuuf kan yaaluu qabnu yakkicha barbaadamu sana 

dha. Yemmuu kana goonu battalumatti kutaan I
ffaa

 fi III
ffaan

 seerichaa barbaachisaa akka hin 

taane akkuma salphaatti ni hubanna. Xiyyeefannaan keenya kutaa II
ffaa

 irratti ni kufa jechuu dha. 

Kutaan II
ffaan

 mataan isaa kitaaba afuritti (4) kan qoodamee dha. Kanniin keessaa immoo 

yakkoota nama dhuunfaa fi maatii irratti raawataman jedhu fi kitaaba 5ffaa seerichaa jalatti 

tumame raawwatiinsa ni qabaata. Kitaabni 5ffaan immoo mata dureewwan (titles) afuritti kan 

qoodamee dha. Kana keessaa mata dureen yakkoota lubbuu, qaamaa fi fayyaa namaa irratti 

raawwatamuu jedhu caalmaatti sirrummaa yookiin raawwii ni qabaata. Mata duree kan keessaa 

boqonnaan tokko yakkoota lubbuu namaa irratti raawwataman ilaallata. Boqonnaan kunis 

kutaalee lamatti kan qoodamee dha. Kanniin keessaa kutaan yakka ajjechaa lubbuu namaa 

ilaallatu daran sirrummaa yookiin raawwatiinsa kan qabuu dha. Dhummarratti keewwattoota 

kanniin keessaa caalmaatti sirrummaa kan qabu filachuuf shananuu of eegannoon dubbisuu 

gaafata. Dubbisaan booda kewt. 539 fudhachuu yookiin dhiisuun ni danda‟ama; kun immoo 

keewwattoonni hafan hoo? Gaaffii jedhu kaasuu ni danda‟a. Kana booda wanti nu eeggatu hojii 

seera hiikuuti; hojiin barbaacha tumaa seeraa xumura argateera jechuu dha. Kanaaf, sadarkaa 

kanarrati dhimma dhiyaate keessatti firiin dubbii gocha yakkicha raawwatame jedhame ulaagaa 

tumaa seera kana jalatti tarraa‟e kan guutuu ta‟uu isaa yookiin kam jalatti akka kufu sirritti 

qorachuun hojii murteessuuti.  

D. Shoora Gurmaa’inni Yookiin Bocamni Seeraa Seera Hiikuu Keessatti Qabu 

Tumaaleen seeraa kutaa waliigalaa irraa eegalee hanga tumaalee qeenxeetti of-eegannoo fi 

ogummaa saayinsaawaa ta‟een kan gurmaa‟eedha. Kana jechuun, keewwanni kamiyyuu caluma 

jedhamee iddoma argametti kan galu osoo hin ta‟in iddoo ibsamuu qabu yookiin malu 

qofattiidha. Tumaaleen lama iddoo adda addaatti tumaman ilaalcha irra keessaatiin waan 

walfakkaatanii fi hiika wal fakkaataa akka qaban ta‟anii mul‟achuu ni danda‟u. Garuu 

gurmaa‟ina koodichaa keesatti iddoo itti argaman kaayyoo fi galma isaanii waan agarsiisuu fi 

tumaalee walbiratti ramadamaniin addaan baasuun dubbisuun waan hin danda‟amneef ilaalcha 

irra keessaatiin walfakkeenya mul‟atu hanbisuun ni danda‟ama jechuu dha. Walitti dhufeenyi 

kutaa addaa fi kutaa waliigalaa seerichaa jidduu jiru hiika seeraatiif gargaarsi inni laatu 

guddaadha. Fakkeenyaaf, namni yakka ajjeechaatiin himatame tokko itti yaadee yookiin 

dagannoodhaan raawwachuun isaa kan beekamu sy kewt. 539 fi 543 dubbisuun otoo hin ta‟in sy 

kewt. 58 fi 59 hiikuun raawwii akka qabaatan taasisuunii dha.  

Kutaa addaa hubachuuf kutaa waliigalaa ilaaluun; kutaa waliigalaa hubachuuf kutaa addaa 

qorachuun barbaachiisaa dha. Fakkeenyaaf, gochi yakkaa sadarkaa qophii irra jiraachuu (kewt. 

26 fi 57) yookiin sadarkaa yaalii irratti kan dhaabbate ta‟uu (sy. Kewt. 27) ykn. sadarkaa 

raawwatameera nama jechisiisu irra jiraachuu isaa kan shakkisiisu yoo ta‟e, furmaanni kan 

argamu kutaa waliigalaa keessatti kan argaman yaad-rimeewwan “qophii” fi “yaalii” jedhan 

hiikuun fi tumaawwan kutaa addaa waliin walitti firoomsuudhaani. 

Kutaa waliigalaatii fi kutaa addaa jidduu walfaallessi waan jiru fakkaatee yoo nutti mul‟ate kutaa 

waliigalaa caalaa raawwatiinsa kan qabu kutaa addaati. Walitti dhufeenyi tumaalee yakkaa tokko 

tokko ilaallatan jidduu jirus hiika seeraatiif tajaajilli laatan akka salphaatti kan ilaallamuu miti. 

Yakka ajjeechaa akka fakkeenyatti ilaaluun ni danda‟ama. Tumaaleen ajjechaa ilaallatan 

hundinuu iddoo tokkotti kurfeeffamanii argamu. Haalli kun, akka dambii armaan olitti ibsuuf 

yaalletti, tumaalee seeraa walsimsiisuun hiikuuf kan gargaaruu dha. Sababni isaas iddoo tokko 

ta‟uu isaanii qofa otoo hin ta‟in walqabatiinsa loojikaawa ta‟e akka qabaatanii fi walfaallessarraa 

bilisa ta‟uun waan qophaa‟aniif.  

Seerotni walfakkaatan iddoo tokkotti walitti qabamuu isaanii ilaalchisee, ogeessi seera Giraavan 

akka jedhanitti “yakkoonni walfakkaatan iddoo tokkotti kan ramadaman qajeeltoo tokko jalatti 

walitti qabuudhaani”.
70

 Fakkeenyaaf, tumaaleen yakka ajjeechaa tumaa seera yakkaa kewt.538 

 Wiirtuu Leenjii Ogeessota Seera Federaalaa; Moojulii Leenjii Hojiin Duraa Hiikkoo Seerata fi Heera 

qajeeltoo (Principle) jedhu jalattii dha kan gurmaa‟an. Ajjeechaan haala sammuu, tooftaa fi 

sababoota adda addaatiin waan raawwatamuuf akkuma gosa yookiin amala yakkichaatiin 

qooduun murteessaa dha. Gama biraatiin, amalli ijoon seera yakkaa tokkummaa, walsimiinsa fi 

tumaalee gosni seera tokko hammachuun irra jiraatu hundumaa kan hammate ta‟uu isaati. Amalli 

kun immoo tumaaleen seerichaa yemmuu hiikaman, dambiiwwan amala seerichaa waliin 

walsiman hordofuu gaafata. Seerri yakkaa tumaalee ofii jalqabaa hanga dhumaatti walsimanii fi 

walitti dhufeenya qaban waan ta‟eef, raawwii isaanii irrattis walsimsiisuun hiikkoo itti kennuun 

barbaachisaadha. 

Walumaagalatti, seera yakkaa keenya yeroo hiiknu waa sadii hordofuu qabna. Isaanis; - jalqaba 

irratti, seerri yakkaa tumaalee ofii isaaniitiif walsiman kan hammate akka ta‟e tilmaamuu fi 

raawwii irrattis walsimiinsi ni jiraata jechuun yaaduun barbaachisaa dha. Seera baaftuun 

dogongoraan yoo ta‟e malee tumaalee wal faallessaan fi wal hin simne ni tumu jedhamee hin 

tilmaamamu yookiin hin yaadamu. Kaayyoon koodii seera yakkaas inni tokko bu‟aawwan 

walfakkaatanii fi wal hin faallessine barbaachuudha. Kana jechuun, seerichi ta‟e jedhamee akka 

wal faallesu ta‟ee tumama jechuun rakkisaadha waan ta‟eef hiikni tumaa seerichaa tokko ifa yoo 

ta‟e yookaan hiikkoon isaa sirrii ta‟ee yoo argame, hiikni tumaa isa biraa maal ta‟uu akka qabu 

hiika tumaa duraatiif kennameeraa karaa loojikaawa ta‟een guduunfuun ni danda‟ama.  

Dambiin lammaffaan, seera yakkaa keessatti haalli itti fayyadama lugaa yookiin afaanii 

jijjiiramaa miti jechuun tilmaamuu qabna. Seera keessatti jechoonni hiika walfakkaatu akka 

qabaatan gochuu waan barreefamaniif koodii keessatti jechoonni hiika walfakkaatu akka 

qabanitti tilmaamamuu yookiin amanamuu qaba. Amantaan kun immoo guduunfaa walqabatan 

lamatti kan nu geessuu dha.  Hayyuun Piitar Istiraawus jedhamu akka ibseetti: - hiikkaan jecha 

tokkoo koodii keessatti haala tokkon (context) ifa ta‟ee yemmuu argame, fi jechichumaan kun 

koodicha keessatti iddoo birootti ammas kan barreefameef hiika ifa ta‟e sanuma kan qabu yoo 

ta‟e, hiikni jecha kanaa iddoo lammataa irraa argamuu danda‟e jechuudha. Gama biraatiin jecha 

tokkoof iddoo tokkotti hiikni kennameefii iddoo biraatti irra deebi‟amee yoo bareefame hiikkoo 

isa duraa laachuufiin hiikkoo duratti fayyadamu kan nu dandeessisuu fi hiika jecha tokkoof 

laatame iddoo tokkotti osoo hin daangefamin iddoo jechichi sun argamu hundatti sirrummaa ni 

qabaata jechuu dha  

Dambiin sadaffaan, yoo xiqqaate sadarkaa jalqabaatti yakkaan walqabatee gaaffiiwwan ka‟aniif 

qabiyyee koodichaa (framework) keessaa osoo hin bahin furmaata argachuuf yaaluu qabna. 

Dhimmoonni haarofni silaa seerichaan haguuggamuu qaban haaraan mudachuun kan oolu miti. 

Haa ta‟u malee, dhimmoota kanaan walqabatee wanti jechuu dandeenyuu fi jechuu qabnu, 

koodiin tokko hanga danda‟ameen guutuu ta‟ee, gurmaa‟uuf fi qindaa‟uun isaa Abbaa Seeraa 

koodicha keessaa osoo hin bahin furmaata barbaaduu qaba dambii jedhuuf sababa gahaa dha.  

Gaaffii Marii 

V Tooftaalee hiikkoo armaan oliitiin (loojikaawaa fi seer-lugaawaan) hiikkoo sirrii irra 

gahuun kan hin danda‟amne yoo ta‟e tarkaanfii fudhatamu maal ta‟uu qaba jettu? Irratti 

mari‟adhaa! 

2.3.3. Hiika Seeraa Seenaa Irratti Hundaa’u (Historical Interpretation) 

Tooftaawwaan hiikkoo armaan oliitti ilaalleen hiikkoo sirrii irra gahuun kan rakkisu yoo ta‟e, 

wantoota naannoo barreefamaa (environment) jiru (external context) bu‟uura godhachuun 

tooftaawwan hojiin hiika seeraa ittiin geggeefaman kan birooo fayyadamuun dirqama ta‟a. 

Toftaalee kanneen keessaa inni tokko tooftaa seera hiikuu seenaa irratti hundaa‟edha. 

Tooftaan hiika seenaa irratti hundaa‟e jechuun Abbaan seeraa haala wanti tokko keessatti 

uumame (context) bal‟isuun hiika tumaa seeraa agarsiisuu kan danda‟an yemmuu seerichi bahu 

yookiin naannoo yeroo seerichi bahuuf qophaa‟e sanadoota qophaa‟an (documents); fi qaboo 

yaa‟iin qorachuun yaada yookiin fedhii duraa seera baaftuu (original intent) argachuu fi hiika 

kanaan walsimu tooftaa itti kennamuu dha. Sanadoonni kunniin akka ragaatti (evidence) 

yemmuu fudhannu madaallii wal-qixxaatu kennuufii qabna. Sanadoonni kunis: 

V Jecha ministeera seericha paarlaamaaf dhiyeessee.  

V Qaboo yaa‟ii koree parlaamaa jiddutti marii geggeefame agarsiisu.  

V Qaamni seericha wixineesse kan qopheesse ibsa sababaa (travoir preparatoire) ta‟uu ni 

danda‟u.  

Manni Murtii Waliigala Ameerikaa barreefama Abbaa Seeraa Antooniyoo Iskaaliyaa yemmuu 

qeequ, ijoo seenaa bahiinsa seeraa fayyadamuu qabna moo Miti? jedhurratti odeefannoo 

kamiyyuu dhiisuu irra faayidaa irra oolchuun bu‟aa guddaa akka qabu ilaalchi dasiiba (common 

sense) nama tokkoo kan qeebaluu dha jechuun deegarsa isaa ibseera. Gama kanaan Abbaa Seeraa 

Maarshaal akka ibsanitti “sammuu fi galma seera baaftuu argachuuf wantoota gargaaran 

hunduma tajaajila irra oolchuun barbaachisaa dha.” jedhaniiru. 
71

 

2.3.4. Hiik a Kaayyoo Yookiin Galma Seerichaa Ilaallatu (Purposive Or 

Teleologial Inte rpretation)  

Hayyuun „Jastiis Firakafartar‟
 
akka jedhanitti “Seerri kaayyoo bahuuf qaba; kayyoon kunis 

miidhaan akka hin dhaqabne ittisuuf, hanqina guutuuf, jijjiirama imaammata mootummaa hojirra 

oolchuuf yookiin tarsiimoo mootummaa qopheessuuf jecha seerri ni tumama. Imaammanni 

yookiin kaayyoon isaa akka Naytiroojiinii qilleensa irraa kan waraabbamuu miti. Kaayyoo fi 

imaammanni sunis kan hubatamu seera barreefame ija kaayyoo ifatti mul‟atu waliin yemmuu 

dubbisnu luga seeraa irraa kan maddanii dha.” 
72

 

Ibsa kanaarraa kan hubannu seerri hundinuu kaayyoo (galma) bahaniif qabaachuu isaaniiti. 

Kaayyoowwan kunneen lugaa seeraatiin kan ibsaman ta‟uu isaa fi kaayyoo seer-lugaa seeraa 

irraa argachuuf dubbisa barreeffama seerichaa ala bahuun ibsa kaayyoo seerichaa kan biroo 

bu‟uurefachuun dubbisuun barbaachisaa ta‟a jechuudha. Kana jechuun seerri kaayyoo waan 

qabuuf, hiika tumaalee seerichaa argachuuf kaayyoo kana qorachuun argachuun 

barbaachisaadha. Kanaaf, kaayyoon yookiin galmi seeraa karaa hiikni tumaa seeraa ittiin 

mirkanaa‟uu dha.  

Qaamni seera hiikuuf aangoo qabu gaaffiin inni dura deebii lachuufii qabu seerri kan tumame 

maaliif? Tajaajila maaliif oola? Kan jedhuu dha. Gaaffii kana hubachuun seera hiikuuf wantoota 

barbaachisoo ta‟an irratti hubannoo qabaateera jechuudha. Kunis, hojii seera baasuu galma irratti 

kan xiyyeefatu ta‟uu; lugaa fi akkaatan bocama seerichaa kaayyoma kana kan calaqisiisu ta‟uu; 

fi raawwiin seerichaas wantoota fi haallan kaayyoo seericha keessatti ibsamaniin ala ta‟uu akka 

hin dandeenyee dha. 

Dhimma 1
ffaa

 

Dhimma
73

 Manni Maree Federeeshinii Waa‟ee Dheerachuu Yeroon Filannoo Ilaalchisee Kenne 

Murtii kana keessatti ijoon falmisiisaa ture yeroon turtii miseensota mana maree bakka bu‟oota 

uummata wagga shan ta‟uu HMRDFI kwt.54(1) jalatti tumame, yeroo weerarri dhukkubaa 

mudate balaa gahu hambisuuf tarkaanfii mootummaan fudhatu keessatti filannoo biyyoollessaa 

gaggeessuun rakkisaa yoo ta‟e filannoon yeroo heeran taa‟een alatti haalli itti gaggeeffamu ni 

jiraa? kan jedhu irratti hiikkoon heeraa akka kennamuuf Manni Maree Bakka Bu‟oota Uummataa 

MMF gaafateera. 

Manni Maree Federeeshiinitis dhimmicha ofitti fuudhee yemmuu ilaalu ijoowwaan qulqullaa‟uu 

qaban adda baasuun ilaaleera. Ijoowwaan adda bahan kunneenis sadarkaa jalqabaatti MMF 

dhimmicha ofitti fuudhee ilaaluuf Aangoo ni qaba moo hin qabu? kan jedhu yoo ta‟u, sadarkaa 

lammaffaatti Manni Maree Bakka Bu‟oota Uummataa gaaffii akkasii MMF tiif kaka‟uumsa 

ofiitiin dhiyeessuu ni danda‟a moo miti? kan jedhu ture. Haaluma kanaan, MMF dhimmicha 

ofitti fuudhee ilaaluuf aangoo kan qabu ta‟uu akkasumaas Manni Maree Bakka Bu‟oota 

Uummataa gaaffii akkasii dhiyeessuuf sirni jiru ni eyyama ejjannoo jedhu irra erga gahee booda, 

gaaffii dhiyaateef hiikkoo heeraa kenneera. 

Hiikkoo kanas tooftaa seera hiikuu „kaayyeeffataa fi caasefama heericha‟ bu‟uureffate kan 

hordofe ta‟uu murticha keessatti ifatti taa‟ee jira “ộḻấẛ ẸṈṽṈᶴẛ Ẹ᷁Ộ ᷄ṪờḄṍ ṵṈḇỢỞ᷉ 

᷄Ḍᶲẞṕ Ẹộḻṹẛ ṵḻᶷṍ ẸḟḇḸẛṪ Ỳẻḣ ᶴ᷄᷄Ḍ᷄Ḍ  ẸṈḚᶴ ᶲṫ ẻỘṮṍṪ Ẹ᷁Ộ ᷄ṪờḄṍ 

ṵṈḇỢỞ᷉ ẨỄ Ṹᶷ  ᷇ṈẃḌ ṺṨ ᷄ẙḤḊẘ (purposive/structural) Ẹ᷆ḻᶴẛṪ ẸṍḌộ᷉ ẨỄ ḑᶲṪ…” 

jechuun ibsuun hiikkoo itti kenneera. Kanaaf, gaaffii yeroon filannoo biyyoolleessaa yeroo ifatti 

heericha keessatti ibsame wagga shan shaniin adeemsifamuu qaba jedhu irraa dheerachuu ni 

danda‟aa? jedhuuf heerichi filannoon wagga shan shaniin kan adeemsifamu ta‟uu tumee kan jiru 

yoo ta‟ellee yeroo weerarri akka dhukuba kovid-19 mudatee fayyaa haawwasichaatiif balaa 

ta‟etti, dantaa hawaasichaatiif jecha weerarichi sodaa fayyaa ta‟uu dhabuun isaa yeroo 

mirkanaa‟e iraa eegalee kan lakkaa‟amu yeroo turtii ji‟a 9 hanga wagga tokko hin caalleef 

dheeratee filannoo biyyoollessaa marsaa jahaffaa akka gaggeeffamu jechuun murtaa‟eera. 

Gaaffiilee Marii 

1. Manni Maree Bakka Bu‟oota Uummataa kaka‟uumsa ofiitiin gaaffii hiikkoo heeraa MMF 

tiif dhiyeessuuf sirni eeyyamu ni jira jettanii yaadduu? Bal‟inaan irratti mari‟adhaa! 

2. MMF gaaffii hiikkoo heeraa dhiyaateef furmaata kennuuf toftaa seera hiikuu fayyadame 

akkamitti madaaltu? 

Yaadni seera baaftuu bifa ifaa ta‟een dubbisa seeraa (barreefama seerichaa) keessatti ibsamuu 

dhabuu ni dandaa‟a, Yeroo akkaasii kana kaayyoo fi galma seerichaa dambiiwwan adda addaa 

(maddeen garaa garaa) irraa barbaaduun barbaachisaa ta‟a. Dambiiwwan kana yommuu ilaallu, 

kan biyyoota koomon law hordofan kanneen akka Ingilizii dambiiwwna seera hiikuu jajjaboo 

(strict) qabu; warreen „sivil law‟ ta‟an kanneen akka Faransayii ammoo dambiiwwan seera 

hiikuu lallaafoo qabu.
74

 Dambiiwwan kana ilaalchisee muuxxanoo biyyaa Afirikaa Kibbaa bakka 

lamatti qoodnee ilaaluu ni dandeenya. Isaanis; - 

a. Dambii dubbisa keessaa (Intera-Textual aids) fi 

b. Dubbisa ala (Extra- textual aids) jedhamu. 

a. Dambiiwwan Dubbisa Keessaa (Intera Textual Aids) 

Á Dubbisa Afaan Hojii (Official) Biroo; - Biyya keenya keessatti seeronni afaan 

gaaraagaraattin maxxanfamanii bahuu ni danda‟u. haa ta‟u malee, hiikkoon afaanii kun 

hundumti isaanii humna walqixa qabu jechuu miti. Fakkeenyaaf, Sadarkaa Oromiyaatti afaan 

hojii afaan Oromoo waan ta‟eef afaan Amaariffaa fi afaan Ingilizii sadarkaa walqixa qabu 

jechuun hin danda‟amu. Akkasumaas, sadarkaa Federaalaatti yoo ilaalle immoo, afaan hojii 

afaan Amaaraa
75

 waan ta‟eef afaan Ingilizii waliin sadarkaa walqixxee qaba jechuun akka hin 

taane hubatamuu qaba. Kanaaf, hiikkoo fi ergaa afaan hojii kennu hiikkoo afaan kaan dursee 

kan ilaalamu qabu ta‟uu isaa dambiin kun nutti agarsiisa.
76

   

Á Ibsoota Kaayyoo/Seensa/ (Preambles); - Seensi ibsa kaayyoo sagantaa gochaa kan ibsu; 

seera keessatti qajeeltoowwan babal‟aa ta‟an ilaallatee kutaa fedhii fi yaadni seera baaftu 

gabaabinaan itti labsamuu dha. Seensa seeraan biyya keenya keessatti kaayyoo seeraa ibsuun 

kan baratamedha. Heerri Mootummaa mataan isaa seensa ibsa kaayyoo isaa ni qaba. Gama 

kaayyoo, galmaa fi imaammata ibsuutiin faayidaa ol‟aanaa qabaachuu ni danda‟a.
77

 Yeroo 

tokko tokko seerri tokko wantoota yookiin galma walfaallessan hojirra oolchuuf bahuu waan 

danda‟uuf seensa ibsa kaayyoo qofarraa galma isaa mirkaneefatuun kan nama dogongorsiisu 

ta‟uu waan danda‟uuf, ofeegannon sakatta‟uun dirqii ta‟a  

Á Mata Duree Dheeraa (Long Title); - Mata dureen seeraa yeroo baay‟ee mata duree 

dheeradhaan haala kaayyoo seerichaa ibsuu danda‟uun ibsama. Kanaaf, as jalatti haala 

dheeraa ta‟een kaayyoo fi galma seerichaa ibsuun kan qophaa‟ee yoo ta‟e malee bu‟aa hin 

qabaatu. Fakkeenyaaf, “Dambii Too‟annoo Nageenya Tiraafikaa Oromiyaa lakk.194/2009.” 

Bu‟uura, dambii kanaatiin kaayyoon dambichaa nageenya Tiraafikaa to‟aachuuf kan bahe 

ta‟uu mata duree isaa irraa ni hubatama. 

Á Kutaa Hiika Hubachiisu (Definition); - Jechootaa fi gaaleewwan seericha keessatti hikkaa 

barbaachisan garaagaraaf yeroo seerichumti mataan isaa hiika kennudha. Fakkeenyaaf, 

seerota keenya keessatti kewtwata lama jalatti yeroo baay‟ee hiikkoon jechootaaf ni 

kennama. 

Á Boqonnaa Mata Duree Fi Kutaa; - Kun duraa duubaa fi walcaalmaa mata duree kan kaa‟u 

waan ta‟eef seericha hubachuu fi hiikkachuu keessatti iddoon guddaan itti kennamuu kan 

qabudha.
78

 

Á Gabateewwan (Schedules); - Gabateewwan akka hidhataa fi qaama seerichaatti seerota 

waliin bahan qaama seerichaa waan ta‟aniif hiikkoo bifa loojikaawaatiin laannuf dubbisuun 

dirqama ta‟a jechuudha.
79

 

Dambiiwwan armaan olitti kaafne kun kan biiyya afriikaa kibbaa fi ingiliziitti ulfaatinni guddaan 

itti kennamu yoo ta‟e illee biyya keenya keessatti yoo barbaachiseen ala ulfina akkasii 

kennuufiin dirqama miti.
80

b. Dambii Dubbisa Alaa (Extra Textual Aids) 

Dambii dubbisa alaa yoo jennu, wantoota bareeffama seerichaatiin ala jiran fayyadamuun 

hiikkoo kennuu jechuudha. Isaan kunis, heera FDRI kewt. 13 jalatti kan ibsaman, Sanadoota 

idiladdunyaa, marii fi falmiiwwan seera baaftuu keessatti yemmuu seerichi bahu taasifaman; 

gabaasa koree, qaboo yaa‟ii wixineesitoota seeraa ibsa sababa (exposede molf), yemmuu seerri 

bahu seerota dursanii yookiin boodarra bahaniifi walitti dhufeenya qabanii fi madda seerichaa fi 

kkf, kaayyoo fi galma seerichaa mirkaneefachuuf faayidarra oolchuun barbaachisaa dha.
81

 Haa 

ta‟u malee, wantoota kanneenitti yoo fayyadamnu of-eegannoodhaan dhiphifnee ta‟uu qaba. 

Koodonni turmaata yeroo irraan kan ka‟e jechoonni koodicha keessa jiran hiikkaan teeknikaa 

isaanii jijjiiramuu ni dandaa‟a yookin ilaalcha hawasni yeroo ammaa qabu waliin walsimuu 

dhiisuu ni dandaa‟a. Kanaaf, hiikkoon seeraa yeroo fi jijjiirama hawaasni keessa darbu faana 

jijjiiramuu kan qabu ta‟uu isaa hubatamuu qaba. 

Kana jechuun, seeraaf hiikkoo tokkoo fi isa dhumaa kennuun sirrii miti jechuudha. Seerri yeroo 

yeroon haala hawasummaa fi haqa bu‟uureffachuun dubbisa seerichaa keessaa bahuun hiikkoo 

kennuun yeroo inni itti barbaachisu jiraachuu ni dandaa‟a. Adeemsa kanaanis, seerota muummee 

sirna seerichaa waliin walsimsisuun hiikuun seericha hammayyeessuun ni danda‟ama. Abbootiin 

seeraa Ardii Awurooppaa seerri qaama seera baaftuutiin hanga fooyya‟utti, tumaaleen seeraa 

jiruuf jireenya hawaasummaa fi ilaalcha haqaa, akkasumas seerota muummee sirna seerichaa 

waliin walsimsisuun hiikuun seericha hammayyeessuun ni danda‟ama, amantaa jedhu qabu.  

Koodiiwwaan moofan lubbuu akka horatan (to make dynamic) taasisuun kan hanga har‟aa 

tursiisan karaa kanaanii dha. Kanaafis, bu‟uura isaaniif kan ta‟e, abbootiin seeraa sirna seera 

“civil law”, abbootii seeraa sirna seera “common law” caalaa seeraaf ilaalcha fi xiyyeefannoo 

addaa waan qabaniifii dha. Ogeessi seeraa biyya Faransaay tokko ilaalcha isaa yemmuu ibsu: -  

“Seerri mataa isaatiin galma miti; waaôee hawaasummaa fi haqaaf ilaalcha qabnu eeguuf qofa 

hafuurri kan laatamuuf. Formaalitii (sirnaawaa) qofaaf jecha kaayyoo yookiin galma seerichaa 

aarsaa gochuu hin qabnu. Raawwatiinsi jecha jechaan (word by word) ilaaluun miira 

haqummaa keenyaan kan walfaallessu yoo taôe, raawwii seera keenyaa laaffisuu qabna. Kanaaf 

ilaalchi gama seeraatiin nuti qabnu; seerri muummeen (positive law) ofii isaaniitiif galma waan 

hin taôiniif kan of dandaôanii miti”
82

 jechuun ibsee jira. 

Kana irraa kan hubatamu, seerri faayida waliigala hawaasaa dhugoomsuuf kan bahu waan ta‟eef, 

yeroo hojii irra oolchinu kallattii kaayyoo kana galma gahuu danda‟amuun ilaalamu kan qabu 

ta‟uudha.  

Dhimma 2
ffaa

 

Dhimma
83

 Mana Murtii Waliigalaa Feederaalaa Dhaddachaa Ijibbaataan Galmee lakk. 114669 

murtii argate irratti “hojjetaan murtii malee guyyaa 30 oliif to‟annoo jala turuun gara hojiitti yoo 

deebi‟e bu‟aa hariiroo hojii irratti uumu maal ta‟uu qaba” kan jedhu tumaa Labsii Lakk. 

377/1996 kewt.27/1/j/ irratti hundaa‟un hiikkoo seeraa kennameedha. Dhimma ijibbaataa kanaaf 

ka‟umsa kan ta‟e, Koorporeeshinii Ijaarsa Daandiiwwan Itoophiyaa Damee suphaa Daandii 

Dabramaarqosii fi Asamaraa Faxxanaa gidduu ture yoo ta‟u, dhimma kana keessatti hojjetichi 

konkolaataa hojjechiisaa otoo konkolaachisu miidhaan qaqqabee qorachuuf ji‟a 4 fi guyaa 10 

to‟annoo jala erga turee booda gara hojiitti yoo deebi‟u, hojjechiisaan guyyoota 30 ol hojiirraa 

haftee jirta jechuun hojiirraa gaggeesseera. Kana irraa ka‟uun hojjetichi himannaa isaa M/M 

Aanaa Dabra-Marqoositti kan dhiyeeffate yoo ta‟u, Manni Murtii Aanichaa adabbiin hidhaa osoo 

himataatti hin murtoofne guyyaa 30 ol hojiirraa hafuun waliigaltee hojii akeekkachiisa malee 

addaan akka citu hin taasisu; gaggeessaan raawwate seeraan ala jechuun murteessee jira. Murtii 

kana komachuun dhaabbanni hojjechiisaa Mana Murtii Ol‟aanatti kan ol-iyyate yoo ta‟allee 

MMO murti mana murtii jalaa cimsee jira. Haaluma wal-fakkaatuun iyyannoon DhIMMWF 

dhiyaatee kan ture sababootuma maneen murtii jalaa kaasan irratti hundaa‟uun cimseera. 

Gaaffii Marii 

¶ Murtii kana tumaa Labsii lakk.377/1996 yookiin labsii lakk.1156/2011 yeroo ammaa 

bahee hojii irra jirus kewt.27/1/j/ jalatti bifuma wal-fakkaatuun sababoota hojjetaan 

akeekkachiisa malee hojii irraa ittiin gaggeeffamuu danda‟a jechuun tumamaan keessaa 

 Korpreshiinii Ijaarsa Daandiwwaan Itiyoophiyaa fi Asmaaraa Faxxanaa, murtii Dh/Ij/MMWF Galmee lakk. 

114669 ta‟e irratti kenname jildii 18
ffaa 

hojjetaa irratti murtiin adabbii guyyoota 30 oliif kan itti murtaa‟e ta‟uu kan tumamee 

waliin wal-bira qabuun qajeeltawwaan hiikkoo seeraa jiran waliin madaalaa! 

Dhimma 3
ffaa

 

Dhimma
84

 Mana Murtii Waliigalaa Oromiyaa Dhaddachaa Ijibbaataan murtii argateen dhimma 

qama bulchiinsaan murtii argachuu qabu irratti osoo qaama bulchiinsaaf hin dhiyyeessin 

kallattiidhaan mana murtiif dhiyeessuu kan hin danda‟amne ta‟uu tumaa labsii lakk.130/1999 fi 

dambii lakk.151/2005 waliin wal bira qabuun hiikkoo kennameedha. 

Falmichi wal-falmitoota iyyataa Eda‟oo Wottee fi waamamtoota Waajjira Lafaa fi Bulchiinsa 

Lafa Baadiyyaa Aanaa Kofalee fi Geetahuun Baqqalaa gidduutti adeemsifamaa kan tureedha. 

Ka‟umsi falmii kanaa mana murtii aanaa irraa yoo ta‟u, iyyataan (himataa) 

waamamtootni/himatamtoota/ turan, falmii ragaa abbaa qabiyyee ilaallatu yoo ta‟u, iyyataan 

ammaa himannaa isaa keessatti waamaamaa 2ffaa kun ittigaafatamaa waajjira waamamaa 1ffaa 

ta‟ee yommuu hojjetu, aangoo isaa gar-malee fayadamuun qabiyyee lafa koo ta‟e fi ragaa abbaa 

qabiyyee seeraan itti qabu irratti kan Dasitaa Jaarsooti jechuun osoo ani hin beeknee fi hin 

falmine ragaa abbaa qabiyyee koo seeraa ala waan haqeef iddootti naaf haa deebisu jechuun 

himatee jira. Waamamtootni dhihaatanii mormii dhiheessaniin, ragaa abbaa qabiyyee seeraaa ala 

kenname aangoo haquu ni qabna waan ta‟eef manni murti dhimma kana ilaaluuf aangoo hin qabu 

kan jedhuu fi falmiiwwaan biroo kaasuun falmaniiru. 

Manni murtii aanaa galmee keessa erga qoratee booda murtii kenneen ragaa abbaa qabiyyee 

iyyataa haqamuu kan danda‟e iyataan qabiyyee nama kan biraa daangaa isaatti argamu kan nama 

Dasitaa Jaarsoo itti makamee waliin ragaa abbaa qabiyyee itti baafachuu isaa irraan kan 

ka‟e waajjira waamamaatti iyyatamee dimmichi koreen ijaaramee erga qoratamee booda 

qabiyyee nama iyyatee itti makamee ragaan abbaa qabiyyee iyyataaf itti kennamuu 

mirkaneeaffachuun ragaan iyyataa akka haqamu kan taasise ta‟uu isaa iyyataan Waajjira 

Bulchiinsa Lafaa Godinaatti iyyatee sirrii jedhamee kan itti cime ta‟uu galmee irraa waan 

hubatameef iyyataan murtii Bulchiinsi Lafaa Godinaa kenne kan komatu yoo ta‟e, amma illee 

qaama Bulchiinsaa Lafaa sadarkaa Biiroo jirutti dhiheeffachuu osoo qabuu himata kallattii mana 

murtiitti dhiheessuun isaa fudhatama hin qabu jechuun kufaa taasisuun murteesseera. Iyyataan 

ammaa murtii akkaataa kanaan kenname kana komachuudhaan komii ol‟iyyannoo mana murtii 

Ol‟aanaatti yoo dhiheeffatu illee komiin ol‟iyyannoo hin dhiheesisu jechuun bu‟uura s/d/f/s. 

337‟tiin kufaa gochuun murteesseera. 

Iyyataan ammaa illee murtiilee kana komachuudhaan iyyata ijibbaataaf dhiheesseen, Dhaddachi 

Ijibbaataa Falmii bitaa fi mirgaa erga dhagahee booda Labsii Lafa Baadiyaya Oromiyaa 

130/1999 kewt.15 fi 25/1/, fi Dambii Lafa Baadiyyaa kewt. 13/6/, 15 bu‟uureffachuun ragaa 

abbaa qabiyyee lafaa kennuuf aangoo kan kenname Waajjira Lafaa fi Bulchiinsa Lafa 

Baadiyyaaf yoo ta‟u, akkuma ragaa kennetti, ragaan abbaa qabiyyee kenname dogoggooraan 

kennuu yoo mirkaneeffate, deebisee haquu ni dada‟a, kanaaf murti qaama bulchiinsaan kenname 

irratti komii yoo qabaate immoo qaama bulchiinsaa sadarkaan jirutti iyyatee osoo hin xumuriin 

gara mana murtiitti iyyachuu sirrii miti jechuun murti maneen murti jalaa cimsee jira. 

Gaaffii Marii 

¶ Murtii manneen murti sadarkaan jiran kennaan bu‟uura qajeeltoo hiikkoo seeratiin 

madaalaa! 

BOQONNAA SADI 

3. QAJEELTOOWWAN HIIKKOO HEERAA FI SEERAA 

3.1. Seensa 

Qajeeltoowwan ijoon hiika seeraa hiika sanadoota seeraa hundaaf kan fayyadan yoo ta‟es, haalli 

raawwii isaanii garuu adda addummaa qabaachuu ni mala. Kunis, amala yookiin madda yookiin 

gosa sanada seeraa ilaallatu irratti kan hundaa‟u ta‟a.  

Boqonnaa kana keessattis, sanadootni seeraa garagaaraa yeroo hiikkamaan qajeeltoowwan irraa 

maquu hin qabne, amaloota isaanii fi toftaalee hordofuu qaban bal‟inaan kan ilaallu ta‟a. 

Bu‟uuruma kanaan, sadarkaa jalqabaatti adeemsi hiikkaa heeraa akka waliigalaatti 

qajeeltoowwanii fi toftaalee maal hordofuu akka qabu yaadama hiikkaa heeraa waliin wal-bira 

qabuun bal‟inaan ibsamanii jiru. Itti aansuunis, adeemsa hiikkoo waliigalteewwan idila addunyaa 

(international treaty) maal fakkaata kan jedhu kan ilaallu yoo ta‟u; dhuma irrattis, toftaalee 

hiikkoo dhaamoo seera dhaalaa keessatti hordofamaan fi kan seerota tarreeffamaa seera 

baaftudhaan bahaan keessattuu toftalee hiikkoo seerota yakkaa fi taaksii irratti 

xiyyeeffachuudhaan haala kamiin hiikamuu akka qabanii fi seerotni yeroo hiikaman dhimmoota 

xiyyeeffannoo barbaadan dhimmoota qabatamaan deeggaruun kan xiinxalamanii jirani dha. 

3.2. Qajeeltoowwaan Hiik koo Seeraa Akka Waliigalaatti  

Akka qajeeltootti namni barreeffama dubbisuu danda‟u kamiyyuu, ogummaa seeraa barachuu 

osoo isa hin barbaachisne barreeffama seeraa tumamee bahe ni hubata jedhamee tilmaama. Haa 

ta‟u malee, barreeffamni seeraa barreeffamoota isaan kan biroo irraa amalaa fi sirna mataa ofii 

danda‟e waan qabuuf namoota ogummaa seeraa hin qabnee yaa hafuutii ogeessota gidduutiyyuu 

yeroo bifa wal-fakkaatuun waliigaltee irra gahuun rakkisu ni jiraata. Kanaaf, seerri lammiilee 

irratti haala wal-fakkaatuun raawwatiinsa akka qabaatu qaamni wal-dhabdeewwaan kannneen 

irratti hiikkoo dirqisiisaa kennuu danda‟u jiraachuu qaba. Kanuma irraa ka‟uun, manneen murtii 

qamolee mootummaa sadeen keessaa tokko ta‟uun of-danda‟ee kan hundaa‟e hojii hiikkoo 

seeraa akka raawwatuufi.   

Seerri erga bahee booda lubbuu itti horuun hojii irra oolchuun kan danda‟amu seericha karaa 

sirrii ta‟een hiikuun yoo danda‟ameedha. Seerichiis hojii irra ooluu kan danda‟u qajeeltoowwaan 

waliigalaa hiikkoo seeraa
85

 hordofuun hojii irra yoo oolaniidha. Qajeeltowwaan kunneenis akka 

armaan gadiitti ibsamaniiru; -  

Á Kayyoon seerri tokko bahuuf walitti dhufeenya hawasichaa bituuf waan ta‟eef, seerri 

kunis yoo hiikkamu dantaa hawasa kanaa haala dhugoomsuun ta‟uu qaba. Sababni isaas, 

murtiileen mana murtiitiin kennaman bu‟a qabeessa ta‟uu waan qabaniifidha. 

Haalawwaan kaayyoon seericha akka galma gahu gargaaran keessaa kan jalqaba hiikkoon 

manneen murtiitiin kennaman sirnaan hojii irra kan oolan yoo ta‟eedha
86

. 

Á Xiinxala seera bu‟uureffate (Legal authority and analysis of the authority); murtiin yeroo 

kennamu seera rogummaa qabuun deeggaruun barbaachisaadha. Kanaaf, murtichi 

seericha waliin haala gahaa ta‟een kan xiinxalame ta‟uu qaba.
87

 

Á Wal-fakkeenyummaa (consistency); tumaan seeraa walfakkaatu dhimmoota walfakkaatan 

irratti haala tilmaamamummaa qabuun hiikkamee hojii irra ooluu qaba.
88

 

Á Bifa wal-simuun hojii irra oolchuu (Coherence); haala waliigala sirna seerichaa 

mul‟isuun seerota biroo waliin bifa wal-unatuun hiikkoon kennamuu qaba (interpreting a 

law in conformity with other areas of law or inconformity with the legal system). 
89

 

Á Bu‟aan hordofsiisuu danda‟u ilaalcha keessa galuu qaba (Consequence); yemmuu seerota 

hiikuun hojii irra oolchinu bu‟aan hordofsiisuu danda‟u dursanii tilmaamuun yaaduun 

barbaachisaadha. Bu‟aan kunis kallattii hawaasa waliigalaa, abbootii dhimmaa,fi haala 

waliigala sirna heerichaa waliin ilaalamuu qaba. Bu‟uura qajeeltoo kanaatiin, yemmuu 

seerotaaf hikkoo kennuun hojii irra oolchinu haqummaa, olaantummaa seeraa, mirga 

haqa argachuu fi fudhatamummaa qaamolee haqaa haala mirkaneessuu danda‟uun ta‟uu 

qaba. 

Á Haala qabatama hawaasicha kan dhugoomsu (social reality); hanga danda‟ametti hiikkoo 

kenninu keessatti haala dhugaa qabatama hawaasa keessa jiru irraa kan maqe akka hin 

taane xiyyeeffannoon kenamuufii qaba.
90

 

Á Hiikkoo dhibbaa uumuu danda‟u (Persuasive value); hiikkoon kennamu qaama murticha 

dubbisu kamiyyuu amansiisuu kan danda‟u ta‟uu qaba. Xiinxalli murticha keessatti 

barreeffamu qeeqa olaanaadhaaf kan nama saaxilu ta‟uu hin qabu. 
91

 

3.3. Yaada Waliigalaa Hiikkaa Heeraa  

Yaaddama hiikkaa heeraa yeroo jennu, damee hiikkaa seeraa biroo jedhamuu ni danda‟a. 

Sababiin isaas, heerri seeraa baay‟een faayidaa olaanaa qabu waan ta‟eeefi. Heerri ijoowwan 

bu‟uurraa seerri biroon kanneen akka labsiiwwanii hin haguugne kan haammatu dha.
92

 Gama 

siyaasatiin yoo ilaalles, qaamonni hiikkaa heeraa keessatti qooda qaban aangoon isaanii kanneen 

seerota biroo hiikan irraa baay‟ee olaanaa dha.
93

 Sababiin isaa, heerri seerota biroo hundaa olii fi 

dameewwan mootummaa kanneen jiran kan bitu waan ta‟eefi.
94

  

 

Hiikkaa heeraa jechuun gochaa heeraa barreeffamee jiru keessaa qabiyyee duudhaa waliigaalaa 

fi tumichaaf hiikkaa murtaa‟e baasuu jechuu dha.
95

 Hiikkaa heeraa keessatti baay‟ee kan 

barbaachisu hiikkaa tokko heerichaaf moggaasuu yookiin immoo kennuu miti. Hiikkaa kenname 

yookiin moggafame sun olaantummaa heeraa kan eegsisu ta‟uu kan qabu dha. Heera keenya 

keessatti gaaleen olaantummaa heeraa akka ibsamee jirutti „Heerri seera olaanoo biyyittiiti‟. 

Seerri kamiyyuu, akkaataan hojii muuxannoon argame yookiin murteen qaama mootummaa 

yookiin abbaa taayitaa kamiyyuu heera kanaan kan walfaallessu yoo ta‟e raawwatamummaa hin 

qabaatu
96

 jechuun ibsamee jira. Haala kanaan ta‟uun kan agarsiisu, seerris ta‟ee murtoowwan 

yookiin baratamni kamuu kan ittiin safaramuu qabu duudhaa heera keessatti ibsamee jiruuni 

 Miil-jalee olii. 
94

jechuu dha. Ulaagaa heera keessatti ibsamee jiru kan darbee argame fudhatama akka hin qabne 

dha. Kanaaf, waan hundaaf safartuun Heera akka ta‟e hubachuun ni danda‟ama. 

Heerri sanada ofii isaatiif akka hojiirra oolu of taasisu miti. Kanaaf, heerri hojiirra ooluuf 

qajeeltoo fi duudhaa heeraa haala giddugaleessa godhateen haala jijjiirramaa waliin haala 

walsimuu danda‟uun hiikamuu qaba.  

3.4. Adeemsa Hiikkaa Heeraa  

Heerri dhimmoota hiikkaa barbaadan keessaa isa tokkoo dha.  Qaama Heeraaf hiikkaa kennuuf 

aangoo qabu irratti yaadota adda addaa lamatu jira. Gareen tokko, aangoo hiikkaa heeraa mana 

murtiif kennamuu akka qabu yoo kaasan; gareen biroo immoo aangoon hiikkaa heeraa mana 

murtiif kennamuu akka hin qabne kaasu.
97

 Gareen hiikkaan heeraa aangoo abbaa seerummaa 

ta‟uu akka hin qabne falman akka sababa guddaatti kanneen isaan eeran, dhimmi heeraa mana 

murtiitiin akka ilaalamu yookiin xiinxalamu gochuun dimokiraatawaa akka hin taane dha.  

Dhimmi heeraa mana murtiitiin akka ilaalamu taasisuun, abbootii seeraa hin filatamnee fi qaama 

qaama bilisa ta‟een gochaawwan seera baastotni karaa dimokiraatawaa ta‟een filatamanii fi itti 

waamamni isaanii uummataaf ta‟e gochaa isaan raawwatan gatii dhabsiisuu dha. Seerota bahanii 

jiran mana murtiitiin yookiin immoo mana murtii heeraatiin seericha heerawaa akka hin taane 

labsuun fedhii uummata biratti beekamee jiru miidhuu akka ta‟eetti kaafama.  Sababa kanaaf 

akkas jedhamuun ibsama „When judges reject the products of majoritarian democracy, they 

argue, they engage in counter-majoritarian law making. Hence, the counter-majoritarian 

problemô jechuun kaaôu.
98

 Yaaddama kana bu‟uura godhachuun, heerummaa irradeebiin ilaaluu 

yookiin xiinxaluun qaama filannoon aangoo argate yookiin immoo filannoo dimokiraatawaa 

ta‟een filatamuun uummata bakka bu‟ee irraa fudhatamuu akka hin qabne kaafama. 
99

Yaaddamaa fi qajeeltoo kana bu‟uureffachuun ogeessonni yookiin beektotni heeraa tokko tokko 

seerummaa heerri mana murtiitiin ilaalamuu gaaffii keessa galchu. Akka hayyuun heeraa 

Alexander Bickel jedhutti: 

óThe root difficulty is that judicial review is a counter-majoritarian forceé. when the Supreme 

Court declares unconstitutional a legislative act or the action of an elected executive, it thwarts 

the will of the representatives of the actual people of the here and now; it exercises control, not 

in behalf of the prevailing majority, but against it. That without mystic overtones is what actually 

happens. It is the reason the charge can be made that judicial review is undemocratic.ô 

Warreen yaaddama fi qajeeltoo kana hordofan heerummaan dhimma tokkoo akka mana murtii 

idileen yookiin mana murtii heeraa dhimmicha akka ilaaluuf dhaabbatee jiruun akka ilaalamu 

taasisuun faallaa dimookiraasii deemuu akka ta‟eetti fudhatama.
100

 Gama birootiin, ogeessotni 

heeraa baay‟een tumaan heera mana murtiitiin hiikamuu akka qabu kaasu. Heerri yeroo mana 

murtiitiin hiikamu garuu, akka seerota biroo osoo hin taane bu‟uura hiikkaa jalqabaatiin ta‟uu 

akka qabu dha (according to their original meaning). Mala hiikkaa heeraa keessatti jalqabbiin 

kan ibsu hiikkaan heeraa yaada dursaan qaamota heera raggaasisanii fi heera fooyyessanii irraa 

madde kan jedhu dha. Bu‟uura hiikkaa heeraa kanaatiin, yaadni ummata bakka bu‟uun yeroo 

heerri tumamuu yookiin ragga‟uu dursa kennamuu yookiin fudhatamuu akka qabu dha. 

Manni murtii yookiin abbootiin seeraa hubannoo yaada jalqabaa tumaa heeraa yeroo heerichi 

ragga‟uu bu‟uureffachuun hiikuun gahee abbootiin seeraa qaban xiqqeessuu danda‟a. 

Akkasumas, haala kanaan heera hiikuun abbootiin seeraa yaada dhuunfaa isaanii keessaa bahanii 

ulaagaa dhaabbataatiin akka hiikan taasisuu danda‟a.  Ulaagaa jalqabummaa yookiin durummaa 

sirnaan beekuu fi hordofuun heeraa hiikuun gahee manni murtii yookiin abbootiin seeraa gahee 

isaanii xiqqeesuu akka danda‟u barreeffamni tokko yeroo ibsu:   

óA properly understood and followed originalist approach to constitutional 

interpretation brings about a relatively small or passive judicial role in constitutional 

adjudication, a constitutional adjudication that is more ñlegalò than ñpoliticalò. It is 

thus generally argued that an originalist approach to constitutional interpretation 

limits the power of judicial review, thereby eliminating the counter-majoritarian 

problemô jechuun ibsamee jira.
101

 

3.5. Yaaddamoota Hiikkaa Heeraa (Theories of Constitutional  

In terpretation)  

Yaaddamoonni hiikkaa seeraa kan agarsiisu, faalaasamoota adda addaa qaamni heeraa hiikuuf 

aangoo qabu fudhachuun hiikkaa sirrii irra ittiin gahu dha. Yaaddamoonni kunis, qaamni heeraa 

hiiku yeroo mara waan raawwatu tarreessuu yookiin ibsuu akkasumas waan hordofuu qabu akka 

qajeeltootti kaa‟uu ta‟uu danda‟a.
102

 Yaaddamni kun faalasama tumaa heeraa xiinxaluu danda‟an 

ilaalchisee amaloota isaa kan kaa‟ani dha. 

Qajeeltoowwan hiikkaa seeraa maloota ittiin yaddamoonni hiikkaa seeraa hojiirra ooluu 

danda‟an kan agarsiisu dha. Qajeeltoowwan yookiin malootni qaamni heeraa hiikuu akka fedha 

isaatti akka hin hiikneef carraa isaa dhiphisan hedduun kan jirani dha. Dabalataanis, hiikkaa 

heeraa haala walfakkaataa fi tilmaamamaa ta‟een kennuun ummanni dhaabbata akka heera 

hiikuun imaanaan itti kennamee jiru irraa amantaa guddaa akka horatan taasisuu danda‟a. 
103

 

Malootni hiikkaa heeraa duguugamanii barreeffamanii kan jiran miti. Ogeessonni adda addaa 

maloota garaa garaa yeroo kaa‟amu mul‟ata.
104

  Malootni hiikkaa heeraa hedduun akka jiran 

barreeffamoonni garaa garaa kan ibsani dha. Akkasumas, malli tokko qofaan hiikkaa heeraatiif 

furmaata sirrii akka hin taane ogeessonni ni kaasu. Kanaafuu, ogeessonni hiikkaa heeraatiif 

maloota garaa garaa fayyadamuu akka qaban akeeku. Sababa kanaaf:  

 

„The multiple standards of interpretation, which reflect both actual and necessary judicial 

practice, vary in force for different constitutional provisions, and no single standard resolves all 

the problems raised by any provision. Against the logical possibility that [constitutional 

interpreters] could line up standards in a neat lexical ordering, using an initial technique, such 

as the evident sense of the constitutional language, and turning to a second technique only if the 

first fails to resolve a case, the reality is that more than one technique is often relevant at the 

same stageô
105

 jechuun ibsamee jira. 

Malootni adda addaa hiikkaa heeraa baay‟een yoo jiraatanis, malootni akka waliigalaatti 

fayyadan akka armaan gadiitti ibsamuuf yaalamee jira. Isaanis: - 

i. Barreeffama heerichaa hordofuu (textualisim/legal positivisim) 

ii. Jalqaba (Originalism) 

iii. Baratamaa (Doctrinalism) 

iv. Kaayyeeffataa (purposive) 

v. Walqixxeessuu fi walmadaalchisuu (proportionality and balancing) 

i. Barreeffama heerichaa hordofuu (textualisim/legal positivisim): - qajeeltoon kun 

hiikkoon heeraaf kennamu kallattiin jechoota heerichaa kan hordofe ta‟uu fi hiikkoon  

jechoota heerichaafis kennamu kallattiin hiikkoo jechichaaf kennamuu danda‟u kan 

hordofe ta‟uu akka qabu agarsiisa.
106

 Malli kun jechoota heericha keessatti 

fayyadamamanii jiran irratti hundaa‟uun hiikkamu duudhaa heericha keessa jiran akka 

qajeelfamaatti kan fudhatu dha.  Kunis, jechoonni heera keessatti fayyadamamanii jiran 

xiyyeeffannoo addaa yookiin dursaa akka argatan kan taasisuu fi jechoonni kun hiikkaa 

fudhatamaa qabuu fi dasiiba (ordinary) ta‟e akka argatan kan taasisuu dha.
107

 

ii. Jalqaba (Originalism): - qajeeltoon kun kan agarsiisu, dudhaaleenii fi qabiyyeen heeraa 

jalqaba yeroo heerichii wixineeffamutti kan jedhu ta‟uu qabachuudha. Kanaaf, 

wixineessaan yeroo heericha wixineessu maal jechuu barbaadeeti kan jedhuuf iddoo 

guddaatu kennama.
108

 Hubannoo duraa yookiin jalqabaa yeroo heerichi barreeffame 

irratti hundaa‟uun heera hiikuu jechuun jecha sirrii heericha yeroo ragga‟uu yookiin 

hojiirra ooluu sana argachuu jechuu dha. Qaamonni mala hiikkaa heeraa kana deeggaran 

jechoonni kamuu, heericha keessatti ibsamanii jiran yeroo heerichi jalqaba bahu yookiin 

barreeffame yookiin hojiirra oole yookiin fudhatame durfamee akka adda baheetti kaasu. 

Malli hiikkaa heeraa kun akka mala hiikkaa heeraa barreeffama heericha irratti 

hundaa‟uu osoo hin taane, manni murtii yeroo heeraa hiiku jechoota fayyadamamee jiru 

qofaa irratti hundaa‟uu akka hin qabne illee kan akeekudha. Garuu, manni murtii yeroo 

heera hiiku jechoota qofaa irratti hundaa‟uun dirqama yoo ta‟uu baates, aangoo isaanii 

hiikkaa jalqabaa sana argachuu qofaa irratti kan daanga‟amee jiru dha.
109

 

iii. Baratamaa (Doctrinalism): - qajeeltoon heera hiikuu kun kan xiyyeeffatu murtiileen 

duraan kennaman, sababbeeffannaa duraan ture, fi qabxiilee dhimmoota walfakkaatoo 

keessatti duraan kennaman maal ture jedhu irraa ka‟uun dhimma harka jiru hiikuuf yeroo 

yaalamudha. Mala hiikkaa heeraa kanaatiin, jechoota jalqaba heericha keessatti 

fayyadamamanii jiran irra murtee yeroo dheeraa kennamaa turantu irra caalaa ilaalcha 

keessa galfama.
110

 Adeemsa keessa akka rakkootti kan irratti ka‟u, qabiyyeen heerichaa 

inni haadhoon barmatilee fi hojimaataan dhokachuu danda‟uu isaati.
111

 

iv. Kaayyeeffataa (purposive): - qajeeltoon hiikkoo kun kan agarsiisu qabiyyee fi kaayyoon 

heerichaa walsimuu akka qabudha. Kanaaf, hiikkoon qabiyyee heeraaf kennamu kaayyoo 

heerichaa galmaan gahuu haala danda‟uun ta‟uu qaba. Barreeffamni heerichaa kaayyoo 

waliin walqabachuu qaba yaada jedhu agarsiisu.
112

 Malli hiikkaa heeraa kaayyeffataan 

heerri yeroo hiikkamu dhimmoota adda addaa ilaalcha keessa galfamuu akka qaban 

akeeka. Malli kun duudhaa heera keessatti ibsamee jiru akka qajeeltootti kan fudhatu 

malee guutummaatti jechoonni heera keessatti barreeffamanii jiran akka sirriitti kan ilaalu 

miti. Heerri hiikamuu kan qabu jechoota isa keessatti barreeffamanii jiran qofaa irratti 

hundaa‟uun osoo hin taane, kaayyoo heerichi galmaan gahuuf bahe irratti hundaa‟uun 

akka ta‟e dha. Jijjiirrama hawaas-diinagdee yeroo yeroon muudatu irraan kan ka‟e 

jechoonni heera keessatti fayyadamamanii jiran yeroo hunda sirrii ta‟uu dhiisuu danda‟a. 

Qajeeltoo kanatti kan faayyadamnu, yeroo baayyee yoo barreeffama heerichaa irraa 

hiikkoo quubsaa ta‟e argachuu hin dandeenyedha. Akkasis ta‟ee, hiikkoon qajeeltoon 

kanaan argannoo barreeffama heerichaa guutummaa guutuutti kan faallesu ta‟uu hin 

qabu. 

v. Walqixxeessuu fi walmadaalchisuu (proportionality and balancing): - qajeeltoon kun 

kan agarsiisu, adeemsa heera hiikuu keessatti sababaawaa haala ta‟een qabiyyee 

heerichaa 

qajeeltoo fi seera kan jedhutti adda qooduun hiikkoo kennuuf yaaluudha.
113

  

Filannoo qajeeltoowwan kana irrattis, isa kamiin yoom filatamuu qaba kan jedhu irratti 

waliigalteen hin jiru. Haa ta‟u malee, duudhaalee akka biyyaatti biyyattiin hordoftu 

waliin kan walsimu ta‟uu mala. Haala kana agarsiisuun barreessaan tokko yeroo kaa‟u 

filannoon kan geggeeffamuu qabu, sirna óbest advance shared, though vague and 

sometimes competing, goals of: (i) satisfying the requirements of the rule of law, (ii) 

preserving fair opportunity for majority rule under a scheme of political democracy, and 

(iii) promoting substantive justice by protecting a morally and politically acceptable set 

ofindividual rightsô jechuun kaa‟eera.
114

 

3.6.  Hiikkaa Wa liigalt eewwan Idila Addunyaa ( Int erpretation  of In terna tional  

Treat ies) 

Madda seerota idila addunyaa keessaa tokko, waliigaltee biyyoonni adda addaa mallatteessuun 

waadaa ittiin waliif galani dha. Biyyoonni haala birmadummaa isaanii hin tuqneen karaaleen 

ittiin isaan mirgaa fi dirqama adda addaa seenamu keessaa tokko waliigaltee mallatteessuun 

yookiin immoo seenuuni dha. Yeroo ammaa kana haalli kun baay‟inaan waan mul‟atuuf bara 

waliigaltee keessa akka jiraannuuttis illee fudhatama kan jiru dha (we live in the age of 

treaties)
115

.  Waliigalteen idila addunyaa meeshaa yookiin sirna ittiin qindoominni idila addunyaa 

akka jiraatu, hariiroon bu‟a qabeessa ta‟e ittiin hoogganamuu fi daagaagu meeshaa taasisan 

keessaa tokko dha.
116

Konveenshiniin Veenaa bara 1969 waliigaltee idila addunyaa haala kanaan ibsee jira: άthe 

international treaty is an international agreement concluded between States in written form and 

governed by the international law, whether embodied in a single instrument or in two or more 

related instruments and whatever its particular designation”
117

 jechuun kaa‟ee jira. Waliigaltee 

idila addunyaa biyyootaan mallatteeffamee jiru qaamolee adda addaatiin hiikkamuu danda‟a. 

Biyyoota gareewwan miseensa waliigaltee idila addunyaa ta‟anii, dhaabbattoota idila addunyaa 

dhimma kanaaf ogummaa addaa qaban yookiin doktiriinotaan (doctrinaires) ta‟uu danda‟u.
118

 

Haala baratama jiruu fi barreeffamoonni dhimma kana irratti ogummaan hayyooman akka ibsutti 

hiikkaan waliigaltee idila addunyaa kun kan mirkanaa‟e (authentic) yookiin kan hin 

mirkanoofnee (inauthentic) ta‟uu akka danda‟u kaafama.
119  Hiikkaan hin mirkanoofne immoo 

hiikkaa dhuunfaan yookiin immoo waliin ta‟uun kennamu haammachuu akka danda‟u dha.  

Hiikkaan waliigaltee idila addunyaa dhugoomaa kan hiikkamuu danda‟u qaamota waliigaltee 

sana mallatteessan yookiin seericha baasanii fi amala dirqisiisummaa seeraa kanneen irraa 

qabuni dha. Hiikkaan waliigaltee idila addunyaa hin dhugoomnee qaama dhabbata idila 

Addunyaan kanneen hiikkamanidha. Fakkeenyaaf, chaarteriin UN walga‟ii gamtaa UN kan 

hiikkamu dha.
120

 

Waliigalteen idila addunyaa biyyoota aadaa fi afaan adda addaa qaban waliin kan raawwatamu 

dha. Sababa kanaaf, hiikkoo waliigaltee idila addunyaa kana keessatti malli „textualisim‟ 

jedhamu baay‟ee fudhatama kan qabu miti. Waliigalteewwan kana hiikuuf malli gargaaru 

„contextualism‟ isa jedhamu akka ta‟e dha. 
121

 

Qajeeltoon waliigalteen idila addunyaa itti hiikamuu qabu Konveenshinii Veenaa keewwata 31 

jalatti bal‟inaan ibsamee jira. Akka qajeeltoo tumaa keewwata kanaatti: 

¶ Waliigalteen idila addunyaa fayyaalummaan (in good faith) jechoonni waliigaltee 

keessatti caqasamanii jiran hiikkaa baratamaa bifa kennuu daanda‟aniin ta‟ee; akkaataa 

galumsa isaaniitiin kaayyoo fi faayidaa waliigaltichaa galmaan gahuu haala 

dandeessisuun hiikamuu akka qabani dha.  

¶ Waliigalteen idila addunyaa yeroo hiikkamu haala galumsan yeroo hiikamu seensaa fi 

miiltoo jiru dabalatee kanneen barruu keessa jiran dabalataan dhimmoota armaan gadii 

kana illee haammachuu kan danda‟u dha. 

V Waliigaltee kamuu gareewwan waliigaltee sana raawwachuuf raawwatan waliin hidhata 

qaban ilaaluun; 

V Sanada kamuu waliigaltee sana raawwachuuf garee tokkoon yookiin gareewwaniin 

qophaa‟ee fi garee biroon fudhatama argate dha. Dabalataanis, dhimmoonni armaan gadii 

kunneen ilaalcha keessa galuu akka qabani dha.  

× Waliigaltee sana hordofuun gareewwan haala hojiirra oolmaa yookiin hiikkaa 

waliigaltichaa irratti waliigaltee taasisan; 

× Waliigaltee sana hordofuun hojiirra oolmaa waliigaltee sanaaf baratama jiru;  

× Seera idila addunyaa hariiroo gareewwanii irratti seera fudhatama qabu ilaalcha 

keessa galuun hiikamuu akka qabu dha. 

3.7. Hiik koo Seerota Seera Baaftuun Bahanii  (Statutes or legislations)  

Qajeeltoowwan ijoon hiikkoo seeraa sanadoota seeraa hunda hiikuuf kan fayyadan yoo ta‟es, 

haalli raawwii isaanii garuu adda addummaa qabaachuu kan danda‟u ta‟uu olitti ilaalleera. 

Sanadootni hiikkoo barbaadan kunneenis, heera mootummaa, waliigalteewwan idil-addunyaa, 

seerota tarreeffamaa seera baastuun bahan, dhaamoo fi waliigalteewwaan namoota dhuunfaatiin 

raawwatamaan ta‟uu danda‟u. Kanaaf, adeemsa hiikkoo sanadoota kanneenii tokko tokkoon 

haala armaan gadiitiin kan ilaallu ta‟a.  

3.7.1. Qajeeltoowwaan Hiikkoo  Seerotni Yakkaa Ittiin Hoogganamaan  

Gosoota seeraa dhimmi ilaallatu irratti hundaa‟uun, qajeeltoowwan hiika seeraatis amala adda 

addaa qabaachuu akka danda‟an olitti tuqamera. Hiikkoo seeraa yakkaa irratti qajeeltoowwan 

raawwatanis amala addaa kan qaban yoo ta‟u, of-eeggannoo cimaan hordofamuus qabu. Sababni 

isaas, seerri yakkaa uumama isaatiin mirgoota bu‟uraa ilma namaa kan ta‟an mirga lubbuun 

jiraachuu, mirga bilisummaa qaamaa fi nageenyaa kan daangessu waan ta‟eefiidha. Kanaaf, 

Seerota yakkaa hiikuun yemmuu hojii irra oolchinutti qajeeltawwaan armaan gadii hordofuun 

barbaachisaa ta‟a. Isaanis;
122

 - 

a. Dhiphisanii hiikuu (Construction to be strict) 

b. Birqabaan hiikuun kan hin danda‟amne ta‟uu (No Interpretation By Analogy) 

c. Hiikkoo himatamaa fayyadu hojii irra oolchuu (Beneficial construction) 

d. Tumaaleen seericha haala wal-deeggaruu danda‟aniin hiikkoo kennuu (Follow 

harmonious construction) 

A. Dhiphisanii Hiikuu (Construction to be strict) 

Akkuma olitti kaasuuf yaallame, seerotni yakkaa mirgoota bu‟uraa namoomaa kan ta‟an mirga 

lubbuun jiraachuu, mirga bilisummaa qaamaa fi nageenyaa kan daangessu waan ta‟aniif 

dhiphifamanii hiikamuu qabu. Kana jechuun, maneen murti sababa seera hiikutiin tumaa 

seerichaa irraa maquu hin danda‟u yaadama jedhu of keessaa kan qabuudha. Haa ta‟u malee, 

qajeeltoon kun manneen murtii seera akka hin hiikne dhoorka jechuu miti. Seera yakkaa RDFI 

kewt. 2(4) jalatti yaadni seerichaa falmisiisaa yommuu ta‟u, galma seerichi gahuuf yaade 

mirkaneessuuf akka danda‟amutti, bu‟uura hiikaa fi yaada seera baastuun karoorfateen manni 

murtichaa hiikuu kan qabu ta‟uu tumameera.  

Yeroo ammaa biyyoota sirna seera „Komaan Loo‟ hordofaan keessatti qajeeltoon seerri yakkaa 

dhiphifamee hiikamuu qaba jedhu bal‟inaan hojii irra kan oolaa jiru miti.
123

 Biyyoota kanneen 

keessatti hiikkoon kun raawwatiinsa kan qabaatu yemmuu jechi yookiin gaaleen tokko hiikkoo 

lamaaf sanaa oliif saaxilamaa ta‟eedha.124
 

B. Walfakkeessuun Hiikuun Dhoorkaa Ta’uu (No Interpretation by Analogy) 

Qajeeltoon kun dhimma dursee seera yakkaatiin tumame yoo ta‟e malee yakkaan gaafachuus 

ta‟ee adabuun hin danda‟amu kan jedhu irraa kan madduudha. Kanuma irraa ka‟uun, seera 

yakkaa kewt.2(3) jalatti yakkoota seera irratti tumaman waliin wal fakkaata jechuun gochuu 

yookiin gochuu dhabuu yakkummaan isaa ifaan hin tumamne manni murtii akka yakkaatti 

lakkaawuu kan hin dandeenye ta‟uu tumamee argama. 

C. Hiikkoo Himatamaa Fayyadu Hojii Irra Oolchuu (Beneficial Construction)  

Seera tokkoof hiikkoo filannoo cimdii qabu yoo mudate, hiikkoon himatamaa bilisa baasu 

hiikkoo isa adabbii kennu irra filatamuu qaba. Hiikkaan seeraa yeroo barbaachisetti hiikni 

laatamu hiika himatamaa fayyadu ta‟uu qaba. Tumaan seeraa lamaa fi sanaa oli dhimma tokko 

irratti haala wal-fakkaatuun raawwatiinsa kan qabaatu yoo ta‟e, tumaan seeraa himatamaa 

caalmatti fayyaduu danda‟u hojii irra oluu kan qabu ta‟uu qajeeltoowwaan waliigalaa hiikkoo 

seera yakkaa keessaa isa tokko ta‟uun sirna seera biyyoota hedduu keessatti fudhatama 

argateera
125

. Tumaaleen irra deddeebiin dhimma tokko irratti haala deebi‟anii wal-faallessuu 

danda‟anii wixinee seerota daldalaa, seerota taaksii fi kkf keessatti baay‟inaan tumamanii 

argamu. 

Bu‟uura Seera yakkaa kewt.6 tiin namni yakkaan himatame seerri yakkaa haaraa osoo hin bahin 

dura yakka raawwateef yommuu itti murtaa‟u, yeroo yakkicha raawwatetti seera hojii irra ture 

caalaa seerri haaraan kun adabbii kan isaaf salphisuu fi himatamaaf kan fayyadu ta'ee yoo 

argame, adabbiin seera haaraa keessatti tumame himatamaa irratti kan raawwatu ta‟uu 

tumameera. 

Gama biraatiin, bu‟uura s/d/f/y kewt. 196(1) tiin murtiin balleessummaa/murtiin adabbii kan 

kenname namoota baay'ee irratti yoo ta'ee fi garuu ol'iyyannoo kan gaafate namoota kanniin 

keessaa tokko yeroo ta‟e, murtiin ol'iyyataan ilaalamee murtaa'e nama ol'iyyata gaafate kan 

fayyadu ta'ee yoo argame, akkasumaas himatamtoonni osoo ol'iyyata gaafatanii jiraatanii murtiin 

kennamee isaanis kan fayyadu danda'u ta‟uu yoo mirkanaa‟e manni murtii ol'iyyata dhagahu 

murtii kan kennu warreen ol'iyyata hin gaafanne akka ol'iyyata dhiheessanitti lakkaa'ee ni 

raawwatamaaf jechuun tumameera.  

Dhimma 4
ffaa

 

Dhimmichi
126

 kan jalqabame MMO Naannoo Harariitti yoo ta‟u, D/kennaan ammaa kun 

S/Yakkaa kwt 620 irra darbuun miidhamtuu dhuunfaa umriin ishee waggaa kudha shan ta‟e ibsaa 

dhaamsuun afaan ishee fi funyaan ishee qabee ukkaamsuun akka isheen hin iyyine gochuun 

waan gudeedeef himatameera. Himatamaan (D/kennaan) kun himata isarratti dhiyaate waan 

haaleef, A/Alangaa ragaa isaa dhageessifatee, manni murtichaas jecha ragoolee madaaluun 

himatamaan kun miidhamtuu irratti yakka quunnamtii saalaa kan raawwate humnaan otoo hin 

taane fedha isheetiin jechuun bu‟uura SDFY kwt 141 ajajuun bilisaan gaggeesseera. 

A/Alangaas murtii kenname kana komachuudhaan oliyyannoo gara Mana Murtii Waliigala 

Naannichaatti dhiyeeffatus, Manni Murtii Waliigalichaas bitaa fi mirgaa erga walfalmisiisee 

booda, miidhamtuu dhuunfaa irratti quunnamtiin saalaa raawwatamuu isaa ragaan Abbaa 

Alangaa mirkaneessuu isaa hubatee (mirkaneeffatee) gochichi S/Yakkaa kwt 620 jalatti kufuu fi 

dhiisuu isaa ilaalchisee akka ijootti qabachuun D/kennaan umuriin isaa waggaa kudha jaha, 

miidhamtuun immoo waggaa kudha shan waan ta‟aniif, yeroo haalli akkasii uumamutti immoo 

maaltu ta‟uu akka qabu seerri yakkaa keenya deebii hin kennu. Seera yakka kwt 2(3) jalatti 

akkuma ibsame immoo haala hiikkaa walfkaatuun (analogy) itti gaafatamummaa yakkaa 

hordofsiisuun akka hin danda‟amne wabeeffachuun murtii mana murtii jalaa cimseera. 

Dhaddachi Ijibbaata Federaalaa: - bu‟uura S/Yakkaa kwt 626(1)tiin namni kamiyyuu 

jedhamee tumamuun isaa namoota keewwattoota 48-56 jalatti itti gaafatamummaa yakkaa qaban 

waan dabalatuuf, kwt 56 immoo namni umuriin isaa waggaa 15 olii fi 18 gadi ta‟e itti 

gaafatamummaa yakkaa jalaa akka hin baane ifatti waan kaa‟uuf, akkuma kwt 626(1) jalatti 

tumame xiyyeeffannoon kenname quunnamtii saalaa raawwachuu ykn akka raawwattu gochuun 

itti gaafatamummaa yakkaa akka hordofsiisu dha. Daa‟ima umuriin ishee waggaa 13 olii fi 18 

gadi ta‟e irratti dhiirri quunnamtii saalaa raawwate bu‟uura S/Yakkaa kwt 211(1) jalatti akkuma 

tumame miidhamtuu irratti itti gaafatamummaa kan hordofsiisu yoo ta‟e malee D/kennaan haala 

kamiiniyyuu bilisa ba‟uu hin danda‟u. Itti dabaluunis, dhiirris ta‟e dubartiin umriin isaanii 

waggaa 13 fi 18 gidduu ta‟e quunnamtii saalaa yoo raawwatan itti gaafatamummaa yakkaa hin 

qaban jedhanii guduunfuun yaada seerichaa miti. Inumaayyuu, daa‟imman umurii kana keessa 

jiran gocha hin taaneef akka hin saaxilamne eeguun kaayyoo seerichaati jedhamee amanama. 

Kanaaf, manni murtii oliyyataan dhimmicha ilaale S/Yakkaa kwt 2(3) caqasuun isaa 

keewwaticha bakka hin malletti fayyadamuun isaa hubatameera. D/kennaan daa‟ima umuriin 

ishee waggaa 15 ta‟e irratti quunnamtii saalaa raawwachuun isaa mirkanoofnaan keewwata 

Abbaan Alangaa jalatti himate kan xiqqaate yoo ta‟e bu‟uura SDFY kwt 113(2) ajajuun 

S/Yakkaa kwt 56 fi 626(1) jalatti akka of irraa ittisu gochuu qaba ture jechuun murtii manneen 

murtii jalaa diiguun kwt 626(1) jalatti D/kennaan ragaa ittisaa yoo qabaate dhiyeeffatee akka of 

irraa ittisu jechuun murteesseera. 

Dhimma 5
ffaa

 

Dhimma
127

 DhIMMWF tiin murti argatee tokko keessatti manni murtichaa adabbii himatamaa 

irratti raawwatamu ilaalchisee xiinxala taasiseen "qajeelfamni murtii adabbii yakkaa fooyya'ee 

bahe osoo hin bahin dura yakka raawwatameef itti murtaa'ee fi haa ta'uutii garuu, yakkichi yeroo 

raawwatamu qajeelfama adabbii hojiirra jiru caalaa qajeelfamni fooyya'e himatamaaf adabbii kan 

salphisuu fi kan fayyadu ta'ee yoo argame adabbiin qajeelfama adabbii fooyya'ee bahe keessatti 

tumame isarratti kan raawwatamu ta'uu qajeelfamni murtii adabbii qajeeltoo hiikkoo seera 

yakkaa hordofuu akka qabu" ibsuun murtii kennee jira. 

Dhimma 6
ffaa

 

Dhimma
128

 DhIMMWF tiin murti argate tokko irratti "seerri deemsa falmii yakkaa keewwatni 

196(1) adeemsa ijibbaataa irratti raawwatiinsa kan qabu ta'uu"murteessee ture.Kanaanis,yakka 

tokko irratti himatamtootaa irratti murtiin balleessummaa fi adabbiin wal fakkaataa yoo kenname 

isaan keessaa tokko ol'iyyata dhaddacha ijibbaataaf dhiheesse bu'uura godhachuun dhimmichi ni 

dhiheessisa jedhamee ibsamee dhaddacha ijibbaataaf yoo dhihaatee fi murtii irratti dogongora 

seeraa bu'uuraa qabaachuu ibsamee murtiin kennamu, murtiin kenname himatamtoota ol'iyyata 

dhaddacha ijibbaataa hin dhiheeffanneefis raawwatiinsa qaba jechuudha.Kunis himatamtoota 

ol'iyyata hin gaafanneefis faayidaa kan qabuu, fi qajeeltoo walqixxummaa heera mootummaa 

                                                           
127

 Solomoon Dassaaleny fi AA Naannoo Kobbaa, DhIMMWF Jildii 16
ffaa

 Lakkoofsa Galmee 95438 ta'e irratti 

murti argateedha. 
128

 Ayishashim Gabree fi Komishiinii Farra Malaammaltummaa Federaalaa, DhIMMWF Jildii 18ffaa Lakk.Galmee 

101056 ta'e irratti murti argateedha. 

keewwata 25 fi seera yakkaa keewwata 4 jalatti tumame,fi kaayyoo ijibbaataa galmaan gahuu 

irratti kan bu'uureeffateedha. 

Á Dhimmoota kanneen kallattii qajeeltoo seera hiikuu armaan olii waliin isin akkamitti 

madaaltu? 

D. Tumaaleen Seerichaa Haala Wal-deeggaraniin Hiikuu (Follow harmonious 

construction)  

Hiikkoon tumaa seeraa tokkoof kennine qabiyyee seerichaa isa biroo keessatti haala wal-

unachuu danda‟uun malee haala walfalleessuun hiikkamuu hin qabu. Kana jechuun seerri yoo 

bahu haala wal-deeggaruu danda‟uun hojii irra ooluuf yaadamee bahe jedhamee tilmaamu qaba 

yaada jedhu irraa kan madduudha. 

Kanaaf, tumaa seera tokko keessatti tumaaleen wal-falleessaan fakkaataan tumamanii yoo 

argaman kaayyoo seerichaa waliin haala wal-madaaluun tumaalee jiran hundaafuu hiikkoon 

haala itti hojii irra ooluu danda‟amutti kennamuufii qaba. 

Qajeeltowwaan seerri yakkaa ittiin hoogganamuu qabu kanneen olitti ilaalleen dabalata 

qajeeltowwaan armaan gaditti ibsamaanis hubannoo keessa galuu qabu.
129

 

Á Hiikkoon kennamu sirrii fi amansiisaa ta‟uun isaa mirkanaa‟uu qaba.  

Á Qajeeltoo Sirna haqaa uumamaa hojii irra oolchuu (Principles of natural justice must 

prevail); manni murtii seerota yakkaa hiikuun hojii irra wayita oolchanitti mirgoota 

namoomaa haala kabajamuu danda‟uun hojii irra oolchuun barbaachisaadha. 

Á Dhimmootni ajaja qabiinsa fi sakkatta‟iinsaatiin wal-qabataan yemmuu hiikkamaan of-

eegannoo olaanadhaan hojii irra ooluu mirkaneeffachuu qabu (Provisions dealing with 

search and seizure to be construed carefully). 

Á Kutaa yaadaa seera yakkkaa sirriitti qorachuun hiikuu (mens rea i.e guilty mind has to be 

construed carefully). 

                                                           
129

 Wiirtuu leenjii ogeessota seera federaalaa; moojulii leenjii hojiirraa yeroo dheeraatiif qophaa‟e seerota bu‟uuraa 

ilaalchisee qajeeltoowwanii fi kallattiiwwan Heerri RDFI kaa‟e, fuula 28. 

3.7.2. Qajeeltoowwaan Hiikkoo  Seerotni Taaksii Ittiin Hoogganamaan  

Seerri gibiraa akkuma seera kamiiyyuu yeroon hiika itti barbaadu jiraachuu danda‟a. Haaluma 

kanaanis qaamni seera baasu (Fkn. Hoolaanditti) yookiin koreen dhaabbataan mana maree qaama 

seera baasuu (Fkn. Chaayinaatti) seera kana akka hiikuuf taasifamuu danda‟a.
130

 Akkuma kana 

dura ittiin hojjetamaa turee fi beekamaa akka ta‟e aangoon kunis bakka bu‟iinsaan qaama 

dhimmichi kallattiin ilaallatuuf (waajjira sassaabduu gibiraa, ministeera maallaqaa fi kkf) 

kennamuu danda‟a. Kun ta‟uu baatus, qaamni raawwachiistuun danbii, qajeeltoo, xalayaa 

balaliitu fi beeksisa uummataa baasuun hiika akka kennuuf godhuun kan danda‟amu yoo ta‟u, 

dhimmoota tokkoon tokkoon irrattis aangoon murteessuu yeroo kennamutti haaluma 

walfakkaatuun hiikaan seeraa itti kennamuu danda‟a. Kunis immoo, irra deebi‟uun ilaaluu mana 

murtii kan hanbisu miti. Kanfalaa fi kanfalchiisaa gibiraa gidduutti mormiin yeroo ka‟utti manni 

murtii aangoo abbaa seerummaa akkuma qabu carraa seericha hiikuus ni argata.  

Heerri RDFI mootummaaleen gibira funaanuuf aangoo qaban dhimmoota maal maal irratti gibira 

funaanuu akka danda‟an ifatti kaa‟eera. Tumaaleen kunis, tumaa heeraa waan ta‟aniif 

dhimmacharratti falmiin yoo ka‟e murtee hiikaa kan itti kennu Mana Maree Federeeshinii akka 

ta‟e dursamee kan beekamu dha. Kanneen ifatti tarreeffamaniin alattis, gaaffiin heeraa yoo ka‟ee 

fi gibira eenyutu murteessuu qaba gaaffiin jedhu yoo ka‟u qajeeltoon heeraa „Manneen Maree 

lamaan waliiniin murteessu jedhu
131

‟ akka gaafficha kan deebisu akka ta‟e beekamuu qaba. 

Yeroo kanattis, manni marichaa qajeeltoo hiikkaa heeraa ni hordofa. Akkuma armaan olitti 

ilaallettis, tumaalee seera gibiraa uummataaf akka ifa taasisuuf qaama aangoon kennameefiin 

danbiiwwan bakka bu‟iinsaan bahan qaamoleen murtee kennan kan hafan hiika itti kennuu 

danda‟u.  

Walumaagalatti, seerota gibiraa irratti qama kamiinuu hiikkoo kennuu yoo barbaachise 

qajeeltoowwaan armaan gaditti ibsamaan hordofamuu qabu. Isaanis; - 

a. Dhiphisuun hiikuu 

b. Hiikkoon kanfalaa gibira fayyadu filatamuu kan qabu ta‟uu 

 Miil-jalee olii.  
131

c. Hiikkoon jecha teeknikaa olaantummaa kan qabaatu ta‟uu (The technical meaning 

of words must prevail) 

d. Ni taa‟aan yookin ni malaan hiikni kennamuu hin qabu (nothing should be 

implied of presumed) 

e. Kaayyoo fi galma seerichaatiin wal simee hiikamu qaba 

A. Dhiphisuun Hiikuu; - Seerotni taaksii dhimma mirga qabeenya horachuu lammiilee waliin 

walitti dhufeenya kan qabu waan ta‟eef of-eegannoodhaan dhiphifamee hiikkoon itti 

kennamuu qaba. Kana jechuun, kaffalaan taaksii tokko hanga taaksii kaffaaluun irraa eegamu 

seera dursee baheen beekuufi hanga seeraan tumame qofa kaffaluuf kan dirqama ta‟uu kan 

ibsuudha.
132

 

B. Hiikkoon Kanfalaa Gibira Fayyadu Filatamuu Kan Qabu Ta’uu; - Tumaan seera gibira 

iftoomina kan hin qabnee fi hiikkoo garagaraa lamaaf sanaa oliif kan saaxilame yoo ta‟e 

hiikkoon kaffaalaa gibiraa dirqisiisu hojii irra ooluu kan hin qabne ta‟uu kan argisiisudha.
133

 

C. Hiikkoon Jecha Teeknikaa Olaantummaa Kan Qabaatu Ta’uu (The Technical Meaning 

Of Words Must Prevail); - Akka qajeeltootti jechootaaf hiikkoon yommuu kennamu 

hiikkoo namni kamiyyuu guyyaa guyyaatti itti fayyadamuu danda‟u yookiin hiikkoo dasibaa 

ta‟uu kan qabu ta‟uu kan beekamu yoo ta‟ellee, haala addaatiin garuu seerota keessatti 

jechoonni yookiin gaaleen haala ogummaa addaa ibsan yoo jiraataan caalmatti waa‟ee 

dhimma sanaa ibsuu waan danda‟aniif jechoota yookiin gaalewwaniif hiikkoon teeknikaa 

dursa kennamuufi kan qabu ta‟uu argisiisa.
134

 

D. Ni Ta’aan Yookin Ni Malaan Hiikni Kennamuu Hin Qabu (Nothing Should Be Implied 

of Presumed); - Gibirri kaffalaan gibiraa kaffaluu qabu seeraan ifatti kan beekamu ta‟uu 

qaba. Dirqamni kaffalaa gibiraa ifatti kan hin beekamne yoo ta‟e dirqama gibiraa hin jirre 

uumuu danda‟a waan ta‟eefi.
135

 Miil-jalee olii. 67
ffaa 

 Miil-jalee olii. 

134
 Miil-jalee olii. 

E. Kaayyoo Fi Galma Seerichaatiin Wal Simee Hiikamu Qaba; - Tumaleen seerota taaksii 

yommuu dubbifamaan haala waligalaatiin kaayyoo fi galma seericha ilaalcha keessa galcuun 

ta‟uu qaba136. 

Dhimma 7
ffaa

 

Dhimma
137

 Mana Murtii Waliigalaa Oromiyaa Dhaddachaa Ijibbaataan Galmee lakk. Lakk. 

303547 ta‟e irratti murtii argateen falmii dhimma yakka bosonaan wal-qabatu irratti seerri 

raawwatiinsa qabu Labsii Bosonaa Oromiyaa Lakk 72/1995 moo Labsii Misooma, Eegumsaa fi 

Itti Fayyadama Bosonaa Mootummaa Federaalaa, Lakk. 1065/2010 kan jedhu irratti murtii 

kennameedha. Ka‟uumsi dhimmicha himannaa Abbaan Alangaa Aanaa Aqaaqii waamamtoota 

ammaa irratti Mana Murtii Aanichaatti dhiyeesse yoo ta‟u tarreen himatichaas gabaabinaan 

waamamtootni SY bara 1996 bahe keewwata 32(1)(a) fi Labsii Bosonaa Mootummaa Naannoo 

Oromiyaa Lakkoofsa 72/1995 keewwata 15(1) irra darbuudhaan cilee baay‟inni isaa kuntaala 

159 ta‟e konkolaataadhaan fe‟anii osoo socho‟aa jiranii harkaa fi harkatti waan qabamaniif yakka 

cilee seeraan ala geejibsiisuutiin himatamaniiru kan jedhu dha. Manni murtichaa ragaa Abbaa 

Alangaa erga dhagaheen booda waamamtootni ammaa akka ofirraa ittisaniif ajajullee 

waamamtootni ragaa ittisaa hin qabnu waan jedhaniif keewwatuma seeraa itti himataman jalatti 

balleessaa qabu jechuun adabbii hidhaa waggaa shaniin akka adabamaniif murteesseera. 

Waamamtootni murtii mana murtichaan kenname komachuudhaan ol‟iyyata isaanii gara Mana 

Murtii Ol‟aanaa Godina Addaa Oromiyaa Naannawaa Finfinneetti dhiyeeffatanii, Manni Murtii 

Ol‟aanaas ol‟iyyaticha dhiyeessisuudhaan komii dhiyaate erga dhagaheen booda murtiin 

balleessummaa mana murtii jalaatiin kenname dogoggora hin qabu jechuudhaan murtii yoo 

kennu, garuu adabbiin kenname fooyyessuudhaan waamamaa 1ffaan hidhaa cimaa waggaa sadii 

fi ji‟a torbaatiin, waamamaa 2ffaan immoo hidhaa cimaa waggaa afuriitiin akka adabaman 

jedheera. 

Waamamtootni ammas murtiin manneen murtii jalaatiin kenname dogoggora of keessaa qaba 

jechuudhaan Mana Murtii Waliigalaa Oromiyaa Dhaddacha Giddugaleessaatti komii ol‟iyyannoo 

 J. Vasanth Adithya, (2005). Interpretation of statutes Semester.  
137

 Dhimmi kun dhimma Mana Murtii Waliigalaa Oromiyaa Dhaddachaa Ijibbaataan Galmee lakk. Lakk. 303547 

ta‟e irratti murtii argateedha. 

kan dhiyeeffatan yoo ta‟u, Manni Murtiichaas komii ol‟iyyatichaa dhiyeessisuudhaan falmii 

garee bitaa mirgaa erga dhagaheen booda murtii kenneen waamamtootni kan itti gaafatamuu 

qaban bu‟uura Labsii Bosonaa Oromiyaa Lakk 72/1995tiin osoo hin taane, Labsii Misooma, 

Eegumsaa fi Itti Fayyadama Bosonaa Mootummaa Federaalaa, Lakkoofsa 1065/2010tiin ta‟uu 

qaba jechuudhaan murtii balleessummaa tumaa Labsichaa keewwata 26(1) jalatti kennuun  

adabbii hidhaa cimaa waggaa tokkoo fi Qarshii 2000tiin akka adabaman murteessuudhaan murtii 

jalaa fooyyesseera. 

Kanumaan, iyyataan ammaa murtii Manni Murtii Waliigalaa Oromiyaa Dhaddachi 

Giddugaleessaa kenne dogoggora bu‟uuraa seeraa of keessaa ni qaba jechuudhaan iyyata isaa 

DhIMMWO tiif dhiyeessee jira. Dhaddachi Ijibbaataas falmii bitaaf mirgaa erga dhagahee 

booda, Labsiin Bosonaa Oromiyaa Lakk.72/95 Kewt. 15(1) fi Labsii Bosonaa Mootummaa 

Federaalaa Lakk.1065/2010 Kewt. 26(1) tumaa yakkaa wal fakkaataa dhimma yakkaa tokko 

irratti tumamanii argamanii dha jechuun erga qoratee booda aangoon seera yakkaa baasuu kan 

mootummaa federaalaa ta‟uun ifatti Heera Federaalaan kan tumame ta‟uu, aangoon mootummaa 

naannoo seera yakkaa baasuu dhimma ifatti seera mootummaan federaalaatiin hin aguugamne 

qofaa irratti kan daanga‟u waan ta‟eef; dhimma yakkaa bosonaa irratti tumaan seeraa kan 

mootummaan federaalaa baaseen ifatti haguugamee osoo jiruu tumaan seeraa naannoo Oromiyaa 

(Labsii Bosonaa Oromiyaa Lakk. 72/1995 Kwt 15(1)) raawwatiinsa hin qabu jechuun 

murteesera. 

3.8. Qajeeltoowwaan Hiik koo Seerot ni Waliigaltee  Ittiin  Hoogganamaan 

Waliigalteewwan akkaataa seerri ajajutti raawwataman gareewwan raawwatan akka seeraatti kan 

dirqisiisu ta‟uun tumameera.
138

 Gareewwan waliigaltee qabiyyee waliigaltee isaanii murteessuu 

ni danda‟u. Haa ta‟u malee, tumaalee dirqisiisoo seeraa ilaalchisee gareewwan irraa maquu hin 

danda‟an. Tarii, waliigalteewwan hundeeffaman hundi ni raawwatamu jedhamee kan tilmaamu 

yoo ta‟ellee sababoota adda addaatiin iftoomina dhabuu ni danda‟u. Yeroo kanatti, 

waliigalteewwan hiikuun barbaachisaa ta‟a. 

Waliigalteewwan hiikuun, sochiiwwan daldalaa biyya tokkoo amanamaa taasisuu keessatti 

gumaacha murteessaa kan qabu ta‟uun beekamadha. Ta‟us, adeemsa waliigalteewwan hiikuu 

keessatti yaadni gareewwan waliigaltee raawwatanii wayita waliigaltichi raawwatamutti maal 

ture kan jedhu haala itti adda baafaman ilaalchisee barmaatileedhaan ilaalcha garaagaraatu jira. 

Gama kanaan, biyyoonni sirna seeraa Common Law hordofan waliigalteewwan kan hiikamuu 

qaban yaada gareewwanii haala naannoorraa hubatamuuf dursa kennuudhaan ta‟uu qaba kan 

jedhan yommuu ta‟u, biyyoonni sirna seeraa Civil Law hordofan immoo waliigalteewwan kan 

hiikamuu qaban wanta gareewwan dhugumatti yaadan jedhamuuf dursa kennuun ta‟uu qaba 

jedhu.
139

 

Deeggartoonni ilaalcha sirna Seeraa common law akka jedhanitti, yaada sirrii gareewwanii 

hubachuuf waantota gareewwaniin ala jiran sakatta‟uun qofti gahaa ta‟ee, kunis sochiin 

daldalaa haala namni kamuu itti amanee waliigaltee itti fufiinsaan raawwatu taasisuun 

guddina dinagdee keessatti akka gumaachan jabeessuuf ta‟uu eeru. Deeggartoonni ilaalcha 

sirna seeraa civil law immoo, waliigalteen kan hiikamuu qabu yaada gareewwan fedhii 

guutuu isaaniitiin ittiin dirqisiifamuuf haala ifa ta‟ee fi akka dhuunfaa isaaniitti ittiin 

dirqamuuf yaadaniinidha jedhu.
140

 Wanta gareewwan yaadan yoo ifa hin taane, manneen 

murtii gareewwan dhugumaan yeroo waliigalteen raawwatamutti maal yaadan kan jedhu 

sakatta‟uu akka qaban; jechoota ykn gaaleewwan waliigaltee keessaatti eeraman qofa 

ilaaluun adda baafachuu akka qabani fi wantoota hidhata qaban kan biroo, kan akka ragoolee 

namaarraa irratti xiyyeeffatamuu akka hin qabne agarsiisa.
141

 

Sirni seeraa biyya keenyaa keessatti yeroo waliigalteewwan hiikuun barbaachisuutti, 

adeemsaaleen akka qajeeltootti hordofamuu qaban SHH keewwattoota 1732 hanga 1739tti 

tumamanii argamu. Isaanis; - 

Á Manni murtii waliigaltee wayita hiiku, qajeelummaa fi wal-amantaa gareewwan 

waliigaltee raawwatan gidduutti jiraachuu qabuu fi hojmaata baratamaa dhimmicha 

 Dassaaleny Biraanuu(2012), Waliigalteewwanii fi Seera Waliigaltee Akka Waliigalaatti; Moojulii ILQSO 

Leenjiifamtoota Leenjii Hojiin Duraatiif Qophaa‟e, fuula 38. 
140

 Miil-jalee olii. 

ilaallatan hordofuudhaan qalbii gaariidhaan ta‟uu qaba.
142

 Kunis, abbaan 

seeraa akkuma fedhetti hiikuu kan hin qabne ta‟uu, qajeeltoowwan hordofuu kan qabu 

ta‟uu fi gareewwan maal akka yaadan (Subjective) sakatta‟ee kan hiikuu qabu ta‟uu 

agarsiisa. 

Á Tumaaleen waliigaltee ifa yoo ta‟an manni murtii sababa hiikkoo kennuutiin yaada 

waliinii gareewwanii irraa maquu kan hin qabne ta‟uu;
143

 Qajeeltoon kun, manneen 

murtii waliigalteen hiika jechuudhaan gareewwaniif hojii waliigaltee hundeessuu keessa 

akka hin seenne kan daangessuudha.
144

  

Á Manneen murtii wayita tumaalee waliigaltee ifa hin taanee hiikan, amaloota gareewwan 

lachuu waliigalteen raawwatamuun dura yookin booda agarsiisan hubannoo keessa 

galchuun gareewwan maal akka yaadan adda baafachuu kan qaban ta‟uu;
145

 Yaadni 

waliinii gareewwanii kunis kan hubatamu, jechoota sanada waliigaltee irratti 

ibsamanifi amaloota gareewwanii irraati waan ta‟eef, kun immoo sanada dursee 

barreeffamee taa‟e tokkoo fi amaloota gareewwan yeroo biroo agarsiisan hubannoo 

keessa galchuudhaan waan ta‟eef, akka seera biyya keenyatti waliigalteen ifa hin taane 

tokko kan hiikamu waanuma dhugumaan gareewwan yeroo waliigaltee raawwatanitti 

yaadan jedhamee fuudhatamu qofa bu‟uura godhatanii akka hin taanee fi haalli qaamni 

3
ffaa

n dhama qabeessa ta‟e jechicha itti hiiku irrattis kan hundaa‟uu danda‟u ta‟uu 

agarsiisa. 

Á Tumaaleen waliigaltee wayita hiikaman tokkoon tokkoon tumaalee waliigaltee hiika akka 

waliigaltichatti kennamuufi qabuu fi hiikni kutaa waliigaltichaa tokko keessatti kenname 

kan kutaa biroo waliin haala wal simuun ta‟uu qaba.
146

  

Á Tumaaleen waliigaltee keessatti ibsaman, hiika tokkoo ol kan qaban yoo ta‟e jechoonni 

kun kan hiikamuu qaban, qabiyyee waliigaltichaa hubannoo keessa galchuun, haala 

waliigalticha hiika qabeessa (kan fakkaatu) taasisuun ta‟uu akka qabu kan tumudha.
147

Á Tumaaleen waliigaltee hiika lama kan qaban yoo ta‟e, qaamni waliigaltee hiiku hiika isa 

tumaalee sana bu‟a qabeessa taasisu bu‟uura godhatee hiikuu qaba.
148

  

Á Waliigalteen tokko qabiyyeen isaa jufunfula yoo ta‟e, haala nama waliigaltichaan 

dirqamuuf mijataa ta‟een hiikamuu qaba.
149

 Waliigalteen kennaa immoo faallaa kanaa 

haala caalmaatti dhiphaa ta‟een hiikamuu kan qabu ta‟uu tuma.
150

 

Dhimma 8
ffaa

 

Dhimma
151

 kana keessatti iyyataan himannaa waamamtoota irratti dhiyeesseen; waamamtoonni 

mana footoo waggaa kudhaniif naaf kireessanii ibsaafi bishaan waan narraa kutaniif sababa 

kanaan miidhaa narra gahe kan guyyaa 76 qarshii 64,752 akka naaf kaffalan jedheera.  

Waamamtoonni immoo deebii kennaniin; nuti mana kireessineef malee bishaaniifi ibsaa miti. 

Lakkooftuun ibsaa mooraa Baankiin Hibrat kireeffate keessa waan jiruuf, iyyataadhaaf 

akeekachiisa kenninee kutne waan ta‟eef, himanni isaa fudhatama hin qabu. Galiin isaas waajjira 

galii irraa qulqullaa‟uu qaba jedhaniiru. Kana booda, Manni Murtii Sadarkaa Duraa Federaalaa 

falmisiisee, dhimmi ibsaafi bishaanii waliigaltee isaanii keessatti waan hin hammatamneef, 

lakkooftunis gamoo Baankii Hibrat keessatti waan argamuuf gaafachuu hin danda‟u. Haa ta‟u 

malee, waamamtoonni akeekachiisa ji‟a tokkoo kennuu osoo qabanii waan hin kennin hafaniif 

beenyaa muraadhaan qarshii 4000 iyyataadhaaf akka kaffalan jedheera. 

Itti aansuun, iyyataan Mana Murtii Ol‟aanatti oliyyatee Manni Murtii Ol‟aanaa Federaalaa 

immoo; iyyataan mana kan kireeffate hojii daldalaa footoo itti hojjechuuf yommuu ta‟u achi 

keessatti hojiin footoo kaasuu, dhiquufi kkf waan hojjetamuuf, kana hojjechuuf immoo 

ibsaan barbaachisaa waan ta‟eef ibsaa irraa kutuun waliigaltee addaan kutuudha. Kanaaf, 

himatamtoonni qarshii 64,742 kaffalanii ibsaa akka sirreessaniif jedheera. Itti fufuun, 

waamamtoonni MMWFtti oliyyatanii MMWF immoo; murtii mana murtii ol‟aanaa diigee 

kan sadarkaa 1ffaa cimseera. 

Dhuma irratti, iyyataan dhaddacha Ijibbaataa MMWFtti iyyatee Dhaddachi Ijibbaataa 

immoo; Bu‟uura SHH kwt 1732tiin manni murtii waliigaltee wayita hiiku qajeel ummaafi wal 

amantaa gareewwan waliigaltee raawwatan gidduutti jiraachuu qabuufi hojmaata baratamaa 

dhimmicha ilaallatan hordofuudhaan qalbii gaariidhaan ta‟uu akka qabu ibsa. Dhimma amma 

harkaa qabnu keessatti; waamamtoonni mana iyyataatti wayita kireessan hojii footootiif ta‟uu 

ni beeku. Hojii footoo kana immoo ibsaa malee hojjechuun akka hin danda‟amne kan hubatan 

ta‟ee osoo jiruu falmii himatamtoonni; mana malee ibsaa hin kireessineef jechuun kaasan 

falmii qalbii gaariin ala taasifamedha. Kana malees, seerichi kwt 1734 jalatti; manneen murtii 

wayita tumaalee waliigaltee ifa hin taanee hiikan; amaloota gareewwan lachuu waliigalteen 

raawwatamuun dura ykn booda agarsiisan hubannoo keessa galchuun gareewwan maal akka 

yaadan adda baafachuu akka qaban ibsa. Kana bu‟uura godhannee dhimmicha wayita ilaallu; 

iyyataan bara 1992 eegalee hanga gaafa ibsaan irraa cituutti itti fayyadamaa turuun isaanii 

bitaafi mirgi wayita waliigaltee hundeessanitti yaadni isaanii maal akka ture waan 

agarsiisuuf, haala SHH kwt 1355 jalatti tumameen immoo; iyyataan sarara kutaa isaatiif 

diriiretti fayyadamuuf mirga qaba. Seerichi kwt 2947 jalattis; kireessaan walakkaa gamoo 

isaa wayita baankiidhaaf kireessu haala faayidaa nama dursee kireeffatee hin miineen ta‟uu 

qaba jedha. Iyyataan akka tolaan itti fayyadamu kan taasifame baasii guddaa inni manichatti 

baase ilaalcha keessa galcheeti malee akkanumatti miti waan ta‟eef, falmiin gama kanaan 

ka‟e fudhatama hin qabu. Waamamtoonni dirqama isaanii bu‟uuraa bahuu dhabuudhaan 

waliigalticha addaan kutaniiru. Akka waliigalaatti, hanga galii ilaalchisee manni murtii 

ol‟aanaa waajjira galii irraafi ragaa namaatiin qulqulleeffateera waan ta‟eef, waamamtoonni 

qarshii 64572 iyyataadhaaf akka kaffalu jechuun murtii MMWF diigee murtii Mana Murtii 

Ol‟aanaa Federaalaa cimseera. 

Gaaffilee Marii 

1. Dhimma 8ffaa keessatti qajeeltoo hiikkoo waliigaltee manni murtii fayyadame 

sirriidhamoo miti jettu, waliigaltee tokko hiikuuf qajeeltoowwan garaagaraatti 

fayyadamuu ni dandeenyaa? 

2. Ogeessonni seeraa tokko tokko; “jechi tokko waanuma ifa ta‟eef qofa waliigalteen hin 

hiikamu jechuu miti. Jechi tokko irra keessa wayita ilaalamu iftoomina kan qabu ta‟ullee 

haala tokkummaa yaadaa (yaada waliinii) gareewwan waliigaltee faallessuun kan 

tumame yoo ta‟e hiikamuu qaba” jedhu. Isin yaada kanaan waliigaltuu? Yoo waliigaltu 

ta‟e, seerri ejjennoo keessan deeggaru jiraa? 

3. Waliigalteewwan barreeffamaan raawwatamuu qaban ilaalchisee akka seera biyya 

keenyatti haalonni dirqisiisoon akkamii yoo uumaman ragooleen namaa kan alaa 

(extrinsic evidence) dhagahamuu danda‟u? yoom ragooleen namaa fudhatama hin qaban? 

keewwataan deeggaraa irratti mari‟adhaa. 

4. SHH kwt 1678(b) jalatti sududni (dirqamni) waliigaltee tokkoo haala gahaa ta‟een yoo 

hin ibsamne waliigaltichi akka fudhatama hin qabne ibsa. Waliigaltee dirqamni isaa 

akkaataa eerame kanaan hin ibsamne hiikuudhaan akka bu‟a qabeessa ta‟u taasisuun ni 

danda‟amaa? maalif?  

3.9. Qajeeltoowwaan Hiik koon Dhaamoo Ittiin  Hoogganamaan 

Dhaamoon nama du‟ee waadaa dha; hanga seeraa wajjiin wal hin faallessinetti haala 

dhaalchisaan dhaameen hojiitti hiikamuu qaba. Hiikkoo jechi dhaalchisaa kennu irratti hundaa‟ee 

dhaamoon hiikamuun raawwata. Jechi yookin ibsi dhaalchisaan dhaamoo keessatti ibse ifa  

taanaan, haala ergaa jechootni sunniin dabarsaaniin qaamni dhaamoo sana raawwachiisu hojiitti 

jijjiiruu qaba malee, dhaalchisaan kana yookin sana jechuu barbaade yookin akkas jedhe jechuun 

jechoota barreeffamaniitti hiikkoo kennuu yaaluun hin danda‟amu.
152

 

Jechii fi ibsi dhaamoo keessatti ibsame haala barbaadameen ifa ta‟uu yoo baate, jechi yookin ibsi 

sun tumaalee dhaamoo sanarraa ka‟uun kallattii yaadaa fi kaayyoo dhaalchisaan yeroo sana qaba 

jedhamee tilmaamamuu fi haalota dhaamamuu dhaamoo sanaa wajjiin kan wal-qabatu biroo 

irratti hundaa‟uun hiikamuu qabu. Fakkeenyaaf, dhaalchisaan haadhamanaa kan hin qabne yoo 

ta‟ee fi dubartii akka abbaa-manaa fi haadha-manaatti waliin jiraatu kan qabu yoo ta‟e, dhaamoo 

dhaame keessatti haati-manaa isaa qabeenya isaa akka dhaaltu kan dhaame taanaan, jechi 

haadha-manaa jedhu sun eenyuun akka ibsu adda baasuuf hiika itti kennuun barbaachisaa dha. 

Dubartii namni sun waliin jiraatu haadhamanaa isaa osoo hin ta‟iin durbartii akka abbaamanaa fi 

haadha-manaatti wajjiin jiraatu yoo ta‟ellee, haadha-manaa kan biraa waan hin qabaannee fi 

isheedhumaan haadha-manaa jechaa kan ture waan ta‟eef, dhaalchisaan qabeenya isaa isheef 

dhaame jedhamee hiikama jechuu dha.
153

 

Dhimma 9
ffaa

 

Dhimma
154

 kana keessatti, Obbo Dabalaa Labuu bara 1956 haadhamanaa isaanii A/de Kibbinash 

Guwandulif mana Magaalaa Finfinnee keessaa qaban dhaamoo yoo dhaamaniif, mana jireenyaa 

kana haga lubbuun jirtutti guutummaa ykn gamisa isaa gurgurtee itti fayyadamuu dandeessi, yoo 

gurgurachuu barbaadde dhaaltotni koo ykn dhaaltotni ishee yoo isheen hayyamtee laaterraa kan 

hafe akka hin gurguranne mormuu hin danda‟an; qabeenya kana yoo barbaadde gurgurte akka 

ittiin of-jiraachiftu (soortu)f kannaa kanan kenne yoo ta‟u, qabeenyi kun soora isheerraa kan hafe 

taanaan garuu dhaalaan intala koo Ariyaanaa fi ilma ishee Haayile-raagu‟eelif qofa osoo hin 

ta‟iin qabeenya dhaalaa koo hafan kan biroo wajjiin walitti dabalamuun ijoollota koo A/de 

Mulunash fi Kibbinas irraa dhaalataniif akka gahee isaanitti akka qoodamu haata‟u jechuun 

dhaamaniiru. 

Dhaamoon sun bara 1969 mana murtii olaanaa fi waliigalaatti mirkanaa‟uun galmaa‟eera. 

Haata‟u malee, A/de Kibbinash Guwaandul maqaa abbaa qabeenyummaa mana dhaamameef 

sana gara isaaniitti naanneffatanii yeroo dheeraa erga turanii booda, qaama aangoo sanada 

mirkaneessuu qabu biratti dhaamoon firoota isaaniif bara 1996 dabarsaniiru; firootni isaanii 

dhaamoon dhaamameef manicha simatanii keessa jiraachaa jiru. 

Ol‟iyyataan ilmi Obbo Dabalaa, qabeenya abbaan isaanii A/de Kibbinashif dhaaman aangoo 

dhaamoon dabarsuu osoo hin qabaatiin firoota isaaniif kan dhaaman waan ta‟eef, dhaamoon sun 

haqamee qabeenyi sun isaanii fi dhaaltota abbaa isaaniif akka darbu gaafataniiru. D/kennitootni 

mormii iyyataan dhiyeesse qabxiiwwan falmii hedduu kaasanii falmaniiru. Manni murtii 

sadarkaa tokkoffaa Federaalaa, A/de Kibbinash qabeenya dhaalaan argatan sana aangoo 

dhaamoon dabarsuu osoo hin qabataatiin kan dhaaman waan ta‟eef, d/kennitootni qabeenya sana 

gadi akka lakkisan murteesseera. 

Haata‟u malee, manni murtii olaanaa fi waliigalaa Federaalaa, dhaalchisaan dhaamoo dhaame 

keessatti, A/de Kibbinash yoo gurgurachuu barbaadde dhaaltotni koo ykn dhaaltotni ishee yoo 

isheen hayyamtee laaterraa kan hafe akka hin gurguranne mormuu hin danda‟an jechuun kan 

ibse waan ta‟eef, qabeenya sana dhaamoon nama biraatti akka hin dabarsine hin dhorkine 

jechuun murtii mana murtii jalaa diiguun murteessaniiru.  

Dhaddachi Ijibbaataa gama isaatiin, manni murtii ibsi dhaamoo tokkoo ifa ta‟uu yoo baate qofa 

jechoota dhaamootti hiikkoo kennuu qaba. Barreeffamni dhaamoo tokkoo ifa taanaan, yaadni 

dhaalchisaa inni sirrii fi dhugaan kami jedhanii hikkoo jechi sun dabarsu dhiisanii hiikkoo biraa 

kennuun akka hin danda‟amne SHH kwt 910, 911 fi 925 ni tumu. 

Manni murtii yaada waliigalaa dhaalchisaan dabarsu dhiisee jecha yookin gaalee dhaamoo 

tokko qofa irratti hundaa‟ee murtii kennuu hin qabu. Haaluma kanaan, tumaaleen dhaamoo 

falmii kaase kanaa akka waliigalaatti yoo dubbifamu A/de Kibbinash qabeenya dhaamame sana 

hanga jiranitti daangaa tokko malee akka itti jiraatan kan aangessu malee faayidaa nama biraaf 

akka oolutti dhaamoon qabeenyicha dabarsuu akka hin qabne ni ibsa jechuun, murtiilee manni 

murtii olaanaa fi waliigalaa kennan diiguun murtii manni murtii sadarkaa tokkoffaa federaalaa 

kenne cimseera. 

Gaaffilee Marii 

1. Seerotni Naannolee fi seerotni Federaalaa walitti bu‟anii yoo argamaan qajeeltoowwaan 

hiikkoo seeraa armaan olitti ilaalle waliin akkamitti furmaata itti gochuun danda‟ama 

jettanii yaaddu? Sirna seera biyyaa keenyaa keessatti qajeeltoo Ol‟aantummaa Seera 

Federaalaa/Federal law supremacy clause/ kan jedhu ni jira jettanii yaadduu? Labsiin 

Manneen Murtii Federaalaa Hundeessuuf bahe lakk.25/1988 kewt. 6 (2) jalatti seerotni 

naannooleen baasaan seerota Federaalaa fi waliigalteewwaan idil-addunyaa waliin kan 

walitti bu‟aan ta‟ee yoo argame seerotni Naannooleen baasaan raawwatiinsa kan hin 

qabne ta‟uu tumee ture, yeroo amma garuu labsiin 1234/2013 tumaa kana keessaa 

hambisee jira. Tumaan kun keessaa hafuun isaa bu‟aa maal qabaachuu danda‟a? 

2. Seerota yeroo ammaa sadarkaa federaalaas ta‟ee sadarkaa naannootti tumamanii bahaan 

keessatti adabbii ilaalchisee “...seera biraatiin adabbii caaluu kan adabsiisu yoo ta‟e 

malee…” jechuun adabbiin yoo tumamu baay‟inaan ni mu‟ata. Adabbii haala kanaan 

tumamu akkamitti hojii irra oolu qaba jettanii yaaddu? Qajeeltoo armaan olitti ibsame 

waliin hoo akkamitti ilaaltu?  

BOQQONNAA AFUR 

4. ADEEMSAA SEERA HIIKUU FI QABATAMA BIYYA KEENYAA: 

SADARKAA MOOTUMMAA FEDERAALAA FI NAANNOOTTI 

4.1. Seensa 

Sirni hiika seeraa seenaa argamaa fi madda seerota biyya tokkoo irratti kan hundaa‟uudha. 

Kunis, akka fakkeenyaatti garaagarummaa sirna hiika seeraa biyya „common law‟ fi kan „civil 

law‟ gidduu jiru armaan olitti ilaalleera. Seeronni biyya keenyaa hundeedhaan hedduun isaanii 

biyyoota alaa irraa kan waraabaman akka ta‟e seenaan ni ibsa. Keessattuu, seeronni bu‟uuraa 

garri caalu sirna seera civil law irraa kan fudhatamaan yoo ta‟u, seeronnii deemsaa immoo 

biyyoota sirna seera common law irraa kan waraabamaniidha. Sababa kana irraa kan ka‟e, 

maneen murtii keessatti garaagarummaan hiika seeraa irratti kan mul‟atu yoo ta‟u, rakkoolee 

birootis dabalatee sirna hiika seeraa ifa ta‟ee fi waalta‟e akka hin qabaanne taasiseera. Rakkoon 

kunis hanga tokko fooyya‟aa jiraachuun kan hubatamu ta‟us guutumatti furmaata argateera 

jechuun kan danda‟amuu miti.  

Kanaaf, boqonnaa kana keessatti adeemsa fi hojiin seera hiikuu akka biyyaa keenyatti maal akka 

fakkaatu, Seera hiikuu keessatti gaheen Heera RDFI fi Dh/Ijibbaataa MMWO fi MMWF maal 

akka ta‟e kan ilaallu ta‟a. Kana malees, hojii seera hiikuu keessatti rakkooleen mul‟ataan maal 

fa‟a kan jedhu bal‟inaan kan ilaallu ta‟a. 

Leenjifamtoonni Boqonnaa kana Booddee: -  

ü Adeemsa fi hojiin seera hiikuu akka biyyaa keenyatti jiru irratti hubannoo qaban ni 

gabbifatu; 

ü Seera hiikuu keessatti gaheen Heera RDFI fi Dh/Ijibbaataa MMWO fi MMWF maal akka 

ta‟e adda ni baafatu; 

ü Hojii seera hiikuu keessatti rakkooleen qabatamaan mul‟ataan maal fa‟a akka ta‟an adda 

ni baafatu; 

4.2. Adeemsa Hojii Seera Hiikuu Keessatti Gahee Heera Mo otummaa  

Rippablika  Dimok iraatawa Federaalaa Itoophiyaa  

Heerri mootummaa amalumasaatiin seera waliigalaati. Haguuggii seeraa, qajeelfamootaa fi 

danbiiwwan biyyi tokko ittiin bultu kan of keessatti qabatudha. Qajeelfamoota waliigalaa 

kanneen ammoo sirnaan hojiirra oolchuuf hiikkoo itti kennuun barbaachisaadha. Heera 

mootummaa dabalatee seerotni martuu sirna, malaafi qajeelfama itti hiikaman ni qabaatu. Heerri 

mootummaa sababoota adda addaatiin akka hiikamu dirqisiifama. Hiikni heeraa kan kennamu 

irra caalaatti ibsuuf, walitti bu‟iinsaafi qaawwi seeraa akka guutamu gochuufidha. Heerri 

mootummaas sanada seeraa waan ta‟eef, amaloota seeraa uumamaan jiran keessaa dimshaasha 

kan ta‟eefi kallattii gara fulduraa kan agarsiisu ta‟uusaati. 

Seera tokko hojiirra oolchuuf ammoo seerichuma hiikuun barbaachisaadha. Seerri ammoo 

dimshaasha ta‟ee qajeelfamoota garmalee walirra tuulaman ofkeessatti waan qabatuuf tokkoon 

tokkoon tumaalee sirriitti ibsamuu qabu. Tumaawwan heera mootummaa sirriitti hin ibsamne 

hubachuuf rakkisaa waan ta‟eef, caalaatti ibsuufi lammiileen akka hubatan gochuuf hiika heeraa 

kennuun dirqamadha. Gama biraan ammo, heerri mootummaa haala yeroo waliin akka deemu 

gochuuf hiika heera kennuun barbaachisaa yoo ta‟u, wayitiin amma keessa jiraannu kunis 

haalaan jijjiiramaa kan jiru ta‟uu isaa beekamaadha. Heerri mootummaa amaluma isaatiin yeroo 

dheeraaf kan tajaajiluufi akka seerota idileen biroo fooyyessuuf rakkisaa ykn adeemsi heera 

fooyyessuu walxaxaa, akkasumas xiinxala gadi fagoo kan gaafatu waan ta‟eefidha. Kanaaf, 

jijjiirama addunyaa waliin deemuudhaaf qajeelfamoota heera mootummaa keessatti taa‟an haala 

yeroo waliin akka deemutti hiikuun hojiirra oolchuun murteessaadha. Kana malees, 

olaantummaa heerri biyya tokkoo qabu namni martuu itti amanee akka fudhatuuf hiika heeraa 

kennuun barbaachisaadha.
155

 Olaantummaa heeraa wayita jedhamus, biyyattii keessatti heerri 

mootummaa nama kamiyyuufi qaamolee mootummaatiin, akkasumas angawootni mootummaa 

akka kabajanii kabachiisaniif humna qaba jechuudha. Aangoo fi itti-gaafatamummaan qaama 

mootummaa kamuu jechuunis seera baastuun, raawwachiistuufi seera hiiktuun heera 

mootummaarraa kan madde ta‟uusaati. 

Kanaaf, aangoo fi itti-gaafatamummaan isaanii wayita hojiirra oolchanitti heera mootummaa 

kabajuufi kabachiisuuf dirqama qabu. Yeroo tokko tokko namootni dhuunfaa fi qaamoleen 

mootummaa osoo beekaniis ta‟ee osoo hin beekiin gochaa fi murteewwan isaaniitiin heera 

mootummaa kan faallessan fakkaatu. Yeroo gochi akkasii raawwatu immoo olaantummaa heeraa 

mirkaneessuuf jecha hiika heeraa kennuun dirqama ta‟uusaa hubatamuun irra jiraata.
156

 

Inni kan biraa, keeyyattootni heera mootummaa yeroo walitti bu‟an dirqama heera hiikuu 

gaafata. Kunis, yeroo tokko tokko keeyyattootni heera mootummaa ykn boqonnaa kan wal 

hinsimanne yoo ta‟e, hojiitti hiikuuf ni ulfaata. Gama biraan ammo, namni ykn qaamni 

mootummaa kamuu keewwattoota heera mootummaa hojiirra oolchuuf dirqama qaba. Walitti 

bu‟iinsota keewwattoota heera mootummaa gidduutti uumaman furuuf ammoo hiika heeraa 

kennuu barbaachisaadha. Heerri mootummaa karaalee adda addaatiin hiikamuu danda‟a. Isaanis, 

karaa idileefi al idileetiin ta‟uu danda‟a. Karaa idileetiin hiika heeraa kennuun dhimma gaaffiin 

heeraa ka‟e tokkorratti akka falmiin adeemsifamuuf hiikni heeraa wayita gaafatamutti qaama 

aangoon seera hiikuu kennameefiitiin hiikni heeraa akka kennamu taasifamudha. Gama biraatiin, 

karaa al idileen hiika heeraa kennuun ammoo heera mootummaa raawwachiisuuf hojiilee guyyaa 

guyyaatiin murteewwan qaamoleen mootummaa heera biyyattii bu‟uureffachuutiin kennan kan 

ibsuudha. Hojiileen qaamolee mootummaa marti heera mootummaarratti hundaa‟anii kan 

hojjetan yoo ta‟u, yeroo tokko tokko garuu karaa al idilee ta‟een wayita raawwatan mul‟atu. 

Manneen murtii hojii isaanii guyyaa guyyaa keessatti tumaalee heera mootummaatti 

fayyadamanii ajajaanii fi murtilee yemmuu kennaan karaa al-kallattiitiin hiika heeraa kennaa jiru 

jechuudha.
157

 Fakkeenyaaf, dhimmi mirga wabii kennuufi qabeenya nama tokkoo eeguufi 

eegsisuurratti murteewwan manneen murtiitiin hojiirra oolan hiika heeraa al kallattiidhaan 

kennamanidha. Karaa kallattiidhaan hiika heeraa kennuun ammoo maddeen shan jiraachuusaanii 

yaadrimee heera mootummaarraa hubachuun kan danda‟amudha. Tokkoffaan, sanada heera 

mootummaarraa yoo ta‟u, wayita falmiin hiika heeraa kennuurratti dhiyaatu qabiyyee 

heericharraa ka‟uun hiikni heeraa akka kennamu ni taasifama. Sanadni heerichaas iddoon 

ka‟umsaa qabiyyee heerichaa ta‟uusaas kan agarsiisudha. 

Lammaffaa ammo, namootni wixinee heera mootummaa qopheessan ykn raggaasisan falmiin 

wayita dhiyaatutti yaadaaa fi hubannoo isaanii duraaniitiin hiikni heeraa akka kennamu 

taasifama. Kunis, heerri mootummaa wayita raggaasifamutti ragaalee seenaa fayyadamuutiin 

hiika heeraa kennamu jechuudha. Sadaffaan, murteewwan asiin dura darban yoo ta‟u, wayita 

falmiin hiika heeraa kennuu ka‟utti murtee dhimma walfakkaataarratti asiin dura kennamerratti 

hundaa‟uun hiikni heeraa akka kennamu ni taasifama.
158

 Kunis, dhimma walfakkaataarratti haala 

walfakkaataa ta‟een hiikni heeraa akka kennamuuf kan gargaarudha. Afraffaan, bu‟aa hiika 

heeraa karaa hawaasummaa, dinagdee fi siyaasaarratti kennamu yoo ta‟u, wayita hiika 

heeraarratti falmiin barbaachisu sanada heera mootummaa guutummaatti dhiisuutiin 

safartoowwan alaatiin; fakkeenyaaf, falaasama duudhaa hawaasaatiin ykn ilaalcha siyaasaafi 

haalota dinagdee waliin walqabataniin hiika heeraa kennamudha. Shanaffaan ammo, karaa seera 

uumamaan hiika heeraa kennamu yoo ta‟u, wayita falmiin hiika heeraa barbaachisu ka‟utti 

seerota uumamaa hordofuun hiika kennamudha. Seerri uumamaa seera Waaqayyoo waan ta‟eef 

sirriidha jedhameetu amanama. 

Egaa maddeen shanan armaan olii adeemsa mataasaanii kan qaban yoo ta‟u, martuu akka waan 

sirrii ta‟anii fi kaan ammoo sirrii hin taaneetti fudhachuun sirrii akka hintaanes hubatamuu qaba. 

Yeroo ammaa garuu maddeen tokkoo hanga sadii jiran hiika heeraa kennuuf qajeelfamoota sirrii 

ta‟uusaanii itti amanameera. Maddi shanaffaarratti eerame garuu adeemsa keessa akka madda 

hiika heeraatti fudhachuun daran hir‟achaa dhufeera. Qaama hiikkoo heeraa kennu ilaalchisee, 

biyyoota adda addaa keessatti muuxannoon adda adda ni mula‟ata. Kunis muuxannoon jiru kan 

argisiisu, hiikni heeraa qaamolee mootummaa kanneen akka manneen murtii idilee, mana murtii 

heera mootummaafi mana maree federeeshiniitiin kennamuu danda‟a. Biyyoota kanneen akka 

Ameerikaa, Hindii, Jaappaanii fi Kanaadaatti hiikni heeraa kan kennamu manneen murtii 

idileetiin yoo ta‟u, Jarmanii, Afrikaa Kibbaa, Awustiraaliyaa fi Awurooppaa bahaa fi 

giddugaleessaatti ammoo mana murtii heeraatiin hiikni heeraaf akka kennamu taasifama. Biyya 

keenyatti ammo, heerri kan hiikamu Mana Maree Federeeshiniitiinidha.
159

Heera mootummaa RDFI keeyyata 62/1fi 83/1 irratti akka tumamee jirutti hiika heeraa kennuuf 

aangoo guutuu kan qabu Mana Maree Federeeshiniiti. Kunis, Heerri RDFI heerota biyyoota 

biroo irraa haalota adda godhan keessaa dhimma tokko ta‟uu ni beekama. Sababni isaas, yeroo 

heerichi wixineeffametti amantaan mana murtii irraa qabamu gadi aanaa ta‟uu isaaf 

agarsiiftuudha jechuun ogeessonni kaasan jiru.
160

 Wixineessitoonni heerichaa kan bu‟uura 

godhatan heerri seera qofa mitii waan ta‟eef hiikkoon isaa mana murtii qofaaf dhiifamuu hin 

qabu yaada jedhu qabu turan. Heerichi sanada waliigaltee siyaasaa uummattoota Itiyoophiyaa 

waan ta‟eef, qaamni sanada kana hiikuuf aangeffamuu qabu qaama uummattoota kana keessaa 

walitti bahe ta‟uu qaba yaada jedhu irraa ka‟uuni. Yaada kana irrra kan hubatamu heerichi mirga 

uummattootaaf iddoo guddaa kan kennee jiru ta‟uu isaadha.
161

 

Mana Maaree Federeeshinii kana irratti akka gaaffii guddaatti kan ka‟uu danda‟u akkaataa 

filannoo isaanii fi hidhata isaan qaama raawwachiiftuu fi siyaasaa waliin qabaachuu danda‟an 

irraa kan ka‟e bilisummaan isaanii irrattidha. Qaamni kun bu‟uura barbaadamuun bilisa ta‟ee 

hangam dhimmoota heeraa ilaaluu danda‟a kan jedhudha.
162

 Itiyoophiyaa keessatti sochiin 

taasifamu hundinuu HMRDFI waliin kan walsime ta‟uun dhimma dirqamaa akka ta‟e HMRDFI 

kewt. 9 jalatti tumee jira. Haa ta‟u malee, taateewwan biyyattii keessatti ta‟an hundi isaanii yeroo 

hundumaa heericha waliin kan walsimanidha jechuun hin dandaa‟amu. Kanaaf, taateen 

raawwatamee yookin tarkaanfiin fudhatame tokko heerawaadha moo miti kan jedhu irratti 

falmiin yoo ka‟e, gaaffiin hiikkoo heeraa kan ka‟u ta‟a. 

Ragga‟iinsa Heera Mootummaa RDFI booda sirni seera biyyattii jijjiirama guddaa mul‟isaa kan 

dhufe yoo ta‟u, heerri kun qajeeltoo ol‟aantummaa heeraa tumuun isaa hiika seerota kaaniif 

kallattii bu‟uraa ta‟ee jira. Kana malees, heerichi sirna federaalawaa diriirsuun isaa 

mootummaaleen naannoo caasaa biroo dabalatee mana murtii ofii isaanii akka dhaabbatani fi 

dhimma mataa isaanii irrattis seerota akka baafatan aangeessee jira. Kuni immoo, baay‟ina 

manneen murtii fi ogeeyyii seeraa hiika seeraa hojjatan daraan dabaluu irra darbee hojiin hiika 

seeraa dhimma xiyyeeffannaan kennamuuf akka ta‟u taasiseera. 

Akka waliigalaatti, sirna ammaa keessatti seeronni bahan heera federaalaa fi kan naannoleetiin 

walfaallessuu akka hin qabne qajeeltoon heeraa ifaan waan tumameef rakkoon bal‟aan gama 

kanaan hin mul‟atu. Ta‟us, seeronni osoo HMRDFI hin bahiin dura bahanii hanga ammaatti hojii 

irra jiran kan jiran yoo ta‟u, isaan kun heericha kan faallessani fi hafuura heerichaa gonkumaa 

kan hinqabne waan ta‟aniif hojii irratti rakkoon guddaan gama kanaan kan mudatu ta‟uun 

hubatamuu qaba. Heerichi qajeeltoowwan bu‟uuraa diriirse keessaa inni duraa ol‟aantummaa 

heeraati. 

 The supremacy clause under art, 9(1) declares, “Any law, customary practices, decisions of 

officials...inconsistence with this constitution shall be of no effect.” jechuun tumeera. 

Kun immoo, adeemsa hojii seera hiikuu keessatti faayidaa guddaa kan qabu yoo ta‟u, hiikkoon 

kamiiyyuu heerichaan walitti buunaan kufaa waan ta‟uuf, bu‟uura kanaan seerota biyyatti 

maddaa fi yeroo sirna adda addaa keessa bahan hiikuu irratti rakkoo mudatuuf furmaata guddaa 

ta‟a. Fakkeenyaaf, seera yakkaa duraanii keessatti adabbiin qaama yakkamaa reebuun 

raawwatamu kan jiru yoo ta‟u, heericha kewt 18 jalatti immoo dhoorkameera. Seerri yakkaa kun 

osoo hin fooyya‟in dura hiikni seera yakkaa duraanii kennamaa ture bu‟uura qajeeltoo heerichaa 

kanaan waan ta‟eef, adabbiin reebichaa raawwatiinsa akka hin qabaanne ta‟ee jira. Dabalataanis, 

boqqonnaa sadaffaa heerichaa keessatti kan hammatamee argamu sanadni mirgootaa fi 

bilisummaawwan bu‟uuraa kan hiikamuu qaban akkaataa waliigalteewwanii fi sanadoota mirga 

namoomaa adunyaa yaada keessa galcheen ta‟uu akka qabus heerichi kewt, 13(2) jalatti tumeera. 

Kanaafuu heerichi hiikkoo seeraa biyya keenyaa dhugoomsuu keessatti gahee olaanaa qaba. 

Gaaffiilee Marii 

1. HMRDFI jalatti aangoon heera hiikuu mana murtiitiif hin kennamne jechuu 

dandeenyaa?Maalif?  

2. Aangoon heera hiikuu mana murtiitiif kennamuu fi dhiisuu waliin wal-qabatee qaamolee 

biroo too‟achuu irratti dhiibbaan inni fidu maali? 

3. Aangoon heera hiikuu Mana Maree Federeeshiniif kennamuun isaa dhiibbaa inni qabu 

maalii? Dhiibbaa hin qabu yoo ta‟e, gaarummaan isaa hoo maali jechuun danda‟ama? 

4. Hiikkoon heeraa maaliif seerota biroo irraa akka adda ta‟u barbaadame? 

HMRDFI aangoo heera hiikuu eenyuu hiikuu akka qabuu fi akkamitti hiikamuu akka qabu 

tumee jira. Kanas, tumaa heerichaa kewt. 62, Manni Maree Federeeshinii aangoo heera hiikuu 

kan qabu ta‟uu isaa, fi akkamitti hiikkoon heeraa kun raawwata kan jedhu ilaalchisee ammoo 

kewt. 82-84 jalatti qaamolee kaa‟amaniin kan deggeramu ta‟uu hubachuun ni dandaa‟ama. 

Maaliif aangoo heera hiikuu kana akkaataa biyyoonni sirna federaaliizimii hordofan heedduun 

taasisan Itiyoophiyaan mana murtiif hin kennine kan jedhu irratti ogeessoonni yaada garaagaraa 

yeroo kaasan ni mul‟ata.
163

 Biyyoonni federaalaa hedduun aangoo heera hiikuu kana mana murtii 

idileef ykn mana murtii heeraa qofaatti hundaa‟uu yeroo kennu. Haa ta‟u malee, Itiyoophiyaan 

haala kana irraa adda ta‟een aangoo heera hiikuu MMF tiif kenniteetti. 

Gaaffii guddaan heera hiikuu jalatti ka‟u, heera hiikuu maaliif barbaachise kan jedhudha. 

Kanaaf, ammoo beektonni yeroo kaasan heerri biyya tokkoo sanada wantoota hundumaa 

dursee arguu danda‟u osoo hin taane tilmaamuun ta‟innaan kaa‟udha waan ta‟eef yeroo 

booddee haala guddina siyaasa fi dinagdee biyyattiin keessa jirtu irratti hundaa‟ee wantoonni 

haaraanii fi gaaffii kaasuu malan dhihaachuun isaanii kan hin hafnedha.
164

 Kanaaf, heerri 

biyya tokkoo adeemsa keessa wantoota dhalatan akka haammatutti ta‟ee kan tumame ta‟uu 

qaba jechuudha. Hiikkoo heeraa keessatti bu‟uuraan kan ka‟amu inni jalqabaan heerichi 

caaseffaman bu‟uuraa inni qabu ykn yaaddamoota bu‟uura heerichi qabatee jiru geeddaruu fi 

hiikkoo itti kennuu jidduu garaagarummaa jiru hubachuun barbaachisaadha. Adeemsa 

hiikkoo itti kennuu kana keessatti wantoonni ifaa hin taane, walitti bu‟iinsa qaba jedhamee 

yaadamu fi qaawwaa qaba jedhamee tilmaamu hiikkoo seeraaf saaxiluu ykn gaaffii akka 

dhihaatuuf sababa ta‟uu danda‟a. yeroo kana heerichi jalqaba irratti tilmaama akkamii irratti 

hunda‟ee kan jedhu irraa ka‟uun qajeeltoowwan bu‟uuraa heerichaa osoo hin diigiin hiikkoon  

kennamuu qaba yaada jedhu agarsiisuutu barbaadameetu.
165

Dandeettii heera hiikuu mana murtiif kennamu kanas biyyoonni karaa lamaan yeroo hojiirra 

oolchan ni mul‟ata. Fakkeenyaaf, manneen murtii kamiyyuu dhimma falmii irratti geggeessaa 

jiran irratti gaaffiin heerummaa seerotaa kan ka‟u yoo ta‟e manni murtichaa seera isa olaanaa 

heericha hojiirra oolchuun furuu qabu kan jedhuun yeroo isaan heericha hiikanii fi kan mana 

murtii jiddu galeessaa qofaaf aangoo heera hiikuu mana murtii addaa heeraa qofaan akka 

furamu itti taasifamu jira.
166

 Kanaaf akka fakkeenyaatti kan ka‟an manneen murtii Ameerikaa 

fi mana murtii heeraa biyya Jarmaniidha.
167

 Haalota kana irraa haala adda ta‟een Itiyoophiyaa 

keessatti MMF aangoo heera biyyattii hiikuu kennameeraaf. Sababawwan aangoo kana mana 

murtiif kennuun itti dhiifameef yaada yeroo sana ka‟anii qaboo yaa‟ii irraa kan hubatamu 

lamadha. Isaanis; -
168

 akka sababa duraatti kan ibsamu amala heerichaa irraa kan ka‟edha, kana 

jechuunis heerichi kan uumame walitti dhufeenya saba, sablammii fi uummattoota biyyatti waan 

ta‟eef sanada qaamoleen kun ittiin walii galanidha. Kanaaf, qaamni sanada kana hiikuu danda‟u 

qaama waliigaltee kana raawwachuu qabu ta‟uu qaba yaada jedhu irraa ka‟amee akka ta‟e 

hubachuun ni dandaa‟ama. Kanas haala agarsiisuun heerichi kewt. 8 jalatti abbaan angoo ykn 

birmadduun kan uummata biyyatti akka ta‟e tumeera. Kanas raawwachiisuuf akka tolutti, MMF 

Itiyoophiyaa bakka bu‟oota saba, sablammiilee fi uummattoota biyyattiin kan guutame ta‟uu 

hubachuun ni dandaa‟ama. Walumaagalatti, sanadichi sanada siyaasaa uummattoota biyyattii 

walii wajjin jiraachuuf ittiin waliif galan waan ta‟eef aangoo heera hiikuu kan qabu isaan 

qofaadha. 

Sababni lammaffaan wixineessitoonni heerichaa, sodaa aangoon heera hiikuu mana murtiif kan 

kennamu yoo ta‟e, manni murtii garmalee itti gargaaramuu danda‟a jedhu tilmaama godhachuun 

aangicha mana murtii akka dhowwatan hubachuun ni dandaa‟ama. Kunis tilmaama, manni murtii 

heericha akka hiikuuf yoo aangoon kennameef dantaa sabaa, sablammoota fi uummattoota 

biyyattii jiddu galeessa godhachuu dhiisuu danda‟a. Jechuunis, abbaan seeraa tilmaama mataa 

isaa fi ilaalcha mataa isaa hiikkoo isaa keessatti dursa kennuu danda‟a waan ta‟eefi. Kun ammoo, 

sanada waliigaltee sabaa, sablammoota fi uummattoota biyyatti ta‟e kana kaayyoo biraaf akka 

oolu karaa banuu danda‟a sodaa jedhu bu‟uureffatanii aangicha MMF‟f kennaniiru. 

Filannoo kana karaa biraa ogeessonni yeroo ibsan, filannoon kun tarii maqaa manni murtii 

yeroo sana ture qabu (jechuunis, amantaa hawwaasaa kan hin qabne ta‟uu isaa) fi filannoo 

yaadrimee siyaasaa dabalataan sababa ta‟uu danda‟a jechuun yeroo kaasan ni mul‟ata.
169

  

Kunis, yeroo heerichi wixineeffamaa turetti maqaa manni murtii qabu gaarii hin turre, innis 

harka mootummaa dargiiti jedhamee kan tilmaamu waan ta‟eef sodaatame jechuudha. 

Aangoon heera hiikuu MMF‟f haa kennmu iyyuu malee dhimmichi dhimma ogummaa ta‟uu 

heerichi tilmaama keessa galcheera. Kanaafis, koree calaaltuu heeraan akka deggeramaniif 

dhaabbateera.
170

 Koreen kunis, miseensota kudha tokko kan qabu yoo ta‟u, walitti qabaa fi itti 

aanaan walitti qabaa korichaa Pirezidaantii Mana Murtii Waliigala Federaalaa, Itti aanaan 

Pireezidaantii Mana Murtii Waliigala Federaalaa ta‟uu heerichaan tumameera.
171

 Miseensonni 

biroon ogeessonni seeraa jaha dabalataan kan Preezadaantii biyyattiitiin muudamaan ni jiru.
172

 

Qaamni kun dhimmota dhihaataniif calaluun kanneen hiikkoon heeraa barbaachisu adda ni 

baasa; kan hiikkoon hin barbaachifne ammoo kufaa ni taasisa. Qaamni murtii koree kanaa irratti 

komee qabu MMF tti oliyyannoo isaa fudhachuuf mirga ni qaba.
173

 

Komeen dhimmoota heeran walqabatanii jiran irratti kan jiru yoo ta‟e, kan jalqaba 

dhihaatu koree calalliif akka ta‟e armaan olitti kaafameera. Haa ta‟u malee, koree calalliif 

dhimmoota akkamii irratti yoo gaaffiin dhihaateef fudhachuu fi kufaa gochuu danda‟u kan 

jedhu xiyyeeffannoo kan argachuu qabudha. Kanaafis, ka‟umsa kan ta‟u tumaa HMRDFI kewt. 

83(1) yoo ta‟u, kunis kan agarsiisu gaaffiin hiikkoo heerichaa waliin walqabate qofti yoo 

ka‟e akka ta‟e ni kaa‟a. Kanaaf, falmiin heericha irratti hin kaane taanaan gaaffiin heericha 

hojiirra oolchuu kan haammatamedha jechuun dubbachuun hin dandaa‟amu jechuudha. 

Aangoon koree calaaltuu kun labsii 250/2001 jalatti kaa‟amee jira. Bu‟uura labsii kanaanis 

gaaffiin koreen kun hojii hojjechuu kan danda‟u gaaffiin hiikkoo heeraa yoo dhihaateef akka 

ta‟e hubachuun ni dandaa‟ama. Gaaffiin dhihaatu heera waliin walitti bu‟iinsi jira kan jedhu 

yoo ta‟e, fudhatama argata jechuudha. Karaalee gaaffiin kun itti dhihaachuu danda‟an 

ilaalchisee labsichi karaa gurguddaa sadii agarsiiseera. Isaanis inni jalqabaa kan kewt. 21 jalatti 

kaa‟amee jiru, falmii mana murtii keessatti geggeeffamaa jiru keessatti falmii seeronni 

biroon heera waliin walitti bu‟u jedhu yoo kaasanii fi heericha hojiirra oolchuu keessatti 

manni murtii hiikkoo dogongora heericha faalleessu hiikeera jedhu kan ka‟e yoo ta‟edha. 

Inni lammaffaan, murtiin qaama mootummaa kamiyyuu mirga heeraan kenname kan sarbu 

yoo ta‟e ykn heericha kan faalleessu yoo ta‟e jechuun kewt. 23 labsicha jalatti kan kaa‟amee 

jirudha. Inni sadaffaan, gaaffilee Mana Maree Bakka Bu‟oota uummataa Federaalaa ykn 

Naannoo irraa harka lama sadaffaa mana marichaan deggeramee hiikkoon akka itti kennamuuf 

dhihaatu yoo ta‟e labsichi ni kaa‟a. 

Walumaagalatti, gaaffileen akkanaa yoo dhihaataniif jedhan karaa koree calaltuu calalamee 

darbuun furmaanni MMF‟n itti kennamuu kan danda‟u ta‟uu hubachuun ni dandaa‟ama. Haa 

ta‟u malee, qajeeltoowwan maaliin hiikkoon heeraa kun raawwatama kan jedhu ilaalchisee 

akka biyyaatti wanti ifa ta‟e hin jiru. Qajeeltoo heerri ittiin hiikkamus qabna jechuun 

dubbachuun hin danda‟amu. Qajeeltoowwan hiikkoo heeraa jechuun maal jechuudha kan 

jedhuuf, qajeeltooo heera hiiktuun adeemsa heericha hiikuu keessatti maal hojjechuu akka 

qabuu fi adeemsa akkamii deemuu akka qabu ka‟anidha. Dabalees, qajeeltoowwan kun heera 

hiiktuun barreeffama heerichaa yaada sammuu akkamii keessatti ilaaluu akka qabuuf kan 

daangaa ka‟aniidha.
174

 Qajeeltoowwan hiikkoo heeraa akka waliigalatti maal fakkaatu kan jedhu 

moojulii kana boqonnaa lammaffaa jalatti ilaalleera. Kanaaf, qajeeltoon hiikkoo heeraa maal 

ta‟uu qaba kan jedhu heera RDFI keessattis ta‟ee heera Naannoo Oromiyaa keessatti wanti 

ibsame yoo jiraachuu baatees, qajeeltoowwaan waliigalaa armaan olitti ilaallee karaa adda 

addaatiin fayyadamuun waan hafuu miti. Gama biraatiin, tumaalee heericha keessatti akka 

qajeeltoo bu‟uuratti yeroo hiikkoo kennamu ilaalcha keessa galuu qaban armaan gaditti kan 

ilaallu ta‟a. 

4.3. Qajeeltoowwan Bu’uuraa Hiikkaa Heeraa 

Heeri biyyoota tokko tokkoo tumaawwan haala heerri ittiin hiikamuu qabu bal‟inaan yeroo 

kaa‟amu ni mul‟ata. Fakkeenyaaf, heera biyya Afrikaa Kibbaa yoo fudhannu manni murtii 

heeraa biyyichaa yeroo hiiku dhimmoota ilaalamuu qaban tarreessee jira.
175

 Haala hiikkaa heeraa 

biyya keenyaa yoo ilaalle garuu, haala heerri ittiin hiikamuu qaban qajeelfama muraasa qofaa 

kaa‟ee kan jiru dha.  

Heerri baay‟een qajeelfama sadarkaa hiikkaa qaamni heera hiiku hordofuu qabu kaa‟u. Haalli 

kunis, qajeeltoo bal‟ina qabuun yookiin immoo tooftaa adda bahee jiru qaamni heera hiiku qabu 

hordofuu qaban qajeelfama qabu. Heerri Federaalawaa Dimokiraatawaa Rippabilika Itoophiyaa 

fi kan Naannoo Oromiyaa dhimmoota hiikkaa barbaadan yeroo qunnamaman dhimmoota akka 

qajeeltootti ilaalamuu qaban kaa‟ee jira. Kanneen armaan gadiitti eeraman qajeeltoo yookiin 

qajeelfama heera hiikuuf fayyadamamuu qabani dha. 

A. Seensa Heeraa Akka Qajeelfama Hiikkaatti Fayyadamuu 

Heerri kaayyoo galmaan gahu hedduu kan qabaatu dha. Heerri bu‟uuraan kaayyoowwan ibsituu 

kan qabaatu dha. Seensi heeraa kaayyoo heericha bahuun barbaachisee fi galma isaa kan ibsu 

dha. Dabalataan, heerri kaayyoo eenyummaa biyyoolessaa cimsuu kan of keessaa qabu ta‟uu isaa 

seensa keessatti ibsamee kan jiru dha.
176

  Seensi Heeraa akka tumaawwan Heeraa kanneen biroo 

madda mirgootaa isa of danda‟e yoo ta‟uu baateyyuu kaayyoo seeraa akka ta‟eetti fudhatamuu 

qaba. Seensi Heeraa caasaa qajeelfama hiikkaa heeraa kan of keessatti qabaatu dha.  Akka „Liav 

Orgad‟ barreeffama isaa keessatti ibsee jirutti yeroo hiikkaan Heeraa adda addaa muudatetti 

yookiin qunnametti manni murtii yookiin qaamni heera akka hiikuuf aangoon kennameefii jiru 

haala seensa waliin walsimu filachuu akka qabu kaa‟a (... when several interpretations exist, 

ócourts prefer the option consonant with the preamble).
177

 

Akka biyya keenyaa fi naannoo keenyaattis, hiikkaa heeraa yeroo ilaallu, seensi Heera 

Mootummaa RDFI fi Heera Mootummaa Nannoo Oromiyaa keessatti barreeffamee jiru akka 

                                                           
175

 Liav Orgad (2010), The Preamble in Constitutional Interpretation, I.CON. Vol. 8, Oxford University Press 

and New York University School of Law 
176

 Miil-jalee olii. 
177

 Miil-jalee olii. 



81 

 

qajeeltoo hiikkaa heeraatti fayyaduu danda‟u. Heeraaf, hiikkaan yeroo kennamu kaayyoo seensa 

keessatti ibsamee jiru haala galmaan gahuu ta‟uun isaa ilaalcha keessa galfama jechuu dha. 

Heerri RDFI yeroo hiikamu haala olaantummaa seeraa mirkaneessuun danda‟amu, haala 

nageenya itti fufiinsa qabu mirkaneessuu danda‟u, haala dimookraasii milkeessuu danda‟u, 

dinagdee fi hawaasummaaf guddina fiduu danda‟u akkasumas,  mirgoota haala walabaa fi 

guutuu ta‟ee hojiirra oolfamuu danda‟uu fi ofiin of bulchuu ta‟een hiikamuu akka qabu dha.
178

 

Haala guutuu ta‟een mirgoota dhuunfaa fi waliinii ta‟an akka kabajamuu fi waliin jireenya 

walqixxummaa bu‟uureffate akka jiraatu giddugaleessa godhachuun hiikamuu qaba. Akkasumas, 

dhimmoota seensa heerichaa keessatti ibsamanii jiran haala galmaan gahuu qabu giddugaleessa 

godhatamee hiikamuu akka qabu dha. Akka waliigalaatti, seensi heera mootummaa kun kan 

haguugee jiru kutannoo kabajamuu mirgootaa fi bilisummaa murteessoo ta‟anii fi fedhii akka 

hawaasa dinagdee tokkootti jiraachuu dha. Heerris, yeroo hiikamu afuura seensa heerichaa kanaa 

haala qabuun ta‟uu akka qabu namatti agarsiisa. 

Heera Mootummaa Naannoo Oromiyaa yoo ilaalles
179

, kayyoo seensa heera FDRI keessatti 

ibsame irraa garaagarummaa kan qabu miti. Heerichi, yeroo hiikamu haaluma seensa isaa keessa 

taa‟ee jiru galmaan gahuu danda‟auun hiikamuu kan qabu dha. Kana jechuun, guutummaatti 

heerri yeroo hiikamu qabiyyee seensa irra taa‟ee jiru qofaatu ilaalama jechuu osoo hin taane 

kanneen seensa irratti ibsamanii jiran akka qajeeltoo hiikkaa heeraa tokkootti ilaalamuu qabu 

jechuu dha. Muuxannoon biyyoota adda addaas kan agarsiisu heerri yeroo hiikamu qabiyyeen 

seensa heera keessa jiruu akka qajeeltoo hiikkaa heeraa tokkootti yookiin akka galteetti akka 

fayyadu dha.
180

 Yaada kana ilaachisee barreeffamni tokko akka armaan gadiitti ibsee jira. 

 

ñIn many countries, the preamble has been used, increasingly, to constitutionalize 

unenumerated rights. A global survey of the function of preambles shows a growing trend 

toward its having greater binding force either independently, as a substantive source of 

rights, or combined with other constitutional provisions, or as a guide for constitutional 

interpretation”
181

 jechuun ibsee jira. 

Akka waliigalaatti, qaamni heera akka hiikuuf aangoon kennameefii jiru yeroo hiikkaa heeraa 

kennutti qabiyyee seensa keessatti ibsamee jiru giddugaleessa yookiin akka qajeeltoo hiikkaatti 

ilaaluu akka qabu dha.  

B. Qajeeltoowwan Bu’uuraa Heeraa (Fundamental Principles of the Constitution) 

Heera naannoo Oromiyaas ta‟ee kan RDFI keessatti, qajeeltoowwan bu‟uuraa heerichaaf utubaa 

dha jedhaman ni jiru.
182

 Qajeeltoowwan bu‟uuraa kanneen irratti hundaa‟uun tumaawwan heeraa 

biroon yookiin utubaawwan kana bu‟uureffachuun akka tumamani dha. Qajeeltowwan bu‟uuraa 

heeraa kan akka utubaatti ilaalaman kunneenis, heericha keewwata 8 hanga 12 tti tarreeffamanii 

argamu. Qajeeltoowwan bu‟uuraa heerichaas abbaa taayitummaa ummatichaa
183

, olaantummaa 

heerichaa
184

, mirgoota namoomaa fi dimookiraasummaa
185

, gargar bahiinsa mootummaa fi 

amantaa
186

 fi akkaataa hojii mootummaa fi itti gaafatamummaa
187

 kanneen jedhamani dha. 

Kanaaf, hiikkaa heeraa keessatti qajeeltoowwan kanneen ilaalcha keessa galchuun mala hiikkaa 

seeraa sirrii akka ta‟e hubachuun ni danda‟ama. 

C. Hiikkaa Qajeelfama Mirgoota Namoomaa (Guidelines for the Interpretation of 

Human Rights) 

Hiikkaa mirgootaa fi bilisummaawwan bu‟uuraa akkaataan ittiin hiikamuu qaban Heera naannoo 

Oromiyaa fi heera RDFI keessatti ibsamee jira. Haala mirgoonni kun ittiin hiikamuu qaban bifa 

iftoomina qabuun kanneen agarsiisan keessaa tokko tumaa keewwata 13(2) jalatti kanneen 

ibsamee jiru dha. Akka tumaa keewwata kanaatti, tumaaleen mirgootaa fi bilisummaawwan 

bu‟uuraa boqonnaa sadaffaaa keessatti tarreeffaman kan hiikaman, tumaalee mirgoota 

namummaa guutuu addunyaa, waliigaltewwanii fi sanadoota mirgoota namoomaa guutuu 

addunyaa Itoophiyaan fudhatte wajjin karaa wal simatuun ta‟uun akka qabu dha. Kanaaf, tumaan 

heera mootummaa kanneen boqonnaa sadaffaa keessatti ibsamanii jiran yeroo hiikkamuu qaban 

haala tumaa keewwata kanaatiin ta‟uu akka qabu kan agarsiisu dha.
188

  

D. Fudhatama Qabaachuu Hiikkaa Afaan Amaariffaa (Legal Authority of the 

Amharic version of the Constitution) 

Tumaalee heera RDFI akka qajeeltoo hiikkaa heeraatti kanneen taajaajilan keessaa tokko, yeroo 

tumaalee heerichaaf hiikkoo kenninu walitti bu‟iinsi yoo jiraate waraabbiin Afaan Amaariffaa 

seera qabeessa yookiin fudhatama qabaachuu ni tuma.
189

 Kanaaf, yeroo hiikkaan jechootaa afaan 

giddugaleessa godhachuun garaagarummaan umamu hiikkaan kan Afaan Amariffaa fudhatama 

akka qabu dha.  

Gama biraatiin, heerri mootummaa naannoo Oromiyaatis bifuma wal-fakkaatun yeroo hiikkaan 

jechootaa afaan giddugaleessa godhachuun garaagarummaan hiikkoo tumaalee heerichaa irratti 

umamu, waraabbiin afaan Oromoo fudhatama seeraa isa dhumaa kan qabu ta‟uu ni tuma.
190

 

Qabxii Marii  

1. Akka HMRDFI keessatti ibsamee jirutti tumaaleen mirgootaa fi bilisummaawwan 

bu‟uuraa boqonnaa sadaffaa keessatti tarreeffaman kan hiikkaman, tumaalee mirgoota 

namoomaa guutuu addunyaa, waliigaltewwanii fi sanadoota mirgoota namoomaa guutuu 

addunyaa Itoophiyaan mallatteessitee fi raggaasifte waliin karaa wal simatuun ta‟uun 

akka qabu tumaa heericha kewt. 13(2) jalatti ibsamee jira. Tumaan kun akka agarsiisutti, 

hiikkaa Afaanii irratti walitti bu‟iinsi yoo jiraate Afaan tumaawwan waliigaltee sanadoota 

idila Addunyaa fudhatama akka qaban kan agarsiisu fakkaata. Afaanoota hojii 

Mootummoota gamtoonni kan ta‟aan keessaa tokko Afaan Ingiliffaa akka ta‟ee beekamaa 

dha.  Akka heericha keewwata 106 jalatti ibsamee jirutti, hiikkaan Afaan Amaariffaa 

tumaa heeraa keessatti fudhatamummaa akka qabu ibsameera. Kana jechuun, yeroo 

hiikkaan jechootaa afaan giddugaleessa godhachuun garaagarummaan umamu hiikkaan 

kan Afaan Amariffaa fudhatama akka qabu dha. Tumaawwan keewwata kanaa akkamitti 

waliin deemuu danda‟u? Akkamitti hiikamuu qabu jettanii yaaddu? 

2. Akka ogeessonni tokko tokko kaasanitti dhimmoota Manni Maree Federeeshinii ilaalan 

ilaalchisee Hiikkaa Afaan Amaariffaa fudhatama akka qabu kaasu. Tumaaleen mirgootaa 

fi bilisummaawwan bu‟uuraa boqonnaa sadaffaa keessatti tarreeffaman kan hiikkaman, 

tumaalee mirgoota namummaa guutuu addunyaa, waliigaltewwanii fi sanadoota mirgoota 

namummaa guutuu addunyaa Itoophiyaan fudhatte wajjin karaa wal simatuun ta‟uun 

akka qabu tumaa heerichaa keewwata 13(2) jalatti ibsamee jiru ilaalchisee Afaan 

fudhatama qabu kan Ingiliffaa akka ta‟eetti kaasu. Kanneen hafan irratti immoo Afaan 

fudhatama qabu kan Amaariffaa akka ta‟eetti kaasu. Yaada kana irratti waliif galtuu? 

Maaliif? 

4.4.  Heera Hiikuu Keessatti  Gahee Mana Maree Federeeshii nii fi Gumii 

Calaltuu Dhimma Heeraa  

Bu‟uura armaan olitti ilaalleen, hiikkoon heeraa heericha kallattiin hiikuu fi seeronni bahan kan 

heericha waliin walitti bu‟an jechuun gaaffii bu‟uura HMRDFI kewt. 61 fi 84 kan dhihaatu yoo 

ta‟e aangoon kan MMF ta‟uu hubachuun ni dandaa‟ama.
191

 Haa ta‟u malee, heericha hojiirra 

oolchuun dirqama qaamolee mootummaa hunda waan ta‟eef manni murtiis akka qaama 

mootumaa tokkootti murtii kennu keessatti heericha hojiirra oolchuun irraa ni eegama. 

MMF fi Gumii Calaltuu Dhimma Heeraa adeemsa dhimmoota heera waliin walitti bu‟an 

jedhamuun dhihaatan qulqulleessuu fi hiikkoo heeraa raawwachuu keessatti qajeeltoo hiikkoo 

heeraa akkamii hordofuu qabu kan jedhu gaaffii ta‟uun isaa hin hafu. Kana haala agarsiisuun 

labsiin 251/2001 furmaata hanga ta‟e tokko kaa‟eera. Labsichis kewt. 7 (1) jalatti MMF 

qajeeltoowwan heeraa dhimma dhihaateef furuuf rogummaa qabu ykn gargaaruu fi ni gargaara 

jedhamee tilmaamamu kamiinuu hojiirra oolchuu akka danda‟u aangoo kenneera. Dabalees, 

kewt. 7(2) jalatti, dhimmoonni dhihaatan mirgoota namoomaa fi bu‟uura waliin kan walqabatan 

yoo ta‟e, bu‟uura UDHR, ICHR fi sanadaalee idila addunyaa Itiyoophiyaan mallatteessitee 

raggaasifteen haala walsimuu qabuun hiikamuu akka qabu ni tuma. Kunis, HMRDFI kewt. 13(2) 

jalatti kan tumamee jiru waliin kan walsimu ta‟a. Walumaagalatti, manni maree kun hanga 

daangaa kaa‟amee jiru kana hin darbineetti qajeeltoowwan kamiinuu dhimma furuuf barbaaduuf 

rogummaa qabaannaan hordofuu akka danda‟u hubachuun ni dandaa‟ama.
192

 

Kanatti dabalee, labsiin 251/2001 kewt.9 jalatti ka‟umsa godhachuu kan qabu seerri gaaffiin 

heerummaa irratti dhihaate tokko heerawwaadha tilmaama jedhu irraa ka‟uu akka qabu akka 

qajeeltootti kan ka‟ame ta‟uu isaa hubachuun ni dandaa‟ama. Itti fufees, labsicha kewt. 12 

jalatti, labsicha keessaa keewwata gaaffiin irratti dhihaate qofatu heerawwaa miti jedhamee 

ilaalamuu qaba malee, guutummaa labsichaa ta‟uu akka hin malles ni agarsiisa. MMF kunis 

rakkoon jedhame dhugaa ta‟uu isaa kan bira gahe yoo ta‟e osoo murtii hin kennin dura 

qaamni seericha baase akka sirreessuuf yaada dhiheessuufii kan danda‟u ta‟uu labsii kana 

kewt. 16(1) irraa hubachuun ni dandaa‟ama. Kana irraa ka‟uun, labsiin kun akka qajeeltoo 

hiikkootti kan kaa‟ee jiru yeroo ilaallu akkaataa itti aanee jirutti tarreessuun ni dandaa‟ama. 

Isaanis
193

; - 

V Ijoo falmii kan ta‟e irratti xiyyeeffachuun furmaata laatamuu qaba malee sanada 

gaaffiin irratti ka‟e guutummaa isaa irratti xiyyeeffachuun kan hin barbaachifne ta‟uu. 

Kana jechuunis labsii keessaa keewwata gaaffiin irratti dhihaate qofa irratti 

xiyyeeffachuu. (Doctrine of severality) 

V Tilmama heerummaa (presumption of constitutionality) kan fudhatamu ta‟uu. Kana 

jechuunis, gaaffiin heerummaa yeroo dhihaatutti, ka‟umsi MMF fi Gumii Calaltuu 

Dhimma Heeraa irraa ka‟u sanadni ykn kan gaaffiin irratti dhihaate heerawaadha kan 

jedhu irraa ka‟uun qaamni heerawwaa miti jedhu akka hubachiisu kan ta‟udha.  

V Seera gaaffiin heerumaa irratti dhihaate kun kan hiikkoo hedduu qabaachuu danda‟u 

yoo ta‟e, labsichaaf hiikkoo sirrii kennuu kan danda‟uu fi heera waliin kan wal simuu 

danda‟utu keessaa fudhatamuu qaba. (Principle of conformity) 

V Mirga namoomaa waliin kan walqabatu irratti gaaffiin heerummaa kan dhihaatu yoo 

ta‟e, kan hiikkoon kennamuu qabu hanga duudhaa mirga namoomaa kabachiisuu 

danda‟u jiddu galeessa godhachuun ta‟uu qaba. (Principle of proportionality) 

V Heera mootummaaf hiikkoon yeroo kennamu haala walsimuu danda‟uun, mul‟ata, 

duudhaa fi kaayyoo tokko qabaachuu akka danda‟uun ta‟uu mala yaada jedhuun ta‟uu 

qaba. 

Dhimma 10
ffaa

 

Dhimma
194

 kanaaf ka‟uumsa kan ta‟e, himata Obbo Ammayyaa Huseen kan jedhamu Wajjira 

Lafaa Eegumsa Naannoo Aanaa Adaamii Tullu irratti mana murti Aanaatti dhiyeesseen lafa 

margaa qarxii 8 ta‟e kan mootummaa irraa naaf kennamee waraqaa ragaa abbaa qabiyyummaa 

lakk. 961 wajjira himatamaatiin naaf kenname gibira mootummaa kaffalaa itti fayadamaa ture 

wajjirri himatamaa(waamamaan ammaa) sababa gahaa malee waraqaa ragaa abbaa 

qabiyyummaa koo haquun akkaan itti hin fayyadamne waan na dhoorkeef gochaan seeraa alaa 

narratti raawwate sirratee mirgi itti fayyadamaa akka naaf kabajamu jechuun kan himate yoo 

ta‟u, wajjirri himatamaa(waamamaan ammaa) gama isaatiin deebii kenneen wajjirri himatamaa 

akkuma waraqaa ragaa abbaa qabiyyummaa kennuuf aangoo qabu; waraqaa ragaa seeraan ala 

kenname immoo haquuf aangoo ni qaba waan ta‟eef dhimmi kun mana murtiitiin kan ilaalamuu 

miti, manni murtiis ofitti fuudhee ilaaluuf aangoo hin qabu jechuun falmaniiru. 

Manni murtichaas mormii sadarkaa duraa himatamaan kaase erga ilaalee booda, lafa galmeessuu, 

qiyaasuu, hojii kadastaraa gaggeessuu, waraqaa ragaa abbaa qabiyyummaa, ragaa seeran ala 

kenname deebisanii sirreessuu fi haquun aangoo wajjira himatamaa fi caasalee isa jala jiru yoo 

ta‟u, adeemsa kana keessatti qaamni komii qabu komii isaa qaama bulchiinsaa sadarkaan jiruuf 

dhiyeessuu malee dhimmichi mana murtiitti dhiyaachuu kan danda‟uu miti jechuun mormii 

sadarkaa duraa ka‟e fudhachuun galmee cufeera. 

Himataan(iyyataan ammaa) murti kana komachuun manneen murti sadarkaan jiraniif hanga 

Dh/I/MMWO‟tiif kan dhiyeesse yii ta‟ees komiin dhiyaate fudhatama kan qabuu miti jechuun 

murtiin mana murti jalaa cimeera. Kanaaf, iyyataan ammaa murtiin manneen murtii sadarkaan 

jiraniin kenname miidhaa qaama mootummaatiin narra gahe manni murti ofitti fuudhee ilaaluuf 

aangoo osoo qabu, aangoo hin qabu jechuun mirga koo haqa argachuu heeraan beekkamtii argate 

kan sarbe waan ta‟eef akka naaf sirratu jechuun iyyata isaa Gumii Calaltuu Dhimma Heeratiif 

dhiyeesseera. 

Gumichis dhimmicha ofitti fuudhee ilaaluun gaaffiin himataan mana murtiitiif dhiyeesse wajjirri 

himatamaa waraqa ragaa abbaa qabiyyummaa kennuu fi haquuf aangoo hin qabu kan jedhu osoo 

hin taane; aangoo seeraan kennameef kana gar-malee itti fayyadamuun himataan mirgi koo 

sarbamee jira kan jedhu waan ta‟eef, haala kanaan mirgi lammilee qaama mootummaatiin kan 

sarbamu yoo ta‟e furmaanni isaa maal ta‟uu qaba ijoo jedhu qabachuun galmicha qorateeraa. 

Bu‟uura kanaan, Gumichi xiinxala isaa keessatti manneen murti falmii ka‟e keessatti 

xiyyeeffachuun kan irra ture wajjirri himatamaa aangoo waraqaa ragaa kennuu fi haquu ni qaba 

kan jedhu irratti osoo hin taane yeroo aangoo isaa kana fayyadamu adeemsa sirrii fi 

madaalawwaa ta‟een murti kana irra gahaan moo miti kana jedhu ilaaluun aangoo uumamaa 

mana murtii kan ta‟e aangoo abbaa seerummaa hojii irra oolchuun mirga lammilee kabachiisu 

qaba jechuun murti manneen murtii sadarkaan jiraniin kenname diiguun manni murtii dhimmichi 

dhiyaateef dhimmicha ofitti fuudhee ilaaluun sirrummaa gocha wajjira himatamaa keessa 

deebi‟uun akka ilaalu galmee gadi deebiseera. 

Dhimma 11
ffaa

 

Dhimma
195

 kanaaf ka‟uumsa kan ta‟e, himata iyyataan  ammaa waamamaa irratti dhiyeesse yoo 

ta‟u, himanni isaas lafa mana jireenyaa fi baargamoo irraa qabu, kan wagga 40 guutuu harka isaa 

turee fi yeroo ammaa raga abbaa qabiyyummaa lafa badiyyaa lakk.12119 ta‟e kan bal‟inni isaa 

0.29 ta‟e waamamaan bara 2003 humnaan qabatee baargamoo irratti argamuus humnaan jalaa 

ciree manas irratti ijaaratee akka gadi dhiisuuf yoo gaafatus waan dideef mana irratti ijaare baasii 

ofiitiin waamamaan kaafate akka gadi naaf dhiisu jechuun himateera. 

Wamamaanis himannaa dhiyaate irratti deebii kenneen qabiyyee ibsame humnaan akka jedhame 

kan qabate osoo hin taane feedhii guutuu himatatiin waliigaltee gaafa 05/08/2002 taasifameen 

Qar.60,000 kan biteedha yoo jedhu, himataan gama isaatiin waliigalteen bittaaf gurgurtaa gidduu 

keenya hin jiru soba jechuun falmeera. 

Manni murtichaas, falmii bitaaf mirgaa erga dhagahee booda ijoo dubbii “walfalmitoota gidduu 

waliigalteen jira moo? Miti?waliigalteen ni jira yoo jedhame gurgurtaa mana jireenyaa qofa moo 

lafas ni dabalata?waa‟ee baargamoo lafa irra jiru hoo waliigaltichaan maaltu jedhame kan jedhu 

qabateera. 

Kanumaan manni murtichaa ijoo qabame irratti ragaa bitaaf mirgaa erga dhagahee booda 

waliigalteen jedhame jiraachuu ragaadhaan hin mirkanoofne erga jedhee booda, waliigalteedha 

jechuun dhiyaatee kan ture haquun waamamaan qabiyyee himataa akka deebisuuf murteesseera. 

Murtii manni murti Aanaa kenne komachuun waamamaan ammaa komii isaa gara mana murti 

ol‟aanatti kan fudhate yoo ta‟u, manni murtichaas falmii bitaaf mirgaa erga dhagahee booda 

murti jalaa diiguun akkaatuma waliigaltee walfalmitootatiin haa raawwatamu jechuun 

murteesseera. Iyyataan ammaa murtii kana komachuun ol‟iyyannoo isaa MMWO Dhaddacha 

Bahaatti kan dhiyeeffate yoo ta‟u, manni murtichaa murti MMO kenne cimseera. Haaluma 

walfakkaatuun iyyataan komii isaa Dh/I/MMWO fi Dh/I/MMWF tiif kan dhiyeesse yoo 

ta‟u,dogoggorri seeraa bu‟uuraa raawwatame hin jiru jechuun komichi hin dhiyeessisu 

jedhaniiru. 

Kanaaf, iyyataan ammaa murtileen kennamaan kun heeraan kan walfaallessuudha jechuun komii 

isaa gumii dhimma heeraatiif kan dhiyeeffate yoo ta‟u, gumichis komii dhiyaate heera 

motummaa kewt.40(3-4) fi Labsii lafa baadiyyaa lakk.130/1999 kewt.6 waliin xiinxaluun 

manneen murtii seera qabeessummaa waliigaltee falmiif sababa ta‟e osoo hin mirkaneessiin  ijoo 

waliigalteen jiraachuuf dhiisuu keessa galuun falmisiisuun faallaa heera mootummaa qotee bulaa 

qabiyyee isaa irraa akka buqqa‟u waan taasisuuf sirrii miti jechuun murtiilee waliigalteen 

raawwatamuu qaba jechuun murtaa‟an diigeera. 

Dhimma 12
ffaa

 

Dhimma
196

 kanaaf ka‟uumsa kan ta‟e, himata qooddii qabiyyee dhaalaa ilaalchisuun iyyataan  

ammaa obbolleewwan isaa namoota shan bakka bu‟uun himatamaa abbaa isaanii irrattti gahee 

haadha isaanii akka qooduuf qabiyyee lafa bakka adda addaa 9‟tti argamu akka qooduuf kan 

gaafatan yoo ta‟u, himatamaan gama isaatiin himattoonni qabiyyee gahee haadha isaanii yoo 

qooddataan mormii hin qabu jechuun waan deebiseef bu‟uuruma kanaan  murtiin kennamee 

galmeen raawwii kan baname yoo ta‟u, waamamtoonni amma murtii kana mormuun qabiyyee fi 

qabeenya murtii keessatti ibsame bara 1984 fi sana boodas bara 1997 irraa eegalee lafa qonnaa 

osoo hin taane oddoo waan ta‟eef himatamaa fi haadha warraa isaa irraa waliigalteedhaan 

bitannee, mana irratti ijaarannee waggoota 20‟f kan isaanii waggoota 12 fi sana ol irra jiraachaa 

kan turre waan ta‟eef qabeenya fi qabiyyee dhaalaa miti keessa nuuf haa bahu jechuun 

falmaniiru. 

Manni murtichaas, mormii dhiyaate irratti ragoota bitaaf mirgaa erga dhagahee booda 

waamamtoonni ammaa qabiyyee ibsame bittaadhaan qabachuun waggoota hedduuf mana irratti 

ijaaratanii itti fayyadamaa kan turan ta‟uu mirkaneessuun bu‟uuruma mormii isaanitiin 

qabiyyeen waamamtoota qabeenyaa fi qabiyyee dhaalaa keessa bahee dhaaltoonni qabeenyaa fi 

qabiyyee yeroo duutuu haati isaanii jirti kan abbaa isaanii waliin fayyadamaa turte qofa qixxeetti 

akka qooddataan murteesseera. 

Iyyataan ammaa, murtiin kun mirga dhaalmaa dhaaltootaa kan sarbu fi qabiyyee lafa baadiyyaa 

nama akka itti darbuuf seerri eyyamu ala akka seenu kan godhe akkasumas waliigaltee seeraan 

alaa ta‟een qotee bulaan kayyoo seeran ala qabiyyee isaa irraa akka buqqa‟u kan taasisu waan 

ta‟eef murtiin kun akka naaf haqamu jechuun manneen murti sadarkaan jira hanga 

Dh/I/MMWF‟tti kan iyyatte yoo ta‟ees komiin isaa fudhatama hin arganne. 

Kanaaf, iyyataan ammaa dhaaltota hafaniis bakka bu‟uun murtiin manneen murti sadarkaan 

jiraniin kenname heeraan kan walfalleessuudha jechuun akka sirreeffamuuf iyyata isaa gumii 

calaltuu dhimma heeratiif dhiyeesseera. Gumichis. komii iyyataa ofitti fudhee erga ilaalee booda 

heera mootummaa kewt.40(3 fi 4) fi labsii lakk.130/1999 kewt.5 bu‟uura godhachuun murtiin 

 Gumii Calaltuu Dhimmoota Heeraa lakkoofsa galmee 0011 ta‟e irratti iyyata Obbo Habtaamuu Nagaasaa fa‟a N-

6 fi Waamamtoota Obbo Baqqalaa Gammachuu fa‟a N-14 gidduutti murti kenname. 

manneen murti sadarkaan jiraniin kenname gama tokkoon mirga dhaaluu iyyataa fi 

obbolleewwan isaa kan sarbe, gama birootiin waliigaltee seeraan alaa bu‟uura godhachuun qotee 

bulaa faallaa heera mootummaa qabiyyee isaa irraa kan buqqisu waan ta‟eef murtiileen 

kennamaan heerawwaa miti jechuun dhaaltonni qabeenyaa fi qabiyyee falmii keessatti ibsame 

gahee haadha isaanii qixxeetti akka qooddataan jechuun murti manneen murtiitiin kenname 

diigeera. 

Dhimma 13
ffaa

 

Dhimma
197

 kan keessatti, himata waamamaan ammaa Mana Murtii Ol‟aanaatti dhiyeesseen  

biqilaa gosa garaa garaa ta‟e lafa iyyattootaarratti misoomsee waanan jiruuf laficha gadi lakkisi 

jedhamee waan jiruuf beenyaa isaa akka naaf kaffalan jechuun tilmaamee qarshii 3,308,250 

gaafateera. Iyyattootni deebii kennaniin qabiyyee kana bittaan waan argateef haala faallaa 

heera mootummaa ta‟een lafa qabatee waan jiruuf tilmaama oomishaa lafa kanarra jiruu 

gaafachuuf mirga hin qabaatu jedhanii jiru. 

Manni Murtii Ol‟aanaas falmisiisee murtii kenneen lafa kana waliigaltee bittaa fi gurgurtaa 

lafaan argate; kun immoo faallaa heeraa fi seeraa ta‟ee argama; lafa haala kanaan misoomsee 

qabatee jirurratti tilmaama biqilaa gaafachuuf mirga hin qabaatu; kanaafuu himata dhiyeessuuf 

mirga hin qabu jechuun bu‟uura SDFHH kwt.33/2/ kufaa godheera. Manni Murtii Waliigalaa 

Oromiyaa ol‟iyyannoon ilaalee murtii kenneen waamamaan lafa kaaree 2096 ta‟e bittaan argatee 

waan jiruuf waliigalteen kun armaan dura murtiin diigamee jira. Manni Murtii Aanaa waliigaltee 

yoo diigu, oomisha lafa kanarraa qaburratti himata akka hundeessuuf mirga eegeefii jira; lafa 

kanarratti waamamaan biqilaa garaa garaa dhaabee akka jira; yoo akkaataa tumaa SHH kwt.1817 

bakka duraan turanitti haa deebi‟an kan jennu ta‟e biqilaan kun tajaajilaan ala ta‟uu; biqiltootni 

lafa sanarraa jiran kan manca‟an, gatii dhabanii fi rakkisaa waan ta‟uuf bu‟uura SHH 

kwt.1817tiin ilaalamee beenyaa argachuu qaba jechuun hanga tilmaama biqilaa qulqulleessee 

murtii akka kennuuf qajeelfamaan gadi deebiseera. 

Iyyattoonis murti kana komachuun iyyata isaanii MMWO Dh/Ijibbaataaf kan dhiyeessan yoo 

ta‟u, komiin isaanis manni murtii jalaa waamamaan lafa haala faallaa heeraa mootummaa 

 obbo Dabree Taaddasaa fa‟a N-10 fi Obbo Abarraa Mangistuu, Dh/I/MMWO lakk.Galmee 335298 ta‟e irratti 

kan  murtaa‟e. 

kwt.40/3/ qabatee waan jiruuf tilmaama biqilaa ni argata kan jedhamee bittaa fi gurgurtaa kanaaf 

beekamtii kan kenneedha. Dabalataan lafa haala bittaan argamerratti ijaarsi kamuu yoo ijaarame 

mirga beenyaa gaafachuu akka hin qabne hiikkoo dirqisiisaa Dh/I/MMWF galmee lakk.141606 

fi 128650 ta‟erratti kenne utuu jiruu faallaa kanaan murtiin kenname dogoggoora waan ta‟eef 

akka nuuf sirratu jechuun gaafatanii jiru. 

Dh/I/MMWO tiis falmii bitaa fi mirgaa ka‟e erga ilaalee booda ijoo dubbii qabiyyee bittaan 

argame irratti biqilaa dhaabbateef beenyaa gaafachuu ni danda‟amaa? kan jedhu qabachuun 

galmee erga qoratee booda, tumaa Heera Mootummaa kewt.40/3 fi 4/ akkasumaas labsii 

lakk.130/1999 kewt.5 caqasuun qotee bulaan mirga lafasaarraa buqqa‟uu dhabuu akka qabu, 

akkasumas lafa bituu fi gurguruun dhorkaa akka ta‟e eeruun sababa hanqina maallaqaaf jecha 

qotee bulaan lafasaa dabarsee gurguree deebi‟ee akka hin rakkannee fi heerrii fi labsiileen 

eegumsa kan godhan waan ta‟eef namni lafa bitatee oomisha lafa kanarratti oomishee haala 

faallaa seeraa ta‟een qabatee waan oomisheef mirga eegumsa seeraa argachuu hin qabu. 

Dabalataanis, oomisha lafa kanarratti argateef beenyaa kan kaffalamuuf yoo ta‟e, 

tiraanzaakshinii heeraa/ seeraan ala jajjabeessuu caalaatti qotee bulaa lafarraa buqqisuu ta‟a. 

Sababni isaas qotee bulaan oomisha kanaaf beenyaa kanfaluuf qarshii hedduu kanfaluuf humna 

waan hin qabaanneef lafa kana akka gadi lakkisuuf himata nama bitateerratti hin dhiyeessu. Kun 

immoo mirga buqqa‟uu dhabuu kan heera mootummaan beekkamtii argatee balaarraa buusa. 

Kanaafuu, hiikkoo Manni Murtii Waliigalaa Oromiyaa kenne hiikkoo ol‟aantummaa heeraa hin 

mirkanessine waan ta‟eef fudhatama hin qabaatu jechuun lafa baadiyyaa bittaa fi gurgurtaan 

namni qabate biqilaa irra dhaabee mirga biqilaa kana kaafachuun ala mirga beenyaa gaafachuu 

hin qabu jechuun murtiin Mana Murtii jalaa dogoggoora seeraa isa bu‟uuraa waan qabuuf 

diigameera jechuun murteesseera. 

Dhimma 14
ffaa

 

Ka‟uumsi dhimma
198 kanaa, falmii yakkaa ta‟ee kan eegalame Mana Murtii Aanaa Magaalaa 

Laga Xaafoo Laga Daadhiitti yoo ta‟u, Waamamaan ammaa namoota Masaay Zallaqee faa(n-5) 

jedhaman meeshaalee bu‟uuraa kan ta‟e sukkaara kuntaala 865 hayyama darbiinsaa malee osoo 

 Al-Hasan Induustirii Nyaataa I/G/Murtaa‟e fi Abbaa Alangaa Laga Xaafoo Laga Daadhii, Dh/I/MMWO 

Lakk.Galmee 336031 ta‟e irratti murti argate. 

geejjibsiisanii to‟atamaniiru jechuun labsii lak.813/2006 keewwata 24(4) fi 43(5) jalatti himatee 

jira. Himatamtootni 1ffaa fi 2ffaa gochicha amananii waan falmaniif keewwata himatamaan 

jalatti murtiin balleessummaa fi adabbii yommuu isaanirratti kennamu, himatamtootni 3ffaa 

hanga 5ffaatti jiran immoo ittigaafatamummaa hin qaban jechuun bilisaan gaggeeffamaniiru. 

Sukkaara kuntaala 865 ciraan qabame bu‟aa yakkaati jedhamee gurguramee mootummaaf galii 

akka ta‟u Manni Murtiichaa kan ajaje yoo ta‟u, iyyataan ammaa iyyannoo dhiyeesseen “bakka 

dhiyaannee karaa bakka bu‟aa keenyaa hin falminetti sukkaarri qabeenya dhaabbata iyyataa ta‟ee 

osoo jiruu akka dhaalamu waan murtaa‟eef qaama falmichaa taanee qorannoon akka nurratti 

gaggeeffamu akkasumas sukkaarri akka dhaalamu kan murtaa‟e akka nuuf ka‟u,” jechuun 

gaafateera. 

Manni Murtii Aanichaas, iyyannoo iyyataa ammaa kana erga dhagahee booda qabeenyi 

sukkaaraa bu‟aa yakkaa ta‟e labsiin dhaalamee booda haalatti iyyannoon dhiyaatee itti 

keessummaa‟u hin jiru jechuun iyyannoo iyyataa kufaa taasiseera. Iyyataan ammaa murtii kana 

komachuun Mana Murtii Ol‟aanaa Godina Addaa Oromiyaa Naannawaa Finfinneetti kan 

dhiyeeffate ta‟u illee, iyyannoon isaa fudhatama hin arganne. Itti fufuun iyyataan ammaa komeen 

isaa Mana Murtii Waliigalaa Oromiyaatti kan dhiyeeffate ta‟us dhaddachi kunis komee iyyataa 

ammaa kufaa gochuun murtii manneen murtii jalaan kenname cimseera. 

Iyyataan ammaas murtii manneen murtii jalaan kennaman kun dogoggoora seeraa isa bu‟uuraa 

ta‟e ni qaba jechuun komii iyyannoo isaa Dh/I/MMWO‟tti kan dhiyeeffate yoo ta‟u,komiin isaas 

gabaabinaan qabeenyi kan abbaa horee ta‟uu heera mootummaan beekamtii kan argate osoo 

abbaan qabeenyaa hin falmin kan dhaalame dhimmicha itti gallee falmuu akka dandeenyu seerri 

osoo nu deeggaruu kufaa kan ta‟e sirrii miti. Akkasumas, abbaan qabeenyaa carraa mirga 

qabeenya isaa falmachuu osoo hin argatin murtiin kenname dogoggoora dha. Sukkaarri akka 

dhaalamu kan murtaa‟e qabeenya iyyataa ta‟ee Warshaa Sukkaara Finca‟aa irraa gara Magaalaa 

Sandaafaatti akka geejjibamu xalayaan osoo jiruu kana illee osoo hin ilaalin murtiin kenname 

dogoggoora waan ta‟eef murtiin manneen murtii jalaa diigamee akka gaaffii keenyaatti itti gallee 

akka falmannu  jechuun gaafateera.  

Komii dhiyaate irratti waamamaan ammaa deebii kenneen sukkaarri himatamtoota jalaa harkatti 

yeroo to‟atamu ragaa akka dhiyeeffatan yeroo gahaan isaanii kennamee osoo jiruu dhiyaatanii 

ragaan dhiyeessan hin jiru. Himatamtootni jalaas badii raawwachuu isaanii amananii 

adabamaniiru. Abbaan Alangaas warra hayyama darbiinsaa hin qabne kan himatee adabsiise 

waan ta‟eef iyyataan ammaa yeroo sana raga seera qabeessa osoo qabaatee dhiyeeffachuu wanti 

isa dhorku hin turre. Amma immoo iyyataan dhimma yakkaa irratti haalatti itti seenee falmu 

bu‟uurri seeraa waan hin jirreef iyyannoon isaa kufaa ta‟ee murtiin manneen murtii jalaan 

kenname akka nuuf cimu jechuun gaafataniiru. 

Dh/I/MMWO tiis ijoo dubbii “falmii dhimma yakkaa keessatti gareen qaama falmii hin turre 

qabeenyi bu‟aa yakkaati jedhamee akka dhaalamu murtaa‟e haalatti namni abbaa qabeenyaa 

ofiin jedhu itti seenee falmu ni jira moo? Hin jiru? Kan jedhu qabachuun galmee qorateera. 

Bu‟uura Kanaan, himatamtootni jalaa Masaay Zallaqee faa nama (N-2) ta‟anii sukkaara kuntaala 

865 hayyama darbiinsaa malee fe‟anii Magaalaa Finfinnee irraa gara Magaalaa Sandaafaatti osoo 

geejjibaa jiranii Magaalaa Laga Xaafoo Laga Daadhiitti waan qabamaniif labsii shammaattotaa 

lak.813/2006 darbaniiru jedhamanii himatamanii isaanis mana murtiitti dhiyaatanii balleessaa 

ta‟uu isaanii waan amananiif maallaqaan adabamaniiru. Sukkaarri ciraan qabamees bu‟aa yakkaa 

raawwatameeti jedhamee mootummaan akka dhaalamu murtaa‟eera. Erga murtiin kun 

kennamee booda iyyataan ammaa immoo abbaan qabeenyaa sukkaaraa ana sababa jedhuun itti 

galee akka falmatu iyyannoo Mana murtii Aanichaatti dhiyeesseera. 

Dh/I/MMWO xiinxala taasiseen, himatamtootni jalaa sukkaarri meeshaalee bu‟uuraa gabaa 

keessatti hir‟ina qabu hayyama darbiinsaa malee osoo geejjibanii akka qabamanii fi 

himatamtootnis gochichi balleessaa isaanii ta‟uu amananii adabamaniiru. Warra himataman 

keessaa himatamaan 5ffaa bakka bu‟aa iyyataa ammaa kan ofiin jedhus hayyama darbiinsaa 

malee sukkaaricha fe‟anii osoo geejjibsiisanii qabamuu isaanii balleessaa akka ta‟e amanee 

falmeera. Sukkaarri yeroo sanatti fe‟amee geejjibamaa tures seera qabeessa ta‟uu ragaa 

dhiyeessuuf carraaqqiin taasifames hin turre. Gama biraatiin, iyyataan ammaa dhimma yakkaa 

irratti qabeenyi akka ciraatti qabamee bu‟aa yakkaati jedhamee yommuu dhaalamu, qaamni 

abbaa qabeenyaa ciraa qabamee sanaati ofiin jedhu haalatti itti seenee falmatu sirna deemsa 

falmii yakkaa keessattis ta‟e Labsii Eegumsa Shammaattootaa keessatti wanti tumame waan hin 

jirreef iyyataan 

ammaa dhimma yakkaa irratti haalatti qaama falmichaa ta‟ee itti galee falmachuun mirga isaa 

kabachiifatu hin jiru jechuun sagalee caalmaatiin murtii manneen murtii jalaa cimseera. 

Karaa biraatiin, dhimma kana irratti abbaan seeraa tokko yaada addaa dhiyeesseera. Yaadni 

addaa dhiyaatees, iyyataan ammaa iyyannoo  MMA tti dhiyeesseen seerummaan gaafate abbaa 

qabeenyaa sukkaaraa galmicha irratti akka dhaalamu murtaa‟e ta‟uu isaa ibsuun bu‟uura S.Y 

kew.98 fi 99 tiin osoo himanni isarratti hin dhiyaatin kan irratti murtaa‟e ta‟uu fi bu‟uura heera 

mootummaa keewwata 37tiin mirga haqa argachuu qabaachuu isaa ibsuun dhimmichi 

qulqullaa‟ee murtiin dhaala sukkaaraa kennamee ture akka ka‟uuf kan gaafate yoo ta‟u, iyyatni 

akkanaa kun immoo iyyannoo namni sadaffaan qabeenya falmii fi murtii dhimma yakkaan 

akka dhaalamu taasifame irraa mirga qabu kabachiifachuuf [innocent third party claim] dhiyaatu 

yoo ta‟u, bu‟uura irraa namni kamiyyuu mirga eegumsa qabeenya dhuunfaa heera irraa madde 

kan qabu ta‟uu heera biyya keenyaa keewwata 40[1] jalatti tumameera waan ta‟eef haala addaan 

dhimma bu‟aa yakkaa ta‟uu yookiin yakka qabeenyichaan fayyadamuun hojjechuun bu‟aa 

yakkaan dhaalamuu qabeenyichaa kan hordofsiisu ta‟uun yeroo tumametti malee 

mirgi kun sarbamuu hin qabu. Yeroodhuma dhimma yakkaan walqabatee qabeenyi bu‟aa 

yakkaadha jedhamu yookiin yakki ittiin dalagalmeera yoo ta‟e akka dhaalamu murtaa‟uu 

akka danda‟u seeraan tumamee jirutti illee mirgi nama qulqulluu sadafffaa qabeenya isaarraa 

qabu eegamaa ta‟uu sirni haqaa keenyaa kan hammatu ta‟uu argarsiiftootni ni jiru. Fakkeenyaaf 

Seera Yakkaa bara 1996 bahe keewwata 140[2] jalatti qabeenyaa bu‟aa yakkaa ta‟uun manni 

murtii akka dhaalamu ajajuu keessatti mirga nama qulqulluu sadaffaa eegamaa akka ta‟u 

tumamee jira. Qabeenyi dhuunfaa heeraan eegumsa argate kun immoo mootummaan dhaalamuu 

kan danda‟u akkaataa seeraan ta‟uu akka qabu kan beekamu ta‟us, namni ani abbaa qabeenya 

dhimma yakkaan akka dhaalmu murtaa‟eedha ofiin jedhuu fi qabeenyichis bu‟uura seeraan 

qabeenya dhaalamuu qabu miti kan jedhu yoo dhiyaate immoo dhimmicha irratti mirgi haqa 

argachuu bu‟uura heera mootummaa keewwata 37 [1] tiin ilaalamuu qaba. 

Haata‟u malee, adeemsa itti mirgi nama qulqulluu sadaffaa kun simatamee qulqullaa‟ee itti 

kabajamuu danda‟u haala ifa ta‟een tumamee kan jiru miti; yookiin immoo namni qulqulluu 

sadaffaa kun himannaa haaraa of danda‟ee dhiyeessuun haa ta‟u galmeedhuma yakkaa 

sanarratti iyyannaa dhiyeessuun falmii dabalataa gaggeessuu [ancillary proceedings] mirga isaa 

kabachiifata ta‟uu ifa miti. Kana malees, namni qulqulluun sadaffaan kun falmiilee akkamii 

dhiyeessuun mirga isaa kabachiifachuu akka danda‟uu fi sadarkaan madaallii ragaa iyyannoo 

akkanaan dhiyaatu keessatti ta‟uu qabu falmisiisaa ta‟us haala waliigalaa eegumsa mirga 

qabeenyaa lammiileen qabaniif dantaa uummataa dhimma yakkaa sana waliin ilaaluun akka 

waliigalaatti dhimmicha irratti falmii gahaa taasisuun qulqulleessuu kan barbaachisu ta‟uu 

xiinxala isaa keessatti kaaseera. 

Walumaagalatti, iyyataan ofii isaa qabeenya sukkaaraa akka dhaalamu mana murtiin murtii 

kennamee ta‟uu isaa ibsaa, dhimma yakkichaa keessatti immoo ofii kan hin himatamne ta‟uu isaa 

fi qabeenyichis dhaalamuu hin qabu jechuun iyyannoon dhiiyaate seerummaa deeggarsa seeraa fi 

heeraa qabu waan ta‟eef manneen murtii ofitti fuudhanii falmisiisuun murti kennuu qabu yaada 

addaa kaa‟eera. 

Gaaffiilee Marii 

1. Dhimmoota armaan olii kallattii qajeeltoon hiikkoo heeraa biyyi keenya hordofaa jirtu 

waliin wal bira qabaa xiiinxalaa? 

2. Qajeeltoowwan hiikkoo heeraa kanneen armaan olitti ka‟amanis ta‟e kanneen biroo yeroo 

heerri hiikkamu ilaalamuu malu jettuu? MMF qajeeltoowwan kanneenitti gargaaramuu 

qaba jettuu? Maaliif? 

3. Bu‟uura HMRDFI kewt. 9(1&2) tiin mana murtiif dirqama heericha hojiitti geeddaruu 

kennameeraaf waan ta‟eef heericha akkaataa HMRDFI kewt. 62 fi 84 ala kan jiraniin 

hiikuun hojiirra oolchuuf dirqama fi aangoo qaba jechuu dandeenyaa? Maaliif? 

4. HMRDFI kewt. 13 (1) jalatti mriga namoomaa waliin walqabsiisee manneen murtii 

dirqama hojirra oolchuu qabu jedhee yeroo kaa‟u aangoo heera hiikuu waliin akkamitti 

ilaalama? Kewt. 13(2) jalatti tumaaleen mirga namoomaa waliin walqabatanii jiran 

bu‟uura waliigalteewwan idila addunyaa Itiyoophiyaan mallatteessitee mirkaneessiteen 

hiikamuu qaba yeroo jedhu aangoo heericha hiikuu mana murtiitiif kenneera jechuu ni 

dandaa‟amaa? 

4.5.  Hiik kaa Seeraa Ilaalchisee Gahee Dhaddacha Ijibbaataa Federaalaa 

Sirna biyyoota seeraa siviilii hordafan keessatti gaheen Abbootii seeraa kan jalqabaa dhimma 

dhiyaateef irratti falmii dhagahuun murteessuudha. Bakka bu'ootni uummataan filataman qofti 

aangoo seera baasuu qabu qajeeltoon jedhu deeggarsa heeraa kan qabuudha. Haa ta'u malee, 

abbootiin seeraa al-kallattidhaan ta‟uus hojii seera baasuu keessatti hin hirmaataan jechuun hin 

danda‟amu. Hirmaannaan Abbootiin Seeraa gama kanaan qaban hanga kamiitti kan jedhutu 

nama walgaafachiiuu danda‟a. Akka waliigalaatti, murtiin Abbootii Seeraa kennaan yoo 

ilaalaman, manneen murtii jalaa irratti
199

 yookin manneen murtii wal-fakkaatoo irratti dirqisiisaa 

yoo ta‟uu baatanillee al-kallatiidhaan dhibbaa uumuu ni danda‟a. Biyya keenya keessatti dhimmi 

kun of-eeggannoodhaan ilaalamu qaba. Jalqaba, manni murtii tokko dhimma tokko akkaataa 

adda addaa lamaan murteessuudhaaf karaan salphaa hin ta'uuf. Bal'inaan ta'uu baatuus, darbee 

darbee baratamaan, (super panel of the court) paanaalii jedhamu qabachuun /adeemsiisuun/ 

dhimma tokko haala adda ta'een murteessuudhaaf manneen murtii yoo fayyadaman argina. 

Dhimmi kun manneen murtii aangoo isaanii keessatti seera akkaataa walfakkataa ta'een 

(uniform) ta'een raawwachuu galma kan godhatee dha.
200

 Gama biraatiin manneen murtii 

ol'aanaarra jiran murtiin kennan manneen murtii jalaa irratti dhugaan jiru fi dhibbaan jiru salphaa 

kan jedhamu miti. Kana osoo murteessinee manneen murtii gubba jiran haaqu danda'a sodaa 

jedhuun, murtii mana murtii gubbaan kenne akka ejjannooti fayyadamuudhaan yeroo murteessan 

ni mul‟ata. Haa ta‟u malee, dhiibbaan bifa kanaa amala dirqisiisummaa kan qabu osoo hin taane 

sababoota olittii ibsine irraa ka‟uun Abbootiin seeraa fedhii isaanitiin kan hordofaniidha.  

Gama biraatiin, murtiin kennaman haala al-kallattidhaanis ta'u seera ta'anii yeroon itti bahan 

jiraachu danda‟a. Fakkeenyaaf, biyya Faransaay waliigalteen osoo hin jiraatin seerri 

raawwatamu, haala kanaan kan guddatee dha. Seerri bulchiinsaa kan guddachaa deeme murtii 

kennameerratti hundaa'uudhaan akka ta'e ni hubatama.
201

 Akka waliigalaatti, murtiin mana 

murtii /de facto/ madda seeraa /seera/ ta'uu danda‟u. Haala walfakkaatuun, murtii keennaman 

kabaja mana murtii, murtii kana kenne yaadni murtii irratti dhiyaate barreeffamaaf murteessaa 

                                                           
199

 Murtiin Mana Murtii waliigala Federaalaa dhaddacha ijibaatatiin kennamu akkasumas murtiin mana murti 

waliigala naannoo Oromiyaa dhaddacha ijibbaatatiin kennamu humna dirqisiisumaa kan qaban ta‟uu labsii 

lakk.1234/2013 kewt.10(2) fi labsii lakk.216/2011 kewt.29 wal-duraa dubaan irraa hubachuun ni danda‟ama. 
200

 Labsii 216/2011 kewt.23/2/a/ 
201

 Akkuma yaadannoo olii 142
ffaa 

dha. Manneen murtii gubbaa yookin sadarkaa wal-qixarra jiraniin murtiin kenname al-

kallattiidhaan manneen murtii jalaa irratti dhiibbaa qabaachuu olitti kan ibsine akkuma jirutti 

ta‟ee, yeroo ammaa kana murtiin Dh/Ij/M/M/W/F tiin kennamaan manneen murtii federalaas 

ta‟ee kan naannoolee sadarkaa kamittuu argamaan irratti dirqisiisaadha.
202

 Haaluma wal-

fakkaatuun, Labsii Gurmaa‟ina, Aangoo fi Hojii Manneen Murtii Mootummaa Naannoo 

Oromiyaa Irra Deebiin Murteessuuf Bahe, Labsii Lak. 216/2011 kewt.29(1) jalatti Murtiin 

Dhaddacha Ijibbaataa Pirezidaantii fi Pirezidaantii Itti Aanaa dabalatee Abbaa Seeraa Mana 

Murtii Waliigalaa yoo xiqqaate shaniin sagalee guutuun hiikaa seeraa ilaalchisee dhimma 

naannoo irratti kenname Manneen Murtii Naanichaa irratti dirqisiisummaa hiika seeraa kan qabu 

ta‟uu tumameera. 

Gama biraatiin, Gumiin Calaltuu Dhimma Heeraa heera mootummaa, akkasumas manni maree 

federeeshinii aangoo heera mootummaa hiikuu kennameef irratti murtiin kennan dhimma wal-

fakkaataa irratti dhibbaa keessaa geessisu danda'u yaadachuun barbaachisaa dha. Kanaaf, sirna 

bulchiinsa haqaa keenya keessatti akkaataa muraasa ta'een ta'uus 'case law ' seeraan mana murtii 

jalaa irratti seera dha jechuun ni danda'ama. „Case law' haala kanaan, seera ta'uun isaa dhimma 

qabamerratti lammiileen yaada dhama qabeessa fi tilmaamaa akka qabaatan kan godhu fi 

dabalataan haaqni akka ilaalamu qofa otoo hin taane, haqni yoo raawwatamus akka mul'atu ni 

taasisa.  

4.5.1. Ijibbaata Ijibbaata Irratti  (Cassation Over Cassation) 

Manni Murtii Waliigalaa Federaalaa „dhimmoota federaalaa‟ irratti; akkasumas, Manni Murtii 

Waliigalaa Naannoo „dhimmoota naannoo‟ irratti aangoo abbaa seerummaa isa ol‟aanaa fi 

dhumaa akka qaban tumeera
203

. Barbaachisummaa aangoo manneen murtiif heerichi dhimmootni 

federaalaa fi dhimmootni naannoo jedhaman kam kam akka ta‟an ifatti kaa‟uus baatu 

dhimmootni akka waliigalaatti mootummaan federaalaa irratti aangoo qabu (aangoo seera baasuu 

dabalatee) kan keewwata 51 fi 55 jalatti tarreeffaman dhimmoota federaalaa; kan mootummootni 

naannolee irratti aangoo qaban kanneen keewwata 52 jalatti tarreeffamanii fi dhimmoota biroo 

                                                           
202

 Federal Courts Proclamation no.1234/2012 Art.10(2) 
203

 HMRDFI kewt.80(1) fi (2) 

Manni Maree Naannoo aangoo seera baasuu irratti qaban dhimmoota naannoo jedhamanii kan 

fudhataman ta‟uu hayyoonni baay‟een ni kaasu. 

Aangoo ijibbaataan wal qabatee, Manni Murtii Waliigalaa Federaalaa murtii dhumaa kamuu (any 

court decision) dogongora bu‟uura seeraa qabu irratti aangoo ijibbaataa kan qabu ta‟uu tumaa 

heerichaa (keewwata 80 (3) (a)) jalatti tumamee argama. Haaluma walfakkaatuun, Manni Murtii 

Waliigalaa Naannoo murtii dhumaa dhimmoota naannoo irratti kennamee fi dogongora bu‟uura 

seeraa qabu irratti aangoo ijibbaataa akka qabu (keewwata 80 (3) (b)) heerichaan tumameera.  

Haaluma kanaan, aangoon ijibbaataa Mana Murtii Waliigalaa Federaalaa keewwata 80 (3) (a) 

jalatti „…any final court decision…‟ jedhamee tumame murti dhumaa Manni Murtii Waliigalaa 

Naannoo aangoo ijibbaataan kennes ni dabalata ijjennoon jedhu hayyoota heddu biratti 

qabatamee qabatamaan hojii keessatti ittiin hojjatamaa tureera. Hojimaanni kunis, yaadama 

„ijibbaata ijibbaata irratti/cassation over cassation‟ jedhu uumuun ogeessota seeraa gidduutti 

falmii guddaa kaasisaa tureera. 

Kunis, gama tokkoon kanneen biyyattii keessatti wal fakkaattummaan hojiirra oolmaa seeraa 

(uniform application of law) jiraachuu qaba jedhanii amanan Manni Murtii Waliigalaa 

Federaalaa dhimma kamuu murtii dhumaa argate (kan ijibbaataan Mana Murtii Waliigalaa 

Naannoo irratti murtaa‟e dabalatee) irratti aangoo ijibbaataa qabaachuun dirqama jechuun kan 

falman yoo ta‟u; qabatamattis, labsiin Manneen Murtii Federaalaa hundeessuuf bahe labsii 

lakk.25/1988 akkasumas murtiileen dhaddachi ijibbaataa Mana Murtii Waliigalaa Federaalaan 

kennamaa turan ejjannoo kana kan deeggaran ta‟uu hubachuun ni danda‟ama.  Keesumattuu, 

bahuu labsii lakk. 454/1997 hordofee hiikkoon seeraa dhaddacha ijibbaataa Mana Murtii 

Waliigalaa Federaalaan kennamu amala dirqisiisummaa akka qabaatu erga taasifamee booda 

ejjannoon kun murtiilee keessatti bal‟inaan calaqqisaa turee jira. Haa ta‟u malee, labsiin 

haaraan
204

 yeroo ammaa bahee hojii irra jiru MMWF Dh/Ijibbaataa dhimmoota naannoo ofitti 

fuudhee ilaaluu kan danda‟u dhimmoota sadi irratti qofa ta‟uu tumeera. Isaanis, labsicha kewt. 

10/1/ (c fi d) jalatti tumamee akka argamutti dhimmoota heera faallessaan, dhimmoota murtii 

dirqisiisaa Dh/Ijibbaataa MMWF tiin kennamaan falleessuun murtaa‟an, fi dhimmoota seera 

rogummaa hin qabne hojii irra oolchuu yookiin karaa hin mallee hiikkoo itti kennuun 

                                                           
204

 Federal Courts Proclamation No. 1234/2021 kewt.10(1) 

murtaa‟anii fi murtiin kunis dantaa fi faayidaa hawwasaa of-keessaa kan qabu yoo ta‟e ta‟uu ni 

tuma. 

Gama kaaniin, gareen ejjannoo faallaa kanaa qabatan immoo murtiin ijibbaataa Manni Murtii 

Waliigalaa Naannoo dhimmoota naannoo ilaalchisee kennu kan dhumaa fi Mana Murtii 

Waliigalaa Federaalaatti ijibbaataan ilaalamuu hin qabu yaada jedhu qabu. Deeggartootni yaada 

kana Dhaddachi Ijibbaataa Mana Murtii Waliigalaa Federaalaa dhimmoota naannoo dhaddacha 

ijibbaataa Mana Murtii Waliigalaa naannootiin murtii dhumaa argate ofitti fuudhee 

keessummeessuun gamatti seera naannoo rogummaa qabu cinaatti dhiisuun seera federaalaa 

fayyadamee murtii kennaa turuu isaa qeequun gamatti aangoo heerichaan naannoleef kenname 

illee dhiibaa jiraachuu falmu. 

Kanumaan wal-qabatee, Labsii Gurmaa‟insa, Aangoo fi Hojii Manneen Murtii Oromiyaa irra 

deebiin murteessuuf bahe labsii lakk.216/2011 kewt.29(1) jalatti “murtiin dhaddacha ijibbaataa 

pireezidaantii fi pireezidaantii itti aanaa dabalatee abbaa seeraa mana murtii waliigalaa yoo 

xiqqaate shaniin sagalee guutuun hiikaa seeraa ilaalchisee dhimma naannoo irratti kenname 

manneen murtii naannichaa irratti dirqisiisummaa hiika seeraa ni qabaata” jechuun tumeera. 

Yaadamni bu‟uuraa tumaa kana duuba jiru yoo ilaallus yaad-rimee sirna federaalizimiitiin 

naannoleen dhimma heera mootummaatiin aangoo isaanii jalatti kufu irratti ofumaafuu 

murteeffachuu akka danda‟an; kana hordofees murtiin dhaddachi ijibbaataa Mana Murtii 

Waliigalaa Naannoo dhimma naannoo irratti kennu isa dhumaa fi, naannicha keessatti wal 

fakkaatummaan hiikkoo seeraa akka jiraatu amala dirqisiisumma akka qabaatu kan jedhuu dha.   

Labsii hundeeffama Manneen Murtii Nananolee keessa tumaan kana fakkaatu hin turre; kana 

malees, tumaan kun jiraachuun labsii Aangoo Manneen Murtii Federaalaa irra deebiin 

murteessuuf bahe labsii lakk. 1234/2013 keessatti yaadamni ijibbata ijibbaata irratti jedhu hanga 

tokko akka fooyya‟u taasiseera.  Akkuman olitti kaasne, kana dura dhaddachi ijibbaataa Mana 

Murtii Waliigala federaalaa murtiilee dhumaa dhaddachi ijibbaataa Mana Murtii Waliigala 

naannoo kenne ofitti fuudhee ilaalaa ture. Labsii lakk.1234/2013 garuu dhimma kana irratti 

fooyya‟iinsa taasiseera. Kunis, labsicha kewt.10(1) (c fi d) jalatti akka tumametti Dhaddachi 

Ijibbaataa Mana Murtii Waliigalaa Federaalaa dhimma naannoo irratti murtii dhumaa dhaddachi 

ijibbaataa Mana Murtii Waliigalaa Naannoo kenne ofitti fuudhee kan ilaalu sababoota sadeen 

armaan olitti kaasnee ilaalleedha. Isaanis; - tokkoffaa murtiin dhumaa dhaddachi ijibbaataa Mana 

Murtii Waliigalaa Naannoo kenne heera mootummaa federaalaa kan faalleessu yoo ta‟e; 

lammaffaa, murtichi murtiilee dirqisiisoo dhaddacha ijibbaataa Mana Murtii Waliigala 

Federaalaan kenname kan faalleessu yoo ta‟ee fi murtii hiikkoo seeraa rogummaa hin qabne hojii 

irra oolchuun kennamee kan dantaa fi faayidaa hawwaasaa miidhu ta‟ee yoo argameedha. 

Isaan kunniin lachuu bal‟ina kan qaban yoo ta‟ellee, Dhaddachi Ijibbaataa Mana Murtii 

Waliigalaa Federaalaa akka kana duraa dhimmoota dhaddachi ijibbaataa Mana Murtii Waliigalaa 

Naannoo dhimmoota naannoo irratti kenne ofitti fuudhee ilaaluu kan hin dandeenye ta‟uu 

namatti argisiisa. 

4.6.  Rakkoowwan Adeemsa Seera Hiikuu (Some Evils of Interpretaions)  

Maddi seerota biyya keenyaa sirnoota seeraa adda addaa irraa waan waraabameef adeemsa hiika 

seeraa keenya walxaxaa fi rakkisaa taasisee jira. Kunis, biyyattiin sirna seera wixineessuu fi 

baasuu, akkasumas sirna hiika seeraa walcinaatti altokko qabattee akka deemtu kan dirqeedha. 

Kanaafis, ilaalcha sirna seera lamaa fi sanaa olii qabatanii madda seerota keenyaa addaan 

baasanii hiikuun daraan rakkisaa akka ta‟u godheera. 

Gama biraatiin, hiikaa seeraa sirrii ta‟e barbaachuun yeroo kan fudhatu waan ta‟eef Abbaa 

Seeraatti baay‟ina hojii dabaluun murtii ariifataa akka hin kennine gufuu ta‟uu danda‟a. Sababa 

hiikaa seeratiin fedhii seera baaftuu irratti dogongoruu; achirraa baay‟ee fagaachuun fi 

shoora/hojii seera hiikuu bira dabruun hojii seera baasuu irratti hirmachuu akka rakkootti ka‟uu 

danda‟a. Dabalataan, maqaa seera hiikuutiin Abbaa Seeraa dhimma ifa ta‟erratti yookiin sababa 

xixiqqoo barbaaduun fedhii mataa isaanii guutachuuf daangaa aangoo isaanii bira dabruun 

hojjachuun sirni haqaa keenya tilmaamamaa akka hin taane taasisa. Kanaaf, seerri hiikamuu kan 

qabu naamusa ogummaa olaanaa fi amanamuummaadhaan ta‟uu qaba. 

Walumaagalatti, yeroo ammaa rakkoowwan ijoon seera hiikuu biyya keenyaa kan ta‟an: -  



101 

 

ü Maddi seerotaa walmakuu, seeronni sirnoota mootummaa adda addaa kan faalasamoota 

garagara ta‟an keessa kan bahan ta‟uu fi fooyya‟iinsi seerotaa ariifataa fi tasa ta‟uu irraa 

kan ka‟e adeemsa sirna hiika seera biyya keenyaa ifa akka hin taane taasiseera.  

ü Kana malees, akka biyya keenyaatti qajeeltoowwan hiika seeraa qajeelchan dhabamuun 

hiikaa seeraa irratti rakkoo mataa ofii danda‟e akka qabaatu ta‟eera. 

ü Dhuma irratti, hanqina ogummaa seera wixineessuu fi gurmaa‟ina seera baaftuu irraa kan 

madde bahiinsaa fi qabiyyee seerota hedduu irratti rakkoo guddaan kan mul‟atu ta‟uu. 

4.7. Gudunfaa  

Moojulii kana keessatti qajeeltoowwaan hiikkoo seeraa jiran akka waliigalaattii fi qabatama 

biyya keenyaa fi kan naannoo keenyaa ilaaluuf kan yaalle yoo ta‟u, adeemsa kana keessatti 

hiikkoo seeraa yeroo jennu qajeeltoowwanii fi toftaaaleen hiikkoo sanadoota seeraa garagaraa 

kan akka seerota seera baaftuudhaan bahan, heera mootummaa, waliigalteewwaan idil-addunyaa, 

dhaamoo fi waliigalteewwaan dhuunfaa ittiin hoogganamaan ilaalleera. Kana malees, yaad-rimee 

fi yaaddamoota hiikkoo seeraa irratti kallattii adda addaatiin jiraan bal‟innaan kaasuun akka 

irratti mari‟atamu ta‟eera. 

Hiikkoo seeraa waliin wal-qabatee, qajeeltoo fi toftaalee manneen murti sadarkaa Federalaa fi 

naannooleettin jiran ittiin hoogganamu qaban ilaalchisee seerri ifa ta‟e kan hin jirre yoo ta‟ellee, 

tumaaleen seera hariirii hawwasaa keessatti dhimma waliigaltee akka waliigalatti waa‟ee hiikkoo 

waliigaltee ilaalchisuun tumamanii jiran sanadoota seeraa biroos bifa walfakkaatuun hiikuuf 

faayidaa mataa ofii danda‟e kan qaban ta‟uu hubachuun ni danda‟ama. Gama biraatiin, tumaalee 

heera mootummaa RDFI fi heera mootummaa naannoo Oromiyaa keessatti tumamanii argaman 

tokko tokko akka qajeeltootti yeroo hiikkaan heeraa fi sanadoota seera birootiif kennamu 

faayidaa mataa ofii kan qabu ta‟uu ilaalleera. 

Walumaagalatti, moojulii kana keessatti maalummaa, barbaachisummaa, yaad-rimee, 

qajeeltoowwan fi toftaalee hiikkoo seeraa bal‟inaan kan ilaalle yoo ta‟u, leenjifamtoonni leenjii 

kana booda qabatamaan hojii irratti tooftalee hiikkoo seeraa kanneen haala kamiin hojii irra 

oolchuu akka qaban ni hubatu jedhamee abdatama. 

